
Tino Lago,  director de “A Nova Peneira”

editorial
En defensa dos piquetes

A

2

 finais do pasado mes de se-
tembro un participante dun pi-
quete de folga, diante dunha 
factoría de automóbiles na ci-
dades estadounidense de De-

troit, dicía megáfono en man:
“Merecedes o que ganastes , e ganas-
tes moito máis do que vos pagan”
 Quen participou naquel piquete e pro-
nunciou esas palabras, e outras de so-
lidariedade cos traballadores e traba-
lladoras, non era ningún líder sindical, 
foi o presidente dos EEUU, Joe Biden. 
A visita do presidente norteamericano 
non se pode descontextualizar do fei-
to de que o próximo ano volve haber 
eleccións presidenciais nos Estados 
Unidos e os  estados de Michigan( 
Detroit) , Wisconsin e Pensilvania son 
chaves pois as maiorías están enor-
memente axustadas. Nas eleccións 

do 2016 Trump conseguinos por moi 
pouco, e nos últimos comicios do 2020 
foi Biden o que se fixo con estes es-
tados tamén por moi pouca diferenza. 
En calquera caso, malia que se trate 
só dunha acción puramente simbólica 
aínda que a motivación da visita ao 
piquete de folga sexa exclusivamente 
electoral, o simbolismo que desprende 
ver ao presidente dos EEUU apoiando 
a un piquete  ten unha enorme relevan-
cia. Seica é a primeira vez na historia 
que acontece tal cousa, pois ata o de 
agora en todas as folgas importantes 
anteriores os presidentes norteameri-
canos ou miraron para outro lado ou 
simplemente estiveron a carón das 
patronais. Así por exemplo na década 
dos 80 do século pasado o presidente 
Reagan despediu a varios milleiros de 
controladores aéreos en folga.

No estado español sería impensable 
algo parecido. Calquera presidente 
que amosara o seu apoio explícito a 
un colectivo en folga, visitando a un 
piquete, sería inmediatamente tritu-
rado, absolutamente esnaquizado e 
cruelmente esmendrellado polo poder 
mediático ao servizo das oligarquías 
económicas, practicamente todo. 
Aqueles que lle dan cobertura de ma-
neira consciente a   evidentes trolas , 
aqueles que din que o galego goza de 
boa saúde , aqueles que din que Feijoo 
e un home intelectualmente solvente e 
un bo xestor, aqueles que din que a 
violencia do estado de Israel é lexítima 
defensa  pero a do Polisario terrorismo, 
aqueles que apelan ao transfuguismo 
dos outros cando non teñen maiorías 
necesarias para gobernar , aqueles 
que defenden a especulación e aos 

especuladores, aqueles que cambian 
de camisa para obter posición......en 
definitiva aqueles que viven de facer 
apoloxía dos poderosos  lanzarían te-
rribles treboadas dialécticas  e espeta-
rían furiosos anatemas condenando ao 
herexe a ser queimado vivo na praza 
pública. Si , aqueles que cando o home 
máis poderoso do mundo amosou o 
seu apoio a un piquete curiosamente 
miraron para outro lado e non dixeron 
nada.
Ir de piquete cando hai un conflito labo-
ral non é nada agradable, e dígoo con 
coñecemento de causa pois estiven en 
varios. A situación pode ser realmente 
tensa e en numerosas ocasións son os 
piquetes os que  sofren actos de vio-
lencia. Ningunha das persoas que se 
pon na porta dunha factoría para recla-
mar dereitos , cando hai un problema 
laboral, está aí por gusto e con certeza 
todas terían cousas moito máis atracti-
vas que facer. Pero “ Que tempos se-
rán os que vivimos que hai que defen-
der o obvio”, e o obvio é que cando hai 
un problema que afecta a un colectivo 
quen se implica e arrisca o seu benes-
tar persoal, o seu posto de traballo ou 
incluso a súa integridade física, está 
no lado eticamente correcto . Só así se 
conseguiron as melloras sociais a lon-
go da historia da humanidade, non hai 
outra maneira. E o obvio é que quen 
exerce de esquirol é un problema para 
o benestar colectivo da humanidade, 
pois dificulta a posibilidade do ben co-
mún ou incluso pode chegar a impedi-
lo. E o obvio é que non se trata de liber-
dade. Liberdade é decidir entre tomar 

unha cervexa ou un viño( se 
podes pagar), entre amar a 
un home ou a unha muller( 
se queren ser amados por 
ti), entre ler un libro ou ver 
unha película( se a túa situa-
ción persoal dáche opción a 
ter tempo para o lecer)......
pero entre o xusto e o inxus-
to non é posible elixir, non se 
pode ser neutral. Entre os 
piquetes e os esquirois sem-
pre, e sempre sen matices: 
Os piquetes.

“…….maldigo a poesía concibida 
como un luxo cultural polos neutrais

que, lavándose as mans, 
se desentenden e evaden.

Maldigo a poesía de quen 
non toma partido

ata mancharse......”
Gabriel Celaya

Baldomero Iglesias Dobarrio, “Mero”

De saqueos e saqueadores
opinión

etembro e outubro son meses 
para considerar. Son como 
aqueles intres do calendario 
onde nos repensamos mirándo-
nos na paisaxe. E hai que triste-

mente recoñecer que somos unha terra 
vilmente espoliada, témolo que saber 
anque moitas veces non sexamos cons-
cientes. A nosa terra foi e está saqueada, 
foi así durante séculos. As evidencias 
aínda se ven, aínda resoan nos camiños 
os berros desesperados de quen quixo 
resistirse. Os saqueadores están lonxe 
ou a carón mesmo. Estamos sometidos 
historicamente e agora, apresurados e 
sometidos a esa
ordenanza de crecer, de medrar a todo 
custo, de producir, de render.
 Estamos penalizados nesa crenza xe-
neralizada de que hai que evolucionar 
reportándolles beneficio, ás empresas 
que aquí veñan, para chegar ao pro-
metido eido dourado de prosperidade e 
a terra sexa sacrificada en pos da nosa 
pronta rendibilidade ou do pronto lucro 
de inversores; que, hai que entender, 
meus pobres, ao final son quen nos dan 
traballo. Aí está o negocio! A mentalidade 
servil. Nós poñemos todo e quedamos 
coa derivada contaminación e os despo-
xos. Así van as eléctricas en encoros cos 
seus amigos da gran patronal, empresas 
estranxeiras que ninguén sabe, e untan 
o peto dos disciplinados gobernantes, 
mentres o
proletariado compracido consente tal 
negocio, que en consecuencia é abuso. 
Ese que ao mesmo tempo se esconde 
á hora de responsabilizarse e contribuír, 
á hora de reparar danos causados. Non 

importa se acabamos cos recursos, eses 
que fan que sexamos unha terra capaz 
e solvente, feliz de acollemento comuni-
tario e de ecosistemas ricos, case unha 
terra prometida. Non, iso era antes, can-
do non se sabía de nós, agora segun-
do as ordes superiores- temos uns po-
tenciais incribles e debemos sacrificar 
e destruír esta harmonía e propiedade, 
son ecosistemas necesarios e sagrados 
que servirán para salvagardar o porvir e 
o dos nosos descendentes. Mais xa nos 
convenceron, a verdadeira prosperidade 
é a dos cartos, billetes que se confabulan 
en petrodólares, “pufos” do gran empre-
sariado e dos mega-poderosos señores 
da banca, aqueles que non miran para 
os lados: o caso é enriquecerse e vivir en 
paraísos fiscais onde non teñan sequera 
que darse a coñecer.
 A nós, sucedeunos coas expropiacións 
e colonizacións, cos encoros, agora su-
cédenos cos eucaliptos, coas minas, 
cos eólicos e cos novos inventos que se 
inventen. Chegarán a embotellar o aire 
e a privarnos del se é de boa calidade, 
para vendérnolo ao mesmo prezo que 
en Cancún. Aqueles que nos gobernan e 
xestionan nunca fixeron políticas de pro-
tección, nin sequera equivocándose, que 
gardaran os nosos equilibrios medioam-
bientais. Hai políticas e leis, normas que 
facilitan o espolio e o saqueo da terra, 
esta especulación á que se renden go-
bernos coa desculpa de xerar postos de 
traballo ou habilitar terras esquecidas, 
como din eles. De tal xeito fixeron, con-
vén lembrar, hai uns anos coas vacas 
tolas, aquelas que quixeron enterrar en 
Lanzá (Mesía, A Coruña) nunhas minas 

especuladas por Villar Mir, amiguísimo
de quen manda praza. Vivo preto daque-
les eidos, aínda lembro e vexo como a 
día de hoxe non medran senón desertos 
no seu redor, preconizados polas xentes 
que protestamos e pedimos explicación. 
Non houbo explicación, nada se moveu, 
taparon como puideron para esconder 
as vergoñas. Aínda hoxe é o día que se 
vende unha casa próxima e non se dá 
vendido porque todos sabemos o que ten 
alí ao lado. As vacas enfermas leváronse 
para outro sitio, iso dixeron, pero botaron 
días podrecendo e contaminando non só 
as terras senón as augas do arredor.
 Hai unha lagoa no furado da extracción 
ou de re-lavado que non lles acordou ta-
par, alí chega con mirar o “ph” para saber 
como foi a desfeita, o espolio, o saqueo. 
O mal xa está feito e vai a máis, estamos 
na xerencia desa sociedade ineficiente e 
contaminada que non ten remedio.
 Os danos sábense alí onde se produ-
cen, nas cidades e urbes non se repara 
das novas artes especulativas que se 
relacionan co grande impacto ambiental 
e as inxerencias nas posesións de te-
rras comunitarias que, coa tecnificación 
urxente, trouxeron unha explotación in-
vasora que busca pedras raras de toda 
caste, granitos, áridos, minerais espe-
ciais, calquera produto enerxético ou 
demandado, pedra, lousa, silicios, cobre, 
xofre, ...que acaban a paisaxe en favor 
do mesmo espolio de
sempre, en favor de mega-proxectos su-
postamente verdes -así informan os
vendidos- coas eólicas e fotovoltaicas. 
Teremos moito que agardar para que os 
políticos teñan conciencia e consciencia 

do dano e non sexamos vítimas do sa-
crificio, do baleiro e a soidade.   Teremos 
que facer un acto moi forte de fe para 
crer que serán quen de superar esta di-
námica que non funciona e nos empo-
brece, que degrada xustamente onde se 
precisa un futuro de resistencia e convi-
vencia, de non desgaste da nosa orixe.
Debemos ir a unha solvencia que non 
nos perda en residuos malignos, que 
deixe todo na necesaria sustentabilida-
de.

S

A desastrosa xestión económica do goberno de Mos conduce ao concello a 
máis de 1.100.000 de € de números vermellos  nas contas do ano 2022

“A situación económica na que queda o noso concello é crítica”

entrevista de Tino lago 

 Gustavo Barcia, portavoz do BNG de Mos

No pleno do mes de setembro, celebrado o pasado día 29, o goberno de Mos levou a aprobación 
da conta xeral do ano 2022.Estas contas arroxaron un resultado terrible: máis dun millón de € de 
remanente negativo, froito dunha xestión económica nefasta: pueril, nepotista e que persigue non 
asegurar o benestar da cidadanía mosense senón atar a continuidade do propio goberno. A conta 
foi presentada pola concelleira de facenda Felisa Rodríguez .Ela non  é responsable do seu resul-
tado, pois ela non formaba parte do goberno no 2022. Pero si é responsable da súa intervención , 
disparatada, na que alude de forma explícita a que son o PSOE e o BNG  os que teñen na súa man 
solucionar a desfeita económica que o goberno presidido por Nidia Arévalo causou.
Xa comentei nalgunha ocasión que un campo do coñecemento que me atrae especialmente é o da 
metalingüística. Entre outras cousas serve para tratar de apreciar os significados que están detrás 
dos significantes da linguaxe xestual. E na linguaxe xestual dalgún dos membros do goberno de 
Mos se podía apreciar unha manifesta incomodidade cando Felisa Rodríguez dicía o superlativo 
disparate seguinte:·” Habería que facer unha contención da subida da inflación , pero iso si, non 
está na nosa man nin na man do PP. Está na man dos dous partidos do grupo da oposición”.....
 Que barbaridade, que indecencia, que inmoralidade¡¡¡
Todo na vida ten a súa fin, e a alcaldía de Nidia Arévalo, tardará máis ou menos, pero tamén aca-
bará. E cando remate e se poida falar do seu resultado sen medo , con rigor e liberdade, todos os 
que participaron dela van quedar retratados ante a historia. Agardo que as persoas do goberno de 
Mos que teñan decencia,  saiban darse de conta a tempo.

Gustavo Barcia

         Para quen non o saiba dinos, de 
maneira sinxela, que é a conta xeral?
 O resumo económico do ano.
          O grupo do BNG cando coñe-
ceu o resultado económico da conta 
xeral?
 Aproximadamente  dúas semanas an-
tes do pleno porque ten un proceso que 
a regula, e antes de sometela a aproba-
ción ten que estar en exposición pública 
15 días..Antes de levala ao pleno lévase 
a unha comisión especial de contas que 
é onde se debateu.
         Quen compón esa comisión es-
pecial de contas?
  4 persoas do PP, 2 do PSOE e 1 do 

BNG.
         Cal foi o resultado económico 
do 2022?
 Un remanente negativo de más de un 
millón cen mil €

          Que é o remanente negativo?
 O que se gasta por riba dos cartos que 
hai.
         É dicir no ano 22 o goberno 
de Mos gastou máis de 1.100.000€ 
por encima do que se dispuña para 
gastar?
 Si.
          Quen presentou ese resultado 
na comisión de contas?

 A concelleira de facenda.
        E con que cara presentou ese de-
sastre económico?, porque para ar-
gumentar algún tipo de xustificación 
racional que sustente esa xestión ne-
glixente e irresponsable hai que ser 
un mago da dialéctica
 Nin a defendeu ni a explicou. E a sen-
sación que deu é que nin se preparara 
nin lera a conta xeral. O curioso é que 
os resultados coñécenos desde o mes 
de abril.
          Por que afirmas iso?
 Porque os informes de intervención 
están asinados en abril que é cando se 
fixo a liquidación do orzamento.

          Cres que o goberno ocultou 
voluntariamente o resultado da con-
ta xeral ata que pasasen as eleccións 
municipais de maio?
 Si.
        Chegamos ao pleno e a conta xe-
ral volve presentala a concelleira de 
Facenda. Supoño que aí tería que dar 
algún tipo de explicación?
 Ben , dixo que as contas eran malas si
        Xa claro, pero é que dicir o con-
trario estaría a altura intelectual do 
terraplanismo. Imaxino que explica-
ría as súas razóns de por que as con-
tas son malas?
 Derivou a responsabilidade á oposición

entrevista

        Estás de broma?
 Non, este é un asunto moi serio e nin se 
me ocorrería facer tal cousa.
         Ardo en desexos de saber como 
o fixo?
 Ben, pois veu dicir que o problema era 
só a inflación e que non estaba na man 
do goberno facer nada para evitalo, se-
nón que estaba nas mans da oposición.
        Asombroso, vexo que non asumi-
ron ningún tipo de responsabilidade?
 Pois si, a verdade é que si, nin a máis 
mínima. Nós xa lles respondemos que 
se era culpa da oposición que se gas-
tasen milleiros de € en camisolas, pro-
paganda, rotondas acesas......e en todo 
tipo de cuestións superfluas. Eles din 
que non puideron prever a suba de pre-
zos. Algo rotundamente falso pois xa nas 
alegación que fixemos nós ao orzamen-
to mencionamos que os gastos estaban 
mal calculados porque non prevían au-
mento de prezos, e os ingresos tamén 
pois non eran realistas.
        Formularon algún tipo de plan 
económico para tratar de solucionar 
o pésimo estado das contas?
 Non.
         En que situación económica que-
da o concello?
Nunha situación crítica. O remanente 
negativo implica que ou se asuma con 
cartos que haxa , algo que non é posible 
porque non os hai, ou que no orzamen-
to do ano 24 se empeza con 1.100.000€ 
menos

15 vivendas únense á rede de saneamento na parroquia da Picoña

 Esta semana deron comezo as obras  
do proxecto de saneamento dos ba-
rrios da Ataúde e A Arrotea, na parro-
quia da Picoña, que lle vai permitir a 15 
casas contar con este servizo esencial. 
Os últimos detalles revisáronse a pé de 
obra coa Alcaldesa, Loli Castiñeira, a 
empresa constructora, a empresa re-
dactora do proxecto, e o xerente do 
Consorcio do Louro.
 Prevese a construción dun colector de 
491 metros de lonxitude conectado á 

rede existente actualmente na zona, e 
que se realizará na súa totalidade a tra-
vés de terreos de titularidade pública.  
O proxecto, que conta cun orzamento 
de 110.898,73 €, foi adxudicada polo 
Consorcio do Louro a Construcciones 
Castro, ten un prazo de execución de 
3 meses e será executada cos fondos 
do Consorcio de Augas do Louro den-
tro do libro de ruta para a construción 
de novos tramos de saneamento nos 
catro Concellos (Salceda, Mos, Porriño 

e Tui).
 O proxecto supón un novo paso na 
consecución do saneamento integral 
de Salceda, lembrando dende o equi-
po de goberno que unha das súas 
prioridades para esta lexislatura será 
precisamente avanzar cara ao dese-
xado saneamento integral, buscando 
para elo a colaboración das diferentes 
administracións, pois resulta material-
mente imposible executar estas obras 
con fondos propios do Concello. O 
equipo de goberno segue deste xeito a 
dar pasos no cumprimento do pacto de 
investidura asinado con PSOE e BNG, 
no que se recolle tamén a importancia 
de seguir a ampliar a rede de sanea-
mento do Concello.
 Loli Castiñeira, Alcaldesa de Salceda, 
amosou a súa satisfacción polo inicio 
destas obras que deixan á veciñanza 
dos barrios de Ataúde e Arrotea en 
igualdade de condicións, pois ata o 
de agora sólo algunhas vivendas des-
tes barrios contaban con este servizo. 
“Seguimos a traballar pola mellora das 
nosas parroquias, conscientes de que 
a vida no rural debe ter as mesmas 
condicións e servizos que a vida no 
casco urbano, polo que a aposta deste 
equipo de Goberno seguirá a ser a me-
llora das sete parroquias de Salceda”.

Salceda de Caselas

Loli Castiñeira visitando A Picoña

Xurxo Gregorio,  politólogo

 Armenia actual é realmente a 
antiga Armenia Oriental, ane-
xada polo Imperio Ruso no ano 
1828, mentres que a parte occi-
dental foi dominio otomano des-

de o século XVI. A fin da parte Oriental é 
un dos episodios máis duros da historia, 
o denominado xenocidio armenio. A de-
bilidade do Imperio Otomano supuxo a 
chegada o poder no 1908 dos denomi-
nados “xóvenes turcos”, aparentemente 
coa idea de modernizar o vetusto estado 
e que  dexenerou nun ultranacionalismo  
que resultou na morte de dous millóns 
de armenios. O obxectivo turco era a 
homoxeneización do seu territorio para 
o cal, entre 1915 e 1923,  efectuaron 
unha limpeza étnica así como a elimina-
ción de todo vestixio cultural que danase 
a uniformidade do seu pretendido novo 
estado. 
 A parte oriental baixo dominio ruso non 
sofreu o ira turca durante os primeiros 
anos do xenocidio, mais a saída de Ru-
sia da Primeira Guerra Mundial, supuxo 
a cesión a Turquía das provincias arme-
nias.  Esta vitoria daba o goberno de Is-
tambul a posibilidade de continuar co xe-
nocidio comezado na parte occidental. A 
organización da resistencia armenia así 
coma a derrota turca, orixinou a Repúbli-

ca de Armenia, que durou ate 1920 ano 
no que  se incorporou á Unión Soviética 
sendo esta a orixe do conflito actual.
No ano 1922 de xeito completamente 
arbitrario o goberno soviético decide ce-
der o territorio de Artsaj, tamén coñecido 
como Nagorno-Karabaj a Acerbaixán, 
unha medida non moi explicable dada a 
maioría da etnia armenia no territorio e 
guerra entre ambas nacionalidades. Os 
soviéticos para resolver o problema da 
maioría armenia deciden crear alá polo 
1923 unha rexión autónoma coñecida  
Oblast Autónomo de Nagorno-Karabaj 
que durou ate a caída da Unión Sovié-
tica no 1991.
 A debilidade do estado soviético e as 
cada vez maiores tensións entre a maio-
ría armenia do Oblast Autónomo e o go-
berno de Bakú ocasionaron que aínda 
baixo dominio soviético comenzase a 
primeira guerra do Alto Karabaj en Feb-
reiro de  1988,  conflito durou ate Maio 
de 1994. Todo comezou cunha votación 
do parlamento autónomo que solicitaba 
a saída do Oblast Autónomo de Acer-
baixán e a súa incorporación a aínda 
República Socialista Soviética de Arme-
nia, decisión corroborada nun plebiscito 
no que unha ampla maioría apoiou tal 
decisión e polo propio parlamento da 

República Socialista Soviética de Arme-
nia o 9 de Xaneiro de 1990. Estes feitos 
dexeneraron en choques entre as dúas 
nacionalidades que remataron con ope-
racións de limpeza étnica por ambos 
bandos, sendo os azeríes expulsados do 
Alto Karabaj e sufrindo os armenios resi-
dentes no Acerbaixán progromos ante a 
pasividade das autoridades locais tendo 
que intervir o exército soviético para pa-
rar os altercados.
 A caída da Unión Soviética supuxo a 
apropiación de arsenais  e o recrudece-
mento do conflito que finalizou en Maio 
de 1994. O goberno da autoproclamada 
República de Artsaj conseguiu unha vito-
ria na que non so controlaba o Alto Ka-
rabaj senón un 9% do territorio Acerí fóra 
deste enclave. Este feito non fixo máis 
que aumentar a rivalidade entre ambas 
nacións e as ansias de vinganza por par-
te acerbaixana.
 A independencia tivo unhas conse-
cuencias económicas moi dispares para 
ambos países, mentres que Armenia e 
Artaj teñen unha economía estancada 
e cunha forte emigración o caso acerí é 
moi diferente. A economía acerí foi me-
drando sobre todo debido á exportación 
de petróleo sempre coa man de ferro da 
dinastía Aliyev dominando o país, tanto 

Heydar como Ilham, pai e fillo conse-
guiron instaurar unha democracia mono 
partidista na que controlan política e 
economicamente o país. A construción 
do oleoducto Bakú-Tifflis-Ceyham(Tur-
quía) e o gasoducto Bakú-tifflis-Erzurum, 
supuxeron o grande despegue econó-
mico acerbaixano así como un aumento 
da súa posibilidade de influír na política 
rexional.
 Ilham Aliyev unha vez gañado poder 
e influencia económica decidiu pasar 
a recuperar o poder territorial perdido. 
A alianza estratéxica con Turquía no 
que algúns consideran unha axenda 
pantúrquica e incluso con Israel o que 
causa receos no Irán sobre todo pola 
importancia da enorme porcentaxe de 
acerbaixanos étnicos que viven no pais 
persa, o redor do 24% da poboación, 
deulle o réxime de Bakú o soporte políti-
co necesario para comezar o proceso de 
anexión dos territorios perdidos. No ano 
2008 xa avisou que nunca recoñecería a 
independencia do Artaj e que eses terri-
torios serían recuperados.
 No 2016 a guerra dos catro días xa foi 
un aviso do que pasaría no 2020 onde 
o exercito acerbaixano deixou o Alto 
Karabaj cun territorio similar o do antigo 
Oblast Autónomo e perdendo a  cone-

Nagorno-Karabaj, o conflito que non importa
opinión

A

xión terrestre coa República de Armenia. 
A Guerra de Ucraína e as sancións a Ru-
sia incrementaron se cabe aínda máis a 
importancia como fornecedor de gas e 
petróleo de Acerbaixán á Unión Europea 
danlle o goberno de Bakú unha influen-
cia política como nunca tiveron.
Chegamos así o conflito de Setembro 
de este ano onde un exército Acerbaixa-
no moderno, con material militar turco 
e israelí se paseou polo territorio da xa 
inexistente República de Artaj sen atopar 
resistencia. A poboación local fuxiu cara 
o territorio armenio debido á imposibili-
dade de ofrecer resistencia e o pasotis-
mo da comunidade internacional. Unha 
Unión Europea que debido a importancia 
que ten o Acerbaixán como subministra-
dor de gas, unha Rusia que ten en Bakú 
agora tamén un socio comercial e forne-
cedor de petróleo e unha Turquía sem-
pre aliada do réxime acerí provocaron o 
illamento internacional de Armenia.
 A consecuencia é o empoderamento do 
goberno acerbaixano que tras recuperar 
o territorio do Artaj e realizar unha nova 
limpeza étnica, total nesta ocasión aspi-
ra incluso a incrementar aínda máis  seu 
dominio territorial. A creación de un co-
rredor por territorio Armenio que una Na-
kinechán co resto de Acerbaixán barálla-
se que pode ser o seguinte obxectivo de 
Bakú. Esta Guerra é o exemplo de como 
as relacións económicas ditaminan o fu-
turo das nacións e a dependencia das 
materias primas crean alianzas ou ben 
provocan a parálise nas accións da polí-
tica internacional.

O Concello de Salceda recibe máis de 500.000 € 
para un obradoiro de emprego

 O Concello de Salceda de Case-
las vén de recibir a comunicación da 
concesión de 531.046,20€ para un 
obradoiro de emprego por parte da 
Consellería de Promoción do Empre-
go e Igualdade. Neste caso a acción 
acollerá a 20 persoas, 10 no campo da 

albanelería e outras 10 no da carpinte-
ría de madeira, que durante un ano se 
encargarán das obras de reforma de 
diferentes edificios municipais.
 Os obxectivos deste obradoiro son os 
de recuperar o antigo colexio da pa-
rroquia de Budiño, destinándoo a usos 

sociais, e seguir traballando na 
recuperación de diversos edifi-
cios educativos. 
 O alumnado combinará as ho-
ras de formación teóricas coas 
de traballos prácticos, perci-
bindo as retribucións corres-
pondentes. O obradoiro supón 
unha excelente oportunidade 
de formación para o emprego 
da veciñanza. 
 Selene González, Concelleira 
de Formación e Emprego: “Es-
tamos a falar dunha magnífica 
oportunidade para a nosa ve-
ciñanza a nivel formativo, eco-
nómico e social. Este tipo de 
formación supoñen unha me-
llor empregabilidade das nosas 
mulleres nuns sectores hisori-
camente masculinizados e en 
contínua demanda de persoal”
 Loli Castiñeira, Alcaldesa de 

Salceda: “máis de medio millón 
de euros que ademais de formación 
e emprego servirán para a rehabilita-
ción de espazos municipais que goza 
toda a veciñanza. Unha vez máis a 
colaboración entre as diferentes admi-
nistracións da bos froitos. Agradece-
mos neste caso á Xunta de Galicia a 
concesión desta subvención ao noso 
Concello.

Trátase do maior investimento nestes catro meses de mandato

Salceda de Caselas

Loli Castiñeira c@s asistent@s ao obradoiro

O Lar do Lume 
café Bar 

Lugar a Cavadiña, 30
O Porriño

A nova Peneira con Palestina: pola 
paz ,pola liberdade e pola 

soberanía do pobo palestino e de 
todos os pobos oprimidos do mundo

Podes apagar  todas as luces 

da miña noite

Podes privarme da tenrura 

da miña nai

Podes falsificar a miña historia

Podes agocharte para enganar aos 

meus amigos

Podes levantar muros e valados 

ao meu redor

Podes crucificarme un día 

ante espectáculos indignos

Pero non claudicarei.

Samih Al Qasim ( 1939-2014)
Poeta palestino.

Paremos  a guerra
 Nós, colectivo de militares espa-
ñois pola paz declaramos o noso 
firme apoio á causa do pobo pa-
lestino expulsado das súas terras 
e masacrado ao longo de déca-
das polo estado de Israel xendar-
me das potencias imperialistas en 
Oriente Medio.
 Coa mesma enerxía reprobamos 
a barbarie de Hamás, movemen-
to islamista financiado por Arabia 
Saudí co visto bo de Israel para 
contrarrestar á OLP , un move-
mento palestino socialista.
 Hamás, como os talibáns dos USA 
en Afganistán, semella ter esca-
pado ao control dos seus promo-
tores. Un movemento que utiliza 
métodos de loita criminais como 
a decapitación de poboación civil, 
incluídos nenos,  o asasinato de 
rapaces en discotecas, ou a toma 
de reféns civís ameazando con 
asasinalos un a un de producirse 
bombardeos inadvertidos por par-

te do exército israelí.
 Os crimes perpetrados por Ha-
más e polo estado de Israel non 
deben ocultar a natureza do pro-
blema: Orixinado por Occidente 
coa creación manu militari do es-
tado de Israel en 1948 e a conse-
guinte expulsión do pobo palesti-
no das súas terras , proceso que 
se ten agravado co paso do tempo 
ata chegar á explosiva situación 
actual.
 Reiteramos a nosa chamada a 
todos os militares demócratas, 
a todos os militares progresistas 
para que alcemos as nosas voces 
pola paz e a fin negociada do con-
flito que ameaza con incendiar o 
planea nunha III guerra mundial 
que podería dar lugar á fin da his-
toria coa potencial aniquilación da 
nosa especie.

Colectivo de militares 
Españois pola Paz

Empresarios de Mos impulsan a primeira 
empresa de inserción laboral de mulleres 

vítimas de violencia de xénero

 Tras sete anos de experiencia na 
execución de programas de inserción 
laboral especialmente dirixidos a mu-
lleres vítimas de violencia de xénero, 
hoxe Aemos presentou a primeira em-
presa de inserción laboral para este 
colectivo. Fíxoo ante o secretario xe-
ral de Emprego, Traballo Autónomo e 
Economía Social, Pablo Fernández, e 
xunto con representantes do Concello 
de Mos, a deputada autonómica e con 
celleira de Economía, Industria e Fa-
cenda de Mos, María Felisa Rodríguez, 
e o segundo tenente de alcaldesa e 
concelleiro de Persoal, Contratación 
e Igualdade, Leo Costas Alonso, así 
como o presidente de Aemos, Manuel 
Castro Álvarez; o xerente, Francisco 
Domínguez, e outros representantes 
da Asociación.
 Aemos leva case 30 anos de labor 

asociativa apoiando o crecemento da 
comarca, sendo un dos seus piares 
fundamentais o compromiso social e 
a contribución á xeración de empre-
go, tanto no Concello de Mos como na 
contorna.
 A súa evolución no eido do desenvol-
vemento de programas de inserción 
laboral, nos que leva traballando 15 
anos, desembocou agora nesta inicia-
tiva pioneira, unha empresa de inser-
ción laboral denominada Activa Em-
prega. Acádese así a ligazón entre o 
programa de emprego e a inserción la-
boral plena dun colectivo especialmen-
te vulnerable e con dificultades para a 
súa empregabilidade.
 Dende o ano 2016, Aemos, e mediante 
o programa Activa para mulleres VVX, 
atendeu a un total de 230 mulleres da 
comarca de Vigo que buscaban a súa 

incorporación no mercado la-
boral. Nesta traxectoria foron 
máis de 5.000 horas formati-
vas especialmente dedicadas 
á mellora da súa empregabi-
lidade e atendendo tamén ás 
necesidades psicosociais. Así 
mesmo foi importante a cola-
boración de máis de 200 em-
presas no desenvolvemento la-
boral das participantes. Como 
resultado cuantitativo, máis de 
80 mulleres participantes nes-
tes programas acadaron unha inser-
ción laboral.
Activa Emprega é o resultado do com-
promiso social que Aemos ten nos seus 
piares estratéxicos para o seu desen-
volvemento. Unha iniciativa moi ben 
acollida por parte dos representantes 

públicos aos que se presentou na reu-
nión de hoxe. Un proxecto que dinami-
za os valores de RSC das empresas na 
EMPRESARIOS DE MOS IMPULSAN 
A PRIMEIRA EMPRESA DE INSER-
CIÓN LABORAL DE MULLERES VÍTI-
MAS DE VIOLENCIA DE XÉNERO

Mos

O Porriño

 A Asociación de Empresarios de Mos presentou a iniciativa
 A experiencia acadada por máis de 15 anos de execución de pro-
gramas de emprego permite a AEMOS xerar oportunidades que se 
trasladan aos participantes especialmente vulnerables como son as 
mulleres VVX

  Empresarios de Mos na presentación da iniciativa

O Porriño xa tramitou preto de 200 axudas 
do bono social enerxético

 O Concello do Porriño xa resolveu 171 axudas para o gasto domés-
tico das familias e tramita outras 26
 Trátase dunha axuda directa de 300 euros, que no caso das familias 
numerosas ascende a 450 euros, e pódese solicitar ata o 15 de no-
vembro 

 Preto de 200 familias do Porriño re-
cibirán nos próximos días as axudas 

enmarcadas no Bono Enerxético, o 
programa de axudas de directas para 



Outubro 2023 10 

�������Carnicería

Charcutería

Peinador, 81
���

������

986 487 947 
646 907 230 

paliar as situacións de pobreza ener-
xética no municipio. Cando aínda non 
finalizou o prazo de solicitude, os Ser-
vizos Sociais do Concello do Porriño 
resolveron xa 171 solicitudes o outras 
26 se atopan en tramitación. 
O concelleiro de Benestar Social, Abel 
Estévez, lembro que as persoas bene-
ficiarias do programa recibirán unha 
axuda directa de 300 euros, que no 
caso das familias numerosas ascen-
derá a 450 euros, e tamén que o pra-
zo para solicitar as mesmas continúa 
aberto. 
 As axudas poden solicitarse aínda ata 
o 15 de novembro de 2023 presentan-
do unha solicitude no Rexistro Muni-
cipal do Concello do Porriño. Os im-
presos para facelo están a disposición 
da veciñanza nas oficinas do departa-
mento de servizos sociais municipais 
(3º andar do edificio consistorial).
Poderán solicitala as persoas titulares 
dun contrato de subministro eléctrico 
ou enerxético, con vivenda habitual 

no Porriño, que figuren clasificadas 
nalgunha das modalidades de bono 
social eléctrico na data de solicitude.
Tamén outras persoas en situación 
de pobreza enerxética, como aque-
las que non atopándose nalgún dos 
colectivos anteriores reúnan os re-
quisitos de nivel de renda familiar de 
bono social eléctrico, pero non o te-
ñan acadado por cuestións non im-
putables á propia persoa solicitante. 
Poderán tamén acceder ás axudas 
persoas que precisen do mantemento 
do subministro eléctrico para garantir 
a correcta cobertura de tratamentos 
médicos.
 “Somos conscientes dos efectos que 
o contexto económico actual está a ter 
na veciñanza e que está a agravar a 
situación de vulnerabilidade de moitas 
familias do Porriño”, explicou o alcal-
de, Alejandro Lorenzo, “É importante 
priorizar a atención que se lles presta 
con recursos e medidas que lles axu-
den a continuar”. 

A Escola Municipal de Música abre o prazo 
para formalizar matrícula

 As clases darán comezo o xoves 26 de outubro nas instalacións do 
Centro Cívico

 A Escola Municipal de Música do Po-
rriño comezará este curso o día 26 de 
outubro nas súas instalación do Cen-
tro Cívico e abre o prazo de matricu-
lación.  Desde o luns 23 ao mércores 
25 de outubro poderán formalizarse 
as matrículas e reservas dos horarios 
nas instalacións da Escola no Centro 
Cívico, a partir das 16 h. Os días 23 e 

24 están destinados ao antigo alumna-
do con preinscrición e o día 25 para o 
novo alumnado con preinscrición. 
As listaxes co nome, día e hora dos 
alumnos e alumnas preinscritos ex-
poñerase na porta do Centro Cultural 
Municipal e da Escola Municipal de 
Música dende o venres día 20. 
O alumnado sen preinscrición poderá 

matricular-
se a partir 
das 19 h do 
m é r c o r e s 
25, sem-
pre e can-
do queden 
prazas dis-
ponibles. 
A Escola 
Mun i c i pa l 
de Música 
do Porriño 
oferta: mú-
sica e movemento para nenos dende 
os 4 anos, linguaxe musical para todas 
as idades e especialidades instrumen-
tais de violín, viola, violoncello, óboe, 
frauta traveseira, clarinete, saxofón, 
fagot, trompa, trompeta, trombón, 
bombardino, tuba, gaita, canto, piano, 

guitarra, percusión e percusión tradi-
cional. Así tamén, conta con diversas 
agrupacións como a coral infantil, coral 
polifónica, grupo de música tradicional, 
orquestra de corda, banda; e, desde 
este ano, tamén se impartirá banda in-
fantil.

O Porriño

Banda de música de O Porriño nas festas do Cristo

O obradoiro de emprego “Porremprego 
Cualifica ii” formará a 20 persoas en dúas 

especialidades con moita demanda
 O obradoiro terá unha duración de un ano e haberá dúas especiali-
dades: Cociña e Novas tecnoloxías e economía

 O Concello do Porriño pon en marcha 
unha segunda edición do seu obradoi-
ro de emprego “Porremprego Cuali-
fica”. Para a súa posta en marcha, a 
Xunta de Galicia concedeu á entidade 
local unha subvención de 561.046,6 
euros, aos que se sumarán outros 
25.000 euros de achega municipal.
 Serán un total de 20 persoas desem-
pregadas as que se beneficien desta 
iniciativa, participando neste progra-

ma dual de formación e emprego, pois 
ademais de adquirir uns coñecemen-
tos teóricos e prácticos, tamén co-
brarán polos labores desenvolvidos, 
todas todos eles centrados na reali-
zación de obras ou na prestación de 
servizos de interese xeral e social. 
 O obradoiro terá unha duración de 
un ano e haberá dúas especialidades: 
Cociña e Novas tecnoloxías e econo-
mía.

O Porriño

A Louriña

L e v a -
rase a 
c a b o 
u n h a 
especia-
l i d a d e 
de ser-
vizos de 
h o s t a -
lería de 
c o c i ñ a 
destina-
dos aos 
co lec t i -
vos máis 
desfavo-
recidos, 
inc luín -
do ser-
vizos de 
a l m o r -
zos sau-
dables, xornadas temáticas gastronó-
micas de portas abertas, participación 
en eventos e actos diversos.
Por outra banda preténdese a moder-
nización dous procesos administrati-
vos do Concello do Porriño mediante 
aplicación de novas tecnoloxías. Por 
iso é polo que se leve ou proxecto de 
especialidade de tecnoloxía dá infor-
mación e comunicación, así como de 
economía dixital. Esta é unha espe-
cialidade con moita demanda por par-
te das empresas e tamén entre a mo-
cidade á hora de iniciar a súa carreira 
profesional. 
 “Estes obradoiros combinan dúas ac-
cións moi importantes para a veciñan-
za, por unha parte facilitar o acceso 
ao mercado laboral de persoas des-
empregadas coa súa capacitación e 
por outra axudar a aqueles que o ne-
cesitan coa oportunidade de traballar 
durante un ano” , explicou o alcalde, 

Alejandro Lorenzo.
As persoas interesadas en participar 
deste obradoiro poden solicitar máis 
información de maneira presencial 
nas oficinas de Porremprego, no Mul-
tiusos de Torneiros, a través do nú-
mero de teléfono 986338217 ou ben 
enviando un email a orientacion@po-
rremprego.org . 

O alcalde, Alejandro Lorenzo, e a concelleira de Emprego e Formación, Rosario Costas

O consorcio de augas do louro 
constitúe novo comité directivo

 O Consorcio de Augas do Louro vén 
de celebrar a constitución do novo 
comité directivo. Trátase da primeira 
sesión celebrada logo das eleccións 
locais do 28 maio tralas que se consti-
tuíron os novos gobernos municipais 
nos catro concellos que conforman a 
entidade: Mos, O Porriño, Salceda de 
Caselas e Tui. Nesta ocasión, a com-
posición do órgano colexiado queda 
cos mes -mos membros por parte 
dos concellos de Mos, O Porriño e 
Tui, que son os seus alcaldes, Nidia 
Arévalo, Alejandro Lorenzo e Enrique 
Cabaleiro, respectivamente, haben-
do un único cambio no caso de Sal-
ceda, que agora estará representado 
pola actual alcaldesa Loli Castiñeira. 
Cada un dos vogais ten asignado un 
suplente, todos eles concelleiros na 
materia en cadanseu Concello, Ca-
milo Grandal de Mos e Miguel Mén-
dez de Tui, presentes na xuntanza de 
hoxe, e Antía Carrera no caso de Po-

rriño e Marcos Troncoso de Salceda. 
O quinto vogal é un representante da 
Xunta de Galicia, competencia que 
recae na Dirección de Augas de Gali-
cia, actualmente ocupada por Teresa 
Gutiérrez, quen asistiu por videocon-
ferencia á reunión na que tamén esti-
vo presente o xerente do Consorcio, 
Rufino Rodríguez e a secretaria acci-
dental, Mariana Vila.
 O alcalde porriñés, Alejandro Loren-
zo, continuará a ser o presidente do 
Consorcio e a vicepresidencia sus-
tentaraa o alcalde de Tui, Enrique 
Cabaleiro.
 A constitución do comité directivo 
foi o primeiro dos once puntos que 
conformaban a orde do día da con-
vocatoria desta mañá na que o presi-
dente fixo fincapé nunha das actua-
cións máis inmediatas, a inversión 
do remanente de tesourería, que se 
sitúa próximo ao millón de euros, en 
melloras nos catro municipios, para 

o cal “é preciso que cada concello 
teña unha listaxe de necesidades e 
demandas puntuais que se poidan 
incluír nesta partida”. Do mesmo 
xeito, Lorenzo lembrou que “suman-
do fondos propios e axudas doutras 
entidades supramunicipais, a maio-
res da inversión que cada concello 
poida facer, continuaremos coa re-
dacción de máis proxectos para ir 
completando e tecendo toda a rede 
de saneamento dos catro municipios 
e dar servizo á totalidade da veci-
ñanza”.
 Precisamente, entre os asuntos que 
se trataron hoxe destacan a apro-
bación de expedientes referentes a 
dúas actuacións que suman unha 
inversión de máis de 637.000 eu-
ros. Por unha parte, aprobouse o 
proxecto e o gasto para a execución 
dunha nova rede separativa de plu-
viais, de 516 metros de lonxitude, e 
a renovación de 745 metros de rede 
de saneamento e de 747 metros de 
rede de abastecemento de auga, as 
cales dan servizo a 125 vivendas en 
Tui, concretamente no tramo que 
comprende dende a intersección 
da estrada N-551 coa N-550, ata a 
Ponte Internacional. Os traballos te-
ñen un prazo de execución de dous 
meses e contan cun orzamento de 
428.372,23 euros.
A outra obra que se levará a cabo 
de xeito inmediato son unha serie 

de melloras no sistema de abastece-
mento que afecta aos termos munici-
pais do Porriño, Mos e Salceda para 
o cal se actuará en dous puntos, na 
ETAP dos Valos e no depósito da 
Risca. No primeiro caso, preténdese 
optimizar o funcionamento da esta-
ción mediante a instalacións dunha 
válvula reguladora de caudal de en-
trada, a adaptación da zona de reac-
tivos, a substitución do depósito de 
dilución actual por outro con maior 
capacidade, a demolición da case-
ta de bombas construíndose outra 
máis ampla, unha plataforma de ac-
ceso á mesma e outras actuacións 
complementarias. Polo que respecta 
ao depósito da Risca, as obras pro-
postas para facilitar os traballos de 
limpeza e mantemento do mesmo 
consisten na execución de dúas ar-
quetas a fin de instalar uns xogos de 
válvulas que permitan illar a cáma-
ra de chaves actual e o subministro 
directo desde a tubaxe de chegada 
ao depósito sen pasar por este, des-
te xeito sería posible poñer fóra de 
servizo o depósito sen que por elo 
se vexa afectado o subministro de 
auga. O orzamento para esta actua-
ción, que comprende tamén a subs-
titución de todas as pezas de caldei-
raría que actualmente se atopan en 
mal estado, ascende a 209.498,66 
euros e ten un prazo de execución 
de tres meses.

O Doutor Gonzalo de Castro falou sobre 
cancro de mama en Mos 

con motivo do Día Internacional
O encontro, celebrado no Pazo de Mos, contou con gran éxito de 
afluencia

Mos

 O Concello de Mos e AECC Mos or-
ganizaron a conferencia titulada ‘Fale-
MOS sobre cancro de mama’ a cargo 
do Doutor Gonzalo de Castro, ciruxa-
no de mama e membro da Unidade de 
Mama da Área Sanitaria de Vigo que 
se celebrou esta tarde con motivo do 
Día Internacional da Loita contra o 
Cancro de Mama e na que expuxo as 
claves para a prevención e sensibili-
zación.
 O encontro deu comezo ás 20:30 
horas e contou coa participación de 
Francisco Javier Puente Prieto, Xe-
rente da Área Sanitaria de Vigo, que 
estivo acompañado pola alcaldesa de 
Mos, Nidia Arévalo, e a concelleira 
de Política Social, Sara Cebreiro. O 
evento tivo entrada libre e celebrouse 
no auditorio do Pazo de Mos con gran 
éxito de afluencia.
 Sobre a conferencia e o seu ponen-
te a rexedora local mosense, Nidia 
Arévalo, destacou que “é unha honra 

contar cunha eminencia no cancro de 
mama como é o doutor de Castro, xa 
que na loita contra o cancro de mama 
aínda queda moito por conseguir, e a 
prevención é fundamental. É un ver-
dadeiro luxo poder escoitar ao Doutor 
Gonzalo de Castro e, con iniciativas 
coma esta, desde o Concello de Mos 
e AECC Mos apostamos pola sensi-
bilización sobre esta enfermidade, de 
gran importancia na loita contra unha 
doenza que supón unha verdadeira 
lacra social e sanitaria”.
 Gonzalo de Castro é un ciruxán cun-
ha ampla traxectoria de dedicación 
exclusiva á cirurxía da mama, con 
formación altamente cualificada, gran 
actividade científica e docente, e re-
coñecido coa certificación europea da 
UEMS (European Board of Surgery 
Qualification in Breast Surgery).
 En 2012 converteuse no segundo es-
pañol en conseguir a acreditación eu-
ropea desta especialidade.

O Porriño/ Cans

Salceda de Caselas

 Gonzalo de Castro considera que as 
revisións son fundamentais para de-
tectar a tempo o cancro de mama. É 
cirurxián do CHUVI e deu esta confe-
rencia en Mos para resaltar a impor-
tancia da prevención contra este tu-
mor. Salientou a importancia de previr 
e detectar a tempo o tumor que máis 
afecta ás mulleres.
 O doutor Gonzalo de Castro Parga, 

forma parte da Unidade de Patoloxía 
Mamaria do CHUVI e na súa charla 
falou sobre a importancia da detec-
ción precoz, que segue sendo o méto-
do máis eficaz para loitar contra esta 
enfermidade. Por iso é moi importante 
someterse a probas de diagnóstico 
precoz, xa que se o tumor é detectado 
na súa etapa inicial, as posibilidades 
de curación son máis altas.

O PSdeG-PSOE do Porriño propón un convenio 
entre veciños de Cans, Obispado e Concello

A rehabilitación do muro derrubado propiedade da Igrexa é a me-
llor oportunidade de arranxar unha disputa de fai tempo, para que 
a casa cultural de Cans sexa entregada aos derradeiros impulsores, 
a veciñanza

 O pasado 20 de xuño, na parroquia 
de Cans en Porriño, produciuse o des-
moronamento dunha parte do muro do 
Torreiro, situado no Barrio de Eidos do 
Medio, concretamente víñase abaixo o 
muro de pedra que se atopa no lateral 
da Igrexa e que limita coa N-120.
 O PSdeG-PSOE do Porriño cree que 
sería unha excelente oportunidade 
para marcar un calendario de negocia-
ción co Obispado de Tui e buscar unha 
solución conxunta coa veciñanza para 
a reparación deste muro de contención 
e aproveitar esta ocasión, para reto-
mar a cesión en propiedade do inmo-
ble contiguo á igrexa, que é a Casa da 
Cultura, a favor dos veciños da parro-
quia de Cans.
 O voceiro socialista, David Alonso, 
insta ao goberno municipal a tomar a 

iniciativa e firmar un convenio co titu-
lar do inmoble da Casa Cultural para 
reparar o muro do Torreiro, ¨é hora de 
que se dialogue e se chegue a un acor-
do para rehabilitar ese muro e que nos  
recoñezan a propiedade da casa. É 
inxusto que os veciños teñan investido 
tanto esforzo e recursos neste lugar e 
non se lles recoñeza o seu dereito. Me-
diante unha Moción que debatiremos 
no vindeiro Pleno, propomos asinar un 
convenio de colaboración polo que o 
Concello financie as obras, a cambio 
de que pasen a titularidade de todos a 
veciñanza de Cans.¨
 O inmoble da Casa Cutural foi cons-
truído polos veciños nos anos 80, 
aproveitaron tamén para a construción 
dunha estancia para o Obispado de 10 
m2 adosados ao inmoble, que figura 

rexistrada a nome do mesmo na súa 
totalidade. Alonso continua lembrándo-
lle ao Titular do inmoble que “debería 
ter en conta esa sensación de engano 
que cala na veciñanza da parroquia, 
cando se enteran anos despois e sen 
comunicación algunha previa, que se 
inscribe o inmoble ao completo a nome 
do Obispado de Tui, sen valorar reunir-
se cos veciños para pagar materiais de 
construción e a man de obra, alegan-
do que estaba construída sobre unha 
propiedade vendida á Igrexa, a nome 
dunha muller que asinou co seu dedo 
pulgar, supostamente no ano 1.916.
 Este inmoble ten dúas plantas e conta 
con aproximadamente 90 m2, foi utili-
zado historicamente para a realización 
de conferencias, exposicións e reu-
nións. Para o seu acondicionamento, 
contouse co apoio económico do Con-
cello, da Deputación Provincial e de di-
ferentes provedores locais. Na actuali-
dade, realizanse múltiples actividades 
culturais, ou emprégase como lugar 
de reunión dos colectivos veciñais; en 
definitiva é un lugar para o desfrute de 
todos os veciños da parroquia de Cans 
e da comarca, empregándose tamén 
como Colexio Electoral na celebración 
de eleccións. “Os veciños levan anos 
costeando o seu mantemento e res-
ponsabilízanse dos gastos correntes e, 
de non ser por eles, o edificio estaría 
hoxe en día en ruínas”, subliña Alonso.

O PSdG PSOE do Porriño propón, 
para pechar esta ferida aberta dende 
fai anos,  que se traballe coordinada-
mente para a negociación deste Con-
venio dunha comisión composta por 
un corporativo de cada forza política 
do Concello do Porriño, Obispado de 
Tui, AA.VV O Castelo de Cans, Comu-
nidade de Montes, Comunidades de 

Traídas de Augas e a Comunidade do 
Cemiterio para, posteriormente, asinar 
un Convenio co Concello do Porriño de 
restauración do muro de contención, 
a cambio de que o inmoble da casa 
parroquial pase a ser propiedade dos 
veciños de Cans, a través destas Aso-
ciacións legalmente constituídas.

Sobre este acordo que se inclúe na 
moción socialista que defenderá Alon-
so advirte para rematar o seguinte ¨se 
non se chega a un acordo, instaremos 
ao Obispado a que reintegre á veciñan-
za o valor de mercado do inmoble, que 
construíron coas suas mans e ilusión 
como homenaxe a aquelas persoas 
que na actualidade siguen con nós e 
axudaron, pero por riba de todo polos 
que non están, que sabemos reivindi-
caban dende fai anos esta propieda-
de”.

O Concello de Salce-
da recupera a 

vivenda do mestre 
de San Xurxo.

O persoal do Concello está a levar a 
cabo a segunda fase da recuperación 
da vivenda do mestre de San Xurxo 
para destinala a usos educativos.
  A primeira fase foi acometida polo 
obradoiro de emprego, e retómase 
agora con fondos propios do Concello 
para poder tela dispoñible anto antes 
e que a cativada poida así contar cun 
patio cuberto.

HORIZONTAIS
A-PEDRA  CUN BURATO NO QUE ENCAIXA O COUZÓN-TRATAMENTO DISPENSADO ÁS MONXAS. 
B-CONCELLO DA COMARCA DE ULLOA NA PROVINCIA DE LUGO-VOGAL. C-100-ESTABA-VO-
GAL-Á. D-UN DÍA TEN 24-SOCIEDADE ANÓNIMA-CONSOANTE- A  AXENCIA DE DETECTIVES NA 
QUE TRABALLABAN MORTADELO E FILEMÓN. E-HOME QUE PADECE APOPLEXÍA-A TERCEIRA 
DO ABECEDARIO. F-CUARTA NOTA MUSICAL-A PRIMEIRA VOGAL REPETIDA- ANTIGA ARMA DE 
FOGO COA BOCA DO CANÓN MOI ANCHA. G-CIENCIA QUE ESTUDA AS RELACIÓNS DOS SERES 
VIVOS CO MEDIO AMBIENTE-LETRA DE PLURAL- ANTIGA MATRÍCULA DE OURENSE. I -MAR-
CHABA -COMPOSTO SINTÉTICO DE EFECTO ALUCINÓXENO – SÍMBOLO QUÍMICO DO BISMU-
TO – CONSOANTES DE NADA. K- CONSOANTE TERMINACIÓN DE INFINITIVO – DEUS EXIPCIO 
– ASPECTO CARACTERÍSTICO DUN DETERMINADO ESPAZO XEOGRÁFICO. L -NOME DE HOME 
– ETAPAS

VERTICAIS
1-AVELINO.............. O FAMOSO GAITEIRO DE SOUTELO DE MONTES. 2-ACESO – QUE NON DEIXA 
PASAR A LUZ- MIL.3- ÓRGANO DAS MULLERES QUE CONTÉN O FETO DURANTE O SEU DESEN-
VOLVEMENTO- 4º VOGAL -ANIMAL ANFIBIO.4 -MESTURAR COUSAS SEN ORDE. 5 – FEMIA DO OSO 
– O ÚNICO PAÍS SEN SAÍDA AO MAR NO SUESTE DE ASIA. 6 – AO REVÉS PREPOSICIÓN – SÍMBOLO 
DE SUESTE- EMOTICONO USADO PARA EXPRESAR UNHA CARA COS OLLOS PECHADOS RINDO 
-CONSOANTE .7 – AS DÚAS VOGAIS PALATAIS -ASOCIACIÓN PROFESIONAL DE TAXADORES IN-
MOBILIARIOS – A PARTE DO CORPO QUE APOIAMOS NO CHAN. 8 -CAMIÑO RODEADO DE CASAS 
DENTRO DUNHA POBOACIÓN – MORDER. 9 – SÍMBOLO DO ALUMINIO – NA DE VIGO ESTÁN AS 
ILLAS CIES – TRES. 10 – 6º NOTA MUSICAL -CANLE DE TV ESTADOUNIDENSE – SEN COMPAÑÍA . 
11- 3 PERSOA DE SINGULAR DO PRETÉRITO PERFECTO DO VERBO SALTAR – AO REVÉS ENTREGA. 
12 – VOGAL – NESE LUGAR – BANQUETE DE --------UN LUGAR PRETO DE SANTIAGO. 13- NOTA 
MUSICAL – ADVERBIO CO SIGNIFICADO DE CON CORDURA

SOLUCIÓNS
HORIZONTAIS

A-COUZOEIRA-SOR. B- ANTASDEULLA- E. C-C- ERA- A – ALA. D- HORA – SA – R -TIA .E -APOPLÉCTICO – C .F – 
FA – AA – TRABUCO. G – ECOLOXÍA – S- OR. I – IA  - LSD – BI – ND. K – R – RA – PAISAXE. L- OMAR – PERÍODOS

VERTICAIS
1- CACHAFEIRO. 2 – ON – OPACA – N . 3- ÚTERO – O – RA. 4- ZARAPALLAR. 5 – OSA -LAOS . 6 – ED – SE – XD – P 
.7 – IE – APTI – PE. 8 -RUA – TRABAR .9 AL – RIA  - III. 10 – LA  -CBS – SO . 11 – SALTOU – AD. 12- O – AI – CONXO. 

13 – RE - ACORDES

O encrucilladOO encrucilladO 

e que falamos cando falamos 
de soberanía nacional? Se nos 
imos á definición estrita do ter-
mo, por soberanía nacional en-
téndese o principio xurídico  e 

político que establece que unha nación 
ten o dereito exclusivo de tomar deci-
sións sobre o seu propio destino e de 
gobernar o seu territorio. É dicir, que as 
galegas e os galegos poidamos decidir 
por e para nós sobre as cuestións que 
nos afectan económica, social e terri-
torialmente.
Parece unha obviedade, verdade? Pois 
non é así. A situación de dependencia 
política e económica que vive o noso 
país, a mesma que imposibilita unha 
economía autocentrada que favoreza 
o desenvolvemento dos sectores es-
tratéxicos para a nosa economía, fai 
que as decisións que afectan a Galiza 
se tomen maiormente a 600 quilóme-
tros de onde nós vivimos e que, as que 

 Marta Gómez, SX de Galiza Nova

opinión
Transformar nós o presente, decidir nós o noso futuro

D
se poderían tomar aquí, non se tomen 
pensando no beneficio da sociedade 
galega. 
A realidade é tan curiosa como preo-
cupante. A rede ferroviaria galega? 
Xestiónase en Madrid. A autopista con 
maior número de usuarios da Galiza? 
Xestiónase en Madrid. As competen-
cias do noso litoral? Xestiónanse en 
Madrid, que non ten mar. A enerxía que 
producen os nosos montes? Xestióna-
se en Madrid. Todo nun contexto onde 
o goberno chamado “máis progresista 
da historia” incumpriu boa parte dos 
seus compromisos tanto co país como 
en materia de políticas sociais e avan-
ces democráticos. Todo nun contexto 
onde o Partido Popular leva 14 anos 
no goberno da Xunta sen conseguir 
nin unha soa competencia para Galiza, 
sen tomar ningunha decisión que me-
llore a vida das galegas e dos galegos.
E cal é a razón de que sexa en Madrid 

onde se toman as decisións en función 
de intereses alleos ao noso pobo? Que 
motivación ten o goberno da Xunta 
para desmantelar os nosos servizos 
públicos en favor das empresas priva-
das? Manter os poderes económicos e 
políticos ao servizo da oligarquía espa-
ñola, manter un control férreo, desde o 
centro, de toda actividade económica, 
perpetuando o espolio dos nosos re-
cursos e, en consecuencia, a perda da 
tan necesaria soberanía nacional. 
A día de hoxe debemos loitar por trans-
formar o noso presente para decidir 
nós sobre o noso futuro. Somos cons-
cientes de que para acadar esa sobe-
ranía nacional é necesario rachar coa 
dependencia co Estado español, sen-
do conscientes de que neste camiño é 
máis que necesario avanzar na conse-
cución de dereitos para o pobo galego 
tanto nas institucións como nas rúas, 
reclamando en todos os ámbitos a ple-

na capacidade de Galiza para decidir 
por si mesma. 
Somos conscientes de que precisamos 
ter poder nas institucións que non so 
nos permita avanzar no recoñecemen-
to dos dereitos de Galiza como nación, 
senón tamén para obrigar a cumprilos. 
Poder para defender todos os proble-
mas que afectan ao noso pobo e para 
poñer sobre a mesa solucións valentes 
que estean en favor das maiorías so-
ciais.
Mais para avanzar na consecución de 
dereitos, para rachar coa dependencia 
co Estado español, é vital contar cun 
pobo organizado, que sexa consciente 
da súa realidade e que poña toda a súa 
vontade en poñerlle solución. É innega-
ble que o nacionalismo galego leva dé-
cadas organizándose e mobilizándose, 
gañando peso en todos os espazos, 
para garantir o dereito das galegas e 
dos galegos a vivir con dignidade na 

nosa terra e é innegable 
o papel da mocidade en 
todos estes ámbitos.
Unha mocidade acti-
va, autoorganizada no 
nacionalismo galego, 
é indispensable para 
dar unha resposta áxil 
e contundente que evi-
te que as clases po-
pulares sigan sufrindo 
as consecuencias dun 
sistema capitalista ca-
duco e anticuado. Ese 
é o noso papel, ese é o 
noso reclamo: organizar 
á mocidade galega para 
mobilizar, mobilizar para 
loitar e loitar para gañar 
aquelo que tanto ansia-
mos, a liberación nacio-
nal do noso país.

“Nos primeiros 100 días o goberno dedicouse só a fixar os 
seus soldos, e deixou de lado os problemas de Redondela”

Javier Bas,  ex alcalde de Redondela

Repasamos xunto ao ex alcalde de Redondela , actual xefe da oposición do concello e asesor da DEPO, Javier  Bas a actualidade 
política do concello e todo o que atinxe ás súas novas responsabilidades na deputación de Pontevedra. Javier é un tipo que defen-
de as súas conviccións con vehemencia , ideas moi lonxe das miñas, pero deféndeas de maneira respectuosa e cordial e de novo 
foi un pracer conversar con el. Velaí vai o que deu de si a nosa conversa.

        Ex alcalde de Redondela ex 
deputado nas cortes do estado, xefe 
da oposición de Redondela, asesor 
do presidente da DEPO. Non sei se 
te sentirás un pouco como o “ flo-
reiro chinés” que dicía Felipe Gon-
zález?
 Non é necesario entrar no terreo dos 
sentimentos, abonda cunha valoración 
obxectiva da realidade para constatar 

que a miña actividade política en to-
dos os eidos é moi intensa. Polo tanto 
o de floreiro chinés de momento nada, 
pero nada de nada. Todo o contrario, 
son un orgulloso servidor público que 
traballa con intensidade e que procura, 
con acertos e erros, contribuír ao ben 
común.
        Concreta un pouco ese traba-
llo intenso que dis realizar no eido 

de xefe da oposición do concello de 
Redondela?
 Somos un equipo de 10 persoas, que 
teño a honra de dirixir, e que estamos 
traballando arreo visitando as distintas 
parroquias de Redondela, atendendo 
aos veciños, tratando de identificar os 
seus problemas e necesidades. E le-
var todo iso a pleno para por suposto 
tratar de ser eficaces e contribuír a so-
lucionalas. O PP de Redondela fai  un 
intenso traballo a pé de rúa, estamos 
a carón da xente e procuramos facer 
efectiva a función real da política: con-
tribuír a mellorar a vida dos demais.
           Por que non repetiches nas lis-
tas como candidato a deputado nas 
eleccións estatais?
Ben eu , tal como me comprometera, 
tiña decidido quedarme en Redondela, 
xa fora como alcalde xa fora como xefe 
da oposición. E, como ves, cumprín o 
meu compromiso. Podelo cumprir de 
maneira efectiva e útil estando en Ma-
drid sería moi difícil. Aproveito a pre-
gunta para destacar que a experiencia 
de deputado nacional foi magnífica. Foi 
unha honra poder ter servido aos meus 
veciños desde o Congreso de España.
        O teu posto na deputación dé-
roncho por non terche metido nas 

listas ao congreso?
 Non, para nada. Rotundamente non. 
O da DEPO xurdiu  máis adiante.
         Ti , igual ca min, non es un 
rapaz pero aínda non toca a xubila-
ción e precisas un traballo para po-
der vivir. No momento que consta-
tas que non vas ser alcalde supoño 
que terías un plan para poder seguir 
gañando a vida?
 Si, eu ía volver ao banco. Esa era a 
miña intención inicial. Eu xa tiña a posi-
bilidade de compatibilizar o meu posto 
de xefe da oposición co meu traballo 
no banco.
           Hai catro anos non tiñas esa 
opción?
 Non, hai catro anos non.
         E que cambiou, por que hai 
catro anos non e agora si?
 Son cuestións persoais.
           Na anterior Peneira o respon-
sable do BNG de Redondela dicía 
que ti volviches de Madrid converti-
do nun “hooligan”.Que tes que dicir 
ao respecto?
 Esa é unha apreciación do señor Gon-
zález que en absoluto responde á rea-
lidade. Simplemente non é verdade. 
O líder do BNG é o único responsable  
que está no pleno que non ten expe-

Redondela entrevista de Tino Lago e Marco A. Santos Soto 

riencia de goberno. E aínda por riba 
permítese impartir maxisterio do que 
hai que facer. Pois que o faga¡¡¡ Que 
se meta no goberno , como lle convi-
dan, e que goberne. Pero non o fai, e 
por que non o fai?, porque non é ca-
paz, e non é capaz porque ten medo 
a gobernar co que se converte nunha 
forza irrelevante na política municipal.
           No que respecta ás retribu-
cións económicas do goberno vo-
tastes en contra. Por que?
 Fundamentalmente pola perda da cali-
dade democrática que sofre o concello 
de Redondela. Nun tema como ese é 
necesario escoitar a opinión de todos 
os grupos .Nós pedimos reunirnos coa 
alcaldesa para trasladar a nosa visión 
sobre este tema e a alcaldesa pechou-
nos a porta.
             A alcaldía non aceptou reu-
nirse co grupo do PP?
 Iso é literalmente así. A perda de ca-
lidade democrática obríganos a votar 
en contra, pero non só iso. O conce-
lleiro de AER, o señor Villar, di que o 
que acordaran co BNG era un acordo 
inmoral. E como imos a votar a favor 
de algo que eles mesmos describen 
como inmoral¡¡
              Esa suposta inmoralidade a 
que se refire en concreto?
  Ao liberado que pediu o BNG. Quixera 
dicir ao respecto disto que o señor Vi-
llar, xunto con varios membros de AER, 
dixera meses antes no voso medio de 
comunicación que non ían apoiar nin a 
Digna Rivas nin a Javier Bas.  E ob-
viamente o que fixeron non se corres-
pondeu co que dixeron. Non cumprir a 
palabra dada si que é unha inmoralida-
de. E ben, apoiar co teu voto o que ti 
mesmo consideras unha inmoralidade 
pois só ten un nome que o describa: 
Inmoralidade.

             En que situación está o asun-
to  do liberado do BNG?
 Nós interpuxemos un recurso admi-
nistrativo que nos desestimaron e es-
tamos a valorar se utilizar a vía xudicial 
ou non.
           E cal é o problema en que o 
BNG teña un liberado?
Pois que un grupo de oposición, con 
3 actas, teña un liberado, e outro con 
10 non, é unha flagrante inxustiza. Por 
outra parte segundo teño entendido 
vanlle dar un espazo físico no conce-
llo, algo do que o noso grupo carece. E 
nós temos que ter un sitio onde realizar 
o noso traballo político.
            Pero por que non tedes ese 
sitio, será porque o concello carece 
de espazo suficiente?
 Agora, neste momento, polas obras 
podo recoñecer que é así. Pero os ca-
tro anos pasados non. Nós cando go-
bernamos habilitamos un espazo para 
que cada grupo político puidera reunir-
se e traballar.
            Faime unha valoración global 
dos primeiros 100 días do goberno?
 Dedicáronse unicamente a aprobar os 
seus salarios e os temas importantes 
de Redondela pasaron a un segundo 
plano. A valoración é moi mala. É que 
xa non o PP , senón calquera obser-
vador obxectivo e imparcial como pode 
valorar que se perda unha subvención 
para o pavillón e outra subvención para 
a praza de abastos??.Subvencións 
que concellos de todo tipo de cores 
acadan e este non simplemente por 
falta de planificación e proxecto para 
Redondela.
 Como pode valorar un observador 
obxectivo e imparcial que o señor Vi-
llar, concelleiro de AER, no queira dar 
o seu número de  teléfono porque lle 
causa estrés?

            Se iso é así, será o seu número 
de teléfono particular supoño
 Non non. El cobra do concello e ten un 
teléfono asignado do concello e non o 
quere facer público
           A situación do SAF como está?
 Neste tema , como en outros, Digna  
Rivas engana a toda a veciñanza. Ela 
dixera que a actual empresa concesio-
naria en setembro estaría fóra. Esta-
mos na metade de outubro e non só 
non están fóra senón que teñen prorro-
gado o contrato porque non foron ca-
paces de sacar o prego novo. Nós pu-
xemos encima da mesa unha solución
           Dicía o responsable do BNG, na 
anterior Peneira, que “esa proposta 
era irregular e así volo fixeron saber 
os servizos xurídicos do Concello”
Iso non é verdade. O que se nos con-
testou era sobre un informe anterior 
que falaba sobre a subrogación dos 
empregados non da solución que pro-
puxemos. A responsabilidade de que 
este asunto non estea amañado é de 
Digna Rivas coa colaboración de AER 
e do BNG.
          Nas redes sociais vosas laiá-
devos de maneira recorrente da su-
posta falta de limpeza de Redonde-
la. Está sucia Redondela?
 É evidente que si. Redondela está moi 
sucia. As parroquias están abandona-
das e moitas zonas sen rozar. Redon-
dela está sucia e abandonada e isto 
non xorde por casualidade. Nace da 
falta de planificación deste goberno, 
que traballa a salto de mata.
           En relación a un problema im-
portante de Redondela, o transporte 
escolar, cal é a posición do PP?
 Eu estiven na concentración. Eu en-
tendo a formulación das ANPAS. Pero 
considero que o que nós formulamos 
solucionaría un problema  que é re-

corrente en Redondela. Nós conside-
ramos un modelo semellante ao que 
se dá en Pontevedra e en Nigrán: Un 
transporte propio, municipal, inter pa-
rroquial conveniado coa Xunta de Ga-
licia.
           Sobre o contrato de Seragua?
 Está vencido. E é un exemplo máis 
que notorio de como se xestiona este 
concello. Nós fixemos unha pregunta 
nun pleno sobre cales eran os con-
tratos de servizos do Concello que 
estaban vencidos e os que ían vencer 
neste ano. A resposta de Digna Rivas 
foi a seguinte, e permíteme por favor 
que cha ensine -efectivamente ensína-
ma:” Neste momento non dispoñemos 
dunha relación completa que recolla os 
datos solicitados”.Este é o nivel que te-
mos na alcaldía de Redondela¡¡¡¡
        Antes de rematar quero pre-
guntarche sobre a deputación. En 
concreto en que consiste o teu tra-
ballo?.
 Atender aos alcaldes e alcaldesas que 
teñan algún problema ou incidencia 
con algún proxecto e darlle un enfoque 
interno para poder solucionalo. A partir 
das conversas e da información que 
me transmiten os alcaldes eu traslado 
ao presidente modelos que se poden 
mellorar no futuro.
           Atendes por igual ao alcal-
de ou alcaldesa sexa do partido que 
sexa?
 Radicalmente si. De feito dígoche que 
algún e algunha que non son do PP en 
tan pouco tempo xa valoraron positiva-
mente o meu traballo.
           Estás fisicamente en Ponte-
vedra?
Si,teño un despacho no edificio da De-
putación.
             Falaches xa cos alcaldes de 
Vigo e de Pontevedra?

 Non, eses dous pola dimensión tan 
importante que teñen son competencia 
directa do presidente.
           Recentemente o alcalde de 
Pontevedra criticaba con dureza a 
Rafa Domínguez  no diario de Ponte-
vedra, o vicepresidente 2º da DEPO 
e líder do PP local, por paralizar o 
proxecto da anterior DEPO  para re-
habilitar o convento de Santa Clara. 
Por que se anula este proxecto?
 Descoñézoo.
            Coa alcaldesa de Redonde-
la  tes tratado para algún tema que 
atinxa ao teu traballo na DEPO?
 Non, pero por suposto estou ao seu 
dispor.
             Sobre a distribución de fon-
dos aos distintos concellos a ante-
rior deputación tiña un sistema ba-
seado en tres criterios obxectivos: 
poboación , extensión e dispersión. 
Vós ides mantelos ou ides recuperar 
o “ sistema Louzán”?
 Nas miñas competencias non está a 
distribución de fondos. En calquera 
caso en breve o presidente da DEPO 
informará sobre ese tema que pregun-
tas.
           Rematamos Javier. Queres 
seguir aspirando á alcaldía de Re-
dondela?
 Por descontado que si. Quero volver 
a ser alcalde de Redondela e vou pe-
lexar este mandato con todas as miñas 
forzas para facelo realidade

entrevista

Xormalismo Ético na loita contra a Violencia Machista

Por terceiro ano consecutivo, o Con-
cello de Redondela enorgullécese en 
anunciar a convocatoria do III Premio 
Sesé Mateo de Xornalismo Ético no 
tratamento da violencia machista. Este 
certame ten como obxectivo recoñecer 
e destacar o traballo dos profesionais 
do xornalismo que aborden de maneira 
ética e respectuosa os temas relacio-
nados coa violencia de machista, pro-
texendo a intimidade das vítimas e as 
súas familias.
Nun acto celebrado na Casa do Con-
cello de Redondela, a alcaldesa Digna 
Rivas, xunto con Joshua Mateo, fillo de 
Sesé Mateo, e a concelleiro de Igual-
dade, Iria Vilaboa, presentaron esta 
terceira edición do premio. Nas súas 
palabras, a alcaldesa reafirmou o com-
promiso do Goberno local “na loita pola 
erradicación da secuela que supón a 
violencia machista en todas as súas 
manifestacións”. Rivas destacou que 
estes premios non só recoñecen o es-
forzo e o compromiso dos e as profe-
sionais do xornalismo que contribúen a 
combater a violencia de xénero, senón 
que tamén serven como un “permanen-
te recordatorio ás vítimas”, segundo a 
alcaldesa Redondela, sempre estivo 
comprometida coa igualdade e a loita 

contra a violencia machista, e continúa 
liderando esta importante fronte.
Bases do Premio Sesé Mateo de Xor-
nalismo Ético no tratamento da violen-
cia machista.
A terceira edición do Premio Sesé Ma-
teo de Xornalismo Ético no tratamen-
to da violencia machista, dotado con 
1.500 euros en efectivo, está aberto 
traballos de calquera xénero xornalís-
tico (noticias, artigos de opinión, repor-
taxes etc.)/ etc.) sen límite de extensión 
e que fosen publicados, en medios en 
papel ou dixitais, ou emitidos en me-
dios de comunicación radiofónicos ou 
audiovisuais, entre o 1 de setembro 
de 2022 e o 31 de agosto de 2023, e 
deben ser presentados antes do 3 de 
novembro de 2023.
Os traballos teñen que presentarse no 
Rexistro Xeral do Concello de Redon-
dela en horario do Rexistro de Entrada 
(09:00 a 14:00 horas), ou nos lugares 
que sinala o artigo 16.4 da Lei 39/2015, 
do 1 de outubro, do procedemento ad-
ministrativo común das administracións 
públicas, entre os cales se atopa a 
Sede electrónica do Concello de Re-
dondela. Para os traballos presentados 
por xornais, radios ou televisións, en 
caso de resultar premiados, a persoa 

autora do traballo será a beneficiaria 
do premio. No caso de existir dúbidas 
sobre o procedemento deberase dirixir 
á dirección electrónica: igualdade@re-
dondela.gal
En calquera fase do procedemento an-
terior á proposta de resolución pode-
ráselle requirir á persoa ou á entidade 
participante que achegue información e 
documentación complementaria que se 
considere conveniente para a correcta 
valoración da solicitude presentada.
Permítese a presentación dun só tra-
ballo por persoa. Se un traballo é pre-
sentado tanto polo seu autor/a como 
por unha entidade, darase preferencia 
á candidatura do autor en virtude da Lei 
de Propiedade Intelectual (RDL 1/1996, 
do 12 de abril).
Valórase positivamente a presentación 
de traballos en lingua galega, dada a 
súa minoría no ámbito xornalístico e o 
compromiso de Redondela na promo-
ción desta lingua.
A terceira edición deste premio reafir-
ma o compromiso de Redondela co 
xornalismo ético e a loita contra a vio-
lencia machista, alentando a xornalis-
tas e medios de comunicación a con-
tribuír a unha sociedade máis xusta e 
equitativa.

Redondela



Outubro 2023

TU
 L

UG
AR DE ENCUENTR

O

T
A
P
ER

IA - CERVECERIA - C
AFE

TE
R
IA

Avda de Vigo, 214 - Baixo
Chapela

V

 pobo de Gaza (Palesti-
na), leva décadas e dé-
cadas sufrindo nas súas 
carnes o bloqueo, as ma-

sacres, o asasinato sistemático 
en mans dun Estado xenocida, 
que foi quen de ir ano tras ano, 
dende 1948 ocupando o territo-
rio de Palestina e desprazando 
dos seus fogares aos seus do-
nos lexítimos ata ubicalos nun 
cárcere o aire libre, similar aos 
campos de concentración nazi.
 Dende o Colectivo Republi-
cano de Redondela apoiamos 
e defendemos incondicional-
mente o pobo palestino e o seu 
dereito lexítimo a súa defensa 
e autodeterminación, por unha 
Palestina unificada e onde tó-
dolos pobos poidan convivir en 
paz. Chamanos a atención a hi-
pocresía de Estados Unidos, o 
seú brazo armado a OTAN e os 
seus compinches da Comuni-
dade Europea, como apelaron o 

dereito e defensa de Ucraína a 
defenderse e como miran para 
outro lado e incluso xustifican a 
violencia colonial e o apartheid 
que sofre o pobo palestino nas 
mans de Israel. Esta é a lóxica 
do capital, que dice que isto vai 
de principios e dereitos huma-
nos, pero só para os seus pro-
pios intereses.
 Onde estaba a OTAN, os Esta-
dos Unidos, a Comunidade Eu-
ropea, as Nacións Unidas, can-
do Gaza foi bloqueada por mar, 
terra e aire durante máis de 75 

anos?. Onde estaban ou están 
cando o Estado xenocida de Is-
rael mata indiscriminadamente 
o pobo palestino?. Cando os 
medios escravos o servizo do 
capital informarán dos milleiros 
de palestinos masacrados por
esa secta de fanáticos asasi-
nos?
 Tamén nos chama a atención a 
hipocresía do Concello de Re-
dondela. Onde está a bandeira
de apoio na balconada do Con-
cello de Redondela, como can-
do se fixo en apoio o pobo de

Ucraína?. Ou existen pobos de 
primeira e de segunda catego-
ría, ou vítimas de primeira e
segunda categoría, según o cor 
dos seus ollos.
 Como dixo Desmond Tutu: ``si 
eres neutral en situacións de 
inxustiza, elexiche o lado doo-
presor´´.  
Dende o Colectivo Republicano 
de Redondela a nosa solidari-
dade e apoio o pobo palestino. 
Hoxe máis ca nunca

 viva Palestina ceibe!
GAZA SOMOS TODOS.

O

Evoución da ocupación isaelí no territorio palestino dende 1942

Pedro Vieitez, vogal do Colectivo Republicano de Redondela

opinión
Por unha Palestina ceibe

O grupo Casa Paco 81 comeza a tempada O grupo Casa Paco 81 comeza a tempada 
con mais de 100 nen@scon mais de 100 nen@s

@s incrit@s van dende os 3 a os 8 anos

 Esta fin de semana o grupo Casa 
Paco 81 comeza a tempada en 
Redondela. @s de Carlos Conde 
e Pedro Fariña terán un labor moi 
complicado para repetir os éxi-
tos da pasada tempada onde se 
arrasou en toda as categorías e 
competicións. @s inscritos, mais 
de 100 nesta nova andadura, re-
partense en Iniciad@s, Biberón e 
pre-benxamín. Aínda que a meta 
é moi complicada, segundo Ma-

nolo Conde, fundador de Casa 
Paco 81, o único obxectivo é: “que 
a rapazada continúe a divertirse 
co Fútbol, sen deixar de apren-
der sen descoidar o xogo limpo e 
o máis importante a amizade co 
resto dos equipos.” dende a Nova 
Peneira desexamos todo iso e 
grandes éxitos para os de Mano-
lo, Carlos e Pedro aínda que todo 
iso está feito porque sabemos do 
ADN que ten o cub.

Un adestramento deste ano da categoría biberón coa atenta mirada de dúas nais

Redondela Redondela

Primeiro gato de colonia esterilizado e con 
chip identificativo propiedade do Concello

 Dende a Concellería de Sostibilidade 
queremos presentarvos a Xan Carallas 
o primeiro gato de colonia esterilizado 
e con chip identificativo propiedade do 
Concello, dando así cumprimento a 
nova Lei de Benestar Animal. A modo 
informativo indicar que o Concello de 
Redondela dende novembro do ano 
2019 ven realizando controis de po-
boación nas colonias felinas de todo o 
municipio contando coa colaboración 
da protectora Animais Sen Fronteiras. 
Polo que a entrada en vigor da nova 

lei tan só afecta a coloca-
ción do chip, dado que o 
protocolo de actuación que 
se viña realizando coincide 
coas directrices marcadas 
na nova lei.
 Dende a Concellería apun-
tan da importancia da este-
rilización e a colocación do 
chip a todas as persoas que 
conviven con canse gatos, 
pois estes dispositivos son 
de gran axuda a hora de lo-
calizalos e identificalos can-
do se perden ou son atrope-
lados, a esterilización evita 

a proliferación de colonias felinas sen 
control e camadas non desexadas que 
poñen en apuros a moitas familias que 
conviven con cans e gatos. E como 
derradeiro apunte recomendamos a to-
das as persoas que teñan animais da 
especie felina, que fagan parte da sua 
vida ao aire libre e dicir fora da casa, 
cando procedan a operación da este-
rilización tamén lle realicen a marcaxe 
auricular prevista na normativa para fa-
cilitar a súa identificación e rescate po-
los servizos municipais no caso de que 
o animal non regrese ao seu fogar. Hai 
que lembrar que para proceder a lectu-

Xan Carallás

ra do chip dun gato é preciso capturalo 
con gaiola trampa, un método que non 
é ,no cal inflúen moitos factores para 

capturar ao animal desexado, chegan-
do a tardar días ou semanas en facer a 
captura animal perdido.

Os eventos culturais do Concello de Redon-
dela continúan no Outono cunha variada 
programación para todos os públicos

 As actividades culturais organizadas 
polo Concello de Redondela non se 
deteñen, e continúa este outono cun-
ha programación variada e extensa 
que pensada para todo tipo de públi-
cos e que aposta por achegar as ac-
tividades tamén ás parroquias. Digna 
Rivas, alcaldesa de Redondela, sinala 
que este municipio “sempre se carac-
terizou por ter unha gran vida cultural, 
e a programación deste outono estará 
á altura”. As actividades deste outono 
prolongaranse ata final de ano “con 
concertos, teatro, exposicións, espec-
táculos de humor e cun lugar destaca-
do tamén para celebracións tradicio-
nais como os magostos ou o Samaín”, 
apunta a rexedora.
PROGRAMACIÓN INFANTIL E FA-

MILIAR
 A Concellería de Cultura que dirixe 
Rita Pérez presentou a programación 

cultural deste trimestre–outubro/de-
cembro–, cun conxunto de actividades 
moi variadas e para todos os públicos 
“que non se limitará aos espectáculos 
na vila senón que tamén conta cunha 
interesante oferta nas parroquias”.
Para os máis pequenos a programa-
ción ofrece o concerto de Pakolas que 
estrea “Contos, cores e rock&roll coa 
Ramona pequena” o 3 de novembro 
no auditorio da Xunqueiora, o espec-
táculo cómico e circense de Teatro ao 
Cubo, o 3 de decembro no Multiusos 
de Chapela ou a música da Gramola 
Gominola o 10 de decembro en Re-
dondela. “Trátase dunha oferta de 
gran calidade para o público infantil e 
familiar con artistas galegos de reno-
me”, sinala a edil.

BATALLA DE RANDE
 No programa ten un lugar destacado 
o X Acto de Conmemoración da Ba-

talla de Rande, “onde lembramos un 
feito histórico do que foi testemuña a 
nosa enseada e que se celebrará os 
días 14, 21 e 22 de outubro organi-
zado pola Concello de Redondela e 
a Asociación Deportiva e Cultural de 
Rande”, explica a alcaldesa, con acti-
vidades tanto en Redondela como en 
Rande.

MAGOSTOS E SAMAÍN
A celebración de festas tradicionais 
como o Magosto é outra aposta cla-
ra da concellería de Cultura e que se 
estende máis aló do centro urbano 
chegando tamén as parroquias: “En 
Chapela celebrase o 28 de outubro, 
o 11 de novembro en San Martiño de 
Ventosela e o 19 e novembro a fes-
ta será na Alameda de Castelao”. O 
Concello pretende así poñer en valor 
“unha celebración moi importante e 
de gran arraigo en Galicia para que a 
goce o maior número de xente posi-
ble”, explica Rivas.
 No caso do Samaín a concellaría de 
Cultura prepara unha xornada com-
pleta de actividades que se reparten 
en diferentes lugares para conme-
morar a Noite de Defuntos. O 31 de 
outubro desde as 17.00 horas cele-
braranse obradoiros de cabazas e de 
maquillaxe e tatuaxes de terror tanto 
no Multiusos da Xunqueira como no 
de Chapela. A Alameda Castelao aco-
llerá tamén un “Túnel do Terror” para 

rapazada a partires dos 12 anos, 
así como o espectáculo “Pesade-
los”, de Troula Animación no Palco 
da Música. O pasarrúas “Matilda a 
araña xigante” percorrerá o centro 
da vila e os que queiran emocións 
fortes poderán participar nun “Sca-
pe Room” no Multiusos da Xunquei-
ra onde terán que tentar escapar 
superando diferentes probas e re-
tos. Pérez Táboas advirte que os 
máis atrevidos poderán percorrer 
a vila coa visita teatralizada Noite 
de Defuntos “na que poderán vivir 
as lendas, supersticións e crenzas 
desta noite tan especial da tradición 
galega”.

HUMOR NA SÚA TINTA
O ciclo de comedia “Humor na súa 
tinta” chega á súa VII edición no au-
ditorio da Xunqueira. Logo do éxito 
de público acadado en anos anterio-
res a concellería de Cultura segue 
a apostar por estes espectáculos e 
monólogos “porque a veciñanza ten 
demostrado que quere rir e divertir-
se”, sinala a concelleira. A primeira 
das citas será “O musical dos 80’ e 
90’”, unha comedia musical orixinal 
e divertida que poderá verse o 22 de 
outubro. En novembro a cita será o 
día 12 con “Ocho apellidos andalu-
ces” con catro cómicos do sur que 
ofrecerán “moito salero, ironía e 
grandes doses de improvisación”. A 

actriz, cómica e presentadora Beatriz 
Rico será a protagonista do ciclo o 17 
de decembro co monólogo “Pepa, no 
me des Tormento”. O 2014 comezará 
co “First Comedy Date” o 14 de xa-
neiro e pechará o ciclo de “Humor na 
súa tinta” o compoñente da banda da 
Resistencia Grison Beatbox “En bu-
cle” o 4 de febreiro.
MÚSICA
A programación Cultural contará coa 
mellor música e cunha aposta clara 
polos grupos e artistas locais e dou-
tros puntos de Galicia. Destacar o 
concerto de Uxía Trío o 18 de novem-
bro, o do redondelán Alberto Vilas o 
9 de decembro no que presentará o 
seu último traballo “Once cancións e 
unha danza”, ou a actuación do Gru-
po Ghaveta o 16 de decembro. Pé-
rez Táboas salienta “o gran talento 
dos intérpretes e músicos da terra en 
diferentes estilos con propostas de 
gran calidade feitas en Galicia e en 
galego”.

FESTAS PRE FIN DE ANO
Tanto Redondela como Chapela go-
zarán dunha festa previa á despedi-
da do ano con grandes orquestras. O 
paseo marítimo de Chapela acollerá 
a actuación de Olympus o 29 de de-
cembro, mentres que París de Noia 
é un ano máis a orquestra escollida 
para a celebración pre fin de ano en 
Redondela, no campo da feira, o día 
30 de decembro

Xoan Alonso “Pipa”, corresponsal en Euscalerría

on lembro con exactitude o 
día no que entrou na casa. 
O certo é que xa estaba aí, 
no salón, cando cheguei, 
como se fose un trofeo, 

unha chama olímpica que os meus 
pais prendían cando lles petaba.
 Iso era como telo poder sobre o 
tempo e sobre a vida.
 O televisor era o centro do salón 
e os sofás de polipel granate dis-
postos de tal xeito que podías vela 
pantalla dende tódolos ángulos.
As cociñas xa deixaran de selo cen-
tro neurálxico das casas. O lume 
perdera o seu poder hipnitizador e 
a xente deixara de contar historias, 
de transmitir coñecementos e de 
sementalo maxín con fantasías.
 Agora entendo porque a miña bisa-
voa, Ferminiña, marmuraba soa ao 
carón da cociña de ferro mentras 
tecía as horas e axeitaba a paño-
leta negra na súa cabeza miúda. 
Vela agochar a súa melena branca 
e avelaíña era como ver un paxaro 
facendo un niño nunha árbore.
 Daquela os televisores eran uns 
almatrostes de moito coidado; pe-
sanban como o chumbo e eran 
grandes como un camión. Isto obri-
gou a moitos carpinteiros e fábricas 

a replantexar o deseño dos móbeis 
de salón.
 Tamén compre decir que se es-
coitaron voces advirtindo de que 
aquel aparato non era outra cousa 
que un trebello do demo co que nos 
querían lavala cabeza e cambiala 
orde mundial das cousas. Parva-
das de vellos.
Os cans e os gatos dos meus ve-
ciños comezáronse a chamar Tele-
funken e Grundig que eras os no-
mes exóticos dos seus televisores. 
¡Ven Grundi! ¡Tumba Telefunken!
 Atrás quedaron nomes tan nosos 
como Bobi, Misto, Micifú ou Odín. 
Despois, cando botaron a nova de 
que unha cadela, que atendía polo 
nome de Laika, subira ao espacio, 
tódolos cans chamáronse Laika. 
Logo viñeron Lassie, Milú, Cliford e 
un feixe máis que non lembro.
 Dende cativo sempre pensei que o 
espacio, a lúa e os planetas esta-
ban moi preto de nós. Cando saltou 
a nova de Laika, non podía deixar 
de imaxar a pobre cadela subindo 
por unha escaleira interminábel e 
que eu ía atrás dela.
 Todo o que sucedía no mundo era 
certo,e, como certeza que era, en-
traba en tódolos fogares por esa 

pequena fiestra demoníaca con 
nome de mascota.
Nos primeiros anos as emisións 
non eran 24/7,  como din os meus 
fillos, é dicir, vintecatro horas os 
sete días da semana. 
 Eu sempre quixen pensar que a 
xente que alí traballaba ben me-
recía un descanso.
 E nesa idea miña do descanso 
deúseme por pensar que nas pe-
lículas o descanso dos actores 
tamén era sagrado. Por exemplo, 
ben podía haber unha pelexa a 
morte entre os indios Arapajoes 
no rìo Vermello en Dakota do Nor-
te co Séptimo de cabalaría, que, 
cando chegaban os anuncios, pa-
raban a botar un pitillo ou unha 
fala namentres os telespectado-
res ían á cociña. Cousas miñas.
 Hoxe en día, hai televisións e 
canles para todos gustos e todos 
os pensamentos 24/7. Por iso, un, 
ás veces, non sabe onde vive o 
non sabe o que realmente é certo. 
Hai veces, tamén, nas que penso 
que a terra é plana e que Laika foi 
todo un invento dos Rusos e dos 
Americanos. Tamén hai os que 
pensan que con Franco se vivía 
mellor.

N

Telefunken

Rematados os traballos de limpeza das beiras dos treitos urbanos dos ríos de Redondela
Redondela

 As labores se desenvolveron no Pexe-
gueiro, Alvedosa e Maceiras, e conti-
núan nos ríos Fondón e Maceiras de 
Chapela. O Concello de Redondela, 

a través dunha empresa especiali-
zada en limpezas ambientais baixo a 
coordinación da Concellería de Medio 
Ambiente que xestiona Pilar Martínez, 
desenvolveu os traballos de limpeza 
das beiras nos treitos urbanos dos ríos.
As labores centráronse nas beiras do 

Pexegueiro, Alvedosa e Maceiras , así 
como nos ríos Fondón e Maceiras da 
parroquia de Chapela.
 Pilar Martínez salientou que os tra-
ballos, dado que se realizan a través 
dunha empresa especializada nestas 
labores, “efectúan a limpeza cun estri-
to cumprimento de todas as normas de 
coidado medioambiental tanto da flora 
como da fauna, deixando zonas con 
vexetación para que todos os animais 
que viven nas ribeiras dos nosos ríos 
poidan criar e garecerse”.
Pola súa banda, a alcaldesa Digna Ri-
vas, lembrou que o feito que se traballe 
nos treitos urbanos “responde a que o 
Concello carece de competencia fora 

desas marxes xa que pasa a ser com-
petencia única e exclusiva de Augas de 
Galicia”.
 De feito, engade Rivas, “no 2017 o Tri-
bunal Supremo estableceu que a com-
petencia na conservación ordinaria dos 
treitos urbanos dos ríos é dos Concello 
e no 2019 a Xunta publicou unha ins-
trución nese sentido e reservando a 
Augas de Galicia a limpeza nos treitos 
interurbanos, e delimitando as datas 
de roce dende o 16 de setembro ate o 
15 de abril nos treitos urbanos”.
Augas de Galicia non comezou cos tra-
ballos de limpeza das zonas dos ríos 
que lle corresponden no Concello de 
Redondela, nin temos data de comezo 
dos memos, polo que dende a Conce-
llería de Medio Ambiente, requeriuse 
a limpeza antes de que comecen as 
choivas.
 En todo caso, a rexedora redondelá 
lembrou que, tal e como está demos-
trado, “a limpeza das beiras e canles 
diminúe o risco de riadas e inunda-
cións”. “O certo é que en inverno es-
tanse a producir episodios de choivas 
cada vez máis torrenciais e é complica-
do impedir as riadas, pero unha axei-
tada limpeza dos ríos reduce moito os 
danos causados polas mesmas”.

Festas de San Fausto de Chapela 2023
Por G . Figueiredo

 “A  Tráxica historia do doutor Faus-
to” é unha das obras cumes da lite-
ratura universal. O seu autor Goe-
the cóntanos a historia de como o 
doutor Fausto vende a súa alma ao 
diaño para acadar os servizos  do 
demo Mefistófeles. San Fausto en 
Chapela non é tan transcendente 
pero de forma metafórica estou se-
gura de que calquera bereteiro ou 
bereteira vendería a súa alma ao 
diaño, insisto en que se trata dun-
ha metáfora, polo amor que sinte 
ás fermosas terras de Chapela que 
aloumiñan o corazón de cada un 
dos seus fillos e fillas como o bico 
tenro dunha nai alumea  o corazón 
de quen o recibe. San Fausto de 
Chapela é unha parroquia mari-
ñeira do Concello de Redondela e 
está composta polos barrios de An-
gorén, Cidadelle, A Igrexa, Parada 
e Laredo. Conta cunha poboación 
de preto de 8.000 habitantes e é a 
parroquia máis habitada do Con-
cello de Redondela, incluso supe-

ra nunhas trescentas  persoas ao 
casco urbano da vila.
 É unha vila mariñeira na que a in-
dustria pesqueira ten gran peso, 
aquí están as instalacións de Pes-
canova e de Frialia e, ademais, 
tamén ten a sede da redacción e 
dos talleres gráficos do rotativo de-
cano da prensa do estado, o Faro 
de Vigo, fundado o 3 de novembro 
de 1853.

 O nome de Chapela alude a unha 
capela situada no alto da Encarna-
ción, por onde transcorría antiga-
mente o Camiño Real. Os viaxeiros 
das dilixencias tiñan que subir polo 
camiño de O Folón, tirando delas 
e, unha vez chegadas arriba, san-
tiguábanse na pila dun cruceiro, o 
Cruceiro de Chapela, que se situa-
ba fronte a esa capela, a Capela do 
Frade e o cemiterio.

 O xentilicio de Chapela é chapelei-
ro ou chapeleira, e tamén beretes 
en honra a un peixe da ría de Vigo.
Da súa paisaxe podemos dicir que 
ten un fermosos bosques atlánti-
cos, con excelentes postas de sol 
orientadas desde San Vicente de 
Trasmañó, pasando polos montes 
do Picoto, ata A Madroa, como pun-
tos máis altos.
A súa praia máis coñecida é a de 
Arealonga, á que se accede a tra-
vés da avenida de San Telmo, e 
que é limítrofe co barrio e monte da 
Cacharela, pertencente este último 
ao municipio de Vigo.
 Como ben indica o nome desta pa-
rroquia, San Fausto, este é o seu 
patrón e as súas festas veñen de 
celebrarse desde o pasado 12 de 
outubro ata o domingo 15.
 Actualmente é organizada polo 
Círculo Cultural Recreativo de Cha-
pela e maila que a chuvia xogou un 
papel importante a fin de semana, 
non se anulou ningún evento nos 

Baixada á parroquia de San Fausto

Contacto

inmojara@inmojara.com
Avda. de Vigo, 158 - Bajo
36320
Chapela-Redondela

días de festa, o que si fixo a chuvia 
e que a asistencia non fora a dese-
xada por mor do mal tempo.
 Os actos relixiosos teñen gran re-
levancia nesta festa, pois hai dúas 
misas solemnes na parroquia coas 
súas procesións dos santos. O día 
doce, a misa foi ás 12.30 h. na hon-
ra da Virxe do Pilar e despois da 
misa saíu en procesión a Santa. 
Para o día 13 a misa solemne foi 
á mesma hora pero nesta ocasión 
o santo venerado foi San Fausto, 
o patrón, e despois da misa saíu 
en procesión para que os máis de-
votos puideran acompañar ao seu 
Santo Patrón.
 Estas festas non só son relixiosas, 
pois tamén teñen a súa parte musi-
cal e lúdica. Para os máis e as máis 
bailadeiras da parroquia os grupos 
que deron a nota musical foi o coro 
tradicional “Tirapuxa” pola mañá e 
“Orquestra Marbella” e “DJ Dury” 
animaron a verbena nocturna do 
xoves 12.
“Tania Veiras” e “Azar” puxeron a 
parte musical o venres 13 pola noi-
te e xa, para o Sábado 14, foron 
os grupos “Unión y Fuerza” e “La 
Noche” os encargados de animar a 
verbena pola noite, e os responda-

bles tamén de por fin ao broche mu-
sical destas festas en honra ao pa-
trón de Chapela, pois xa o domingo 
15 o día estivo dedicado aos máis 
e máis pequechos e pequechas 
da parroquia con prezos populares 
nas atraccións do torreiro.
Para saber algo máis da tradición 
destas festas conversamos con 
Cándido Villar, un histórico veciño 
da parroquia. Cándido forma parte 
do movemento social e deportivo 
de Chapela. Un dos fundadores do 
Club de Remo e primeiro patrón da 
Traiña.
           Cándido, desde cando se 
celebra esta festa?

 Esta é unha 
festa cunha 
tradición moi 
a r r a i g a d a 
á parroquia 
e a relixión 
tamén. Eu 
xa a lembro 
de peque-
no, debe ter 
como uns 100 
anos de his-
toria ou máis. 
Tamén houbo 
anos que non 

se celebrou por falta de comisión, 
por este motivo, desde hai uns 
anos é organizada polo Círculo 
Cultural Recreativo de Chapela.
Antigamente desenrolábase no 
torreiro da igrexa pero, desde que 
se construíu a autoestrada o es-
pazo do torreiro quedou reducido 
e pasouse á celebración da festa 
para os arredores do pavillón de-
portivo municipal.
 Antigamente, era algo moi típico 
desta festa, tomar a sidra autén-
tica galega, moito máis doce ca 
asturiana.
 Unha festa moi querida e respec-
tada pola devoción relixiosa ao 

O mítico Candido Villar

2ª Local

patrón da parroquia San Fausto.
Que significan estas festas para 
á xente da parroquia?
 Estas, xunto coas festas do Car-
me, as celebradas na praia de 
Arealonga son as festas populares 
de Chapela. As festa da praia son 
para as xente do mar e estas, as 
de San Fausto, digamos que para 
a xente de terra.
 Estas festas son un sentimen-
to, unha tradición. Son días para 
quedar a comer coa familia, para 
xuntarse cos amigos e para a xen-
te máis devota, son días de cele-
bración de misa maior  e procesión 
polo entorno da igrexa.
 Os meus recordos da infancia e 
da adolescencia son ao redor des-
tas festas. Antigamente non había 
discotecas nin sitios de lecer agás 
as tabernas. Estas festas eran a 
ocasión de estar cos amigos e de 
poder bailar coas mozas da parro-
quia. 
        Moitas grazas pola con-
versa Cándido. Esperemos que 
esta festa sexa capaz de perdu-
rar no tempo e poida ter outros 
cen anos mas de vida para que 
as xentes de Chapela non per-
dan parte da súa tradición.

Pedro M. Cortegoso Gago,  traballador do sergas

opinión
Marín: festas e axenda urbana

N
unha conversación recente 
ambos interlocutores chega-
mos á conclusión que dun 
tempo a esta parte Marín sem-
pre está de festa. As do Car-

me, a Corsaria, o San Migheleiro…
Mentres a euforia festiva adormece á 
poboación os problemas continúan e 
Marín segue na súa dinámica onde o 
urbanismo continua atascado, o trá-
fico continua sendo un problema e a 
programación cultural (a da cultura 
con maiúsculas) non existe. Por non 
falar da situación da sanidade públi-
ca, cada día máis deteriorada sen que 
a nosa alcaldesa e vicepresidenta da 
deputación faga ren por tentar solu-
cionalo.
E entre un evento festivo e outro 
de cando en vez presentan proxec-
tos como a Axenda Urbana. Seica, 
como din na páxina web do concello 
“o maior instrumento de planificación 
estratéxica a longo prazo elaborado 
até a nosa data na nosa localidade”. 
Realmente unha copia, con vinte anos 
de demora, do que se ven facendo 

fai anos noutros concellos como o de 
Pontevedra.
Con esta Axenda Urbana pretenden, 
entre outras cousas, a Rexeneración 
Urbana, a Cohesión Social ou a Mo-
bilidade Sostíbel. Está moi ben falar 
de humanizar e rexenerar Marín, pero 
que estivo facendo o PP nestas últi-
mas lexislaturas de maioría absoluta 
en materia de urbanismo? A  menos 
de cen metros do concello temos un 
solar que leva anos abandonado e 
cheo de silvas. Podemos pasear polas 
rúas máis céntricas e admirar  edifica-
cións en ruínas ou a medio facer, moi-
tas paralizadas polo concello. Nada 
novo, levamos anos e anos nesta si-
tuación sen que ningún responsábel 
de urbanismo do concello faga uso da 
lexislación vixente e solucione estes 
problemas.
E que dicir da “beleza” das vistas des-
de a Alameda de Marín. Un mar de 
contedores baleiros para maior gloria 
de Maerks e a Autoridade Portuaria,  
para maior descrédito e desilusión do 
pobo de Marín e das persoas que nos 

visitan.
E a mobilidade sostíbel en Marín, ula? 
Propostas, copia e pega, de camiños 
escolares, aparcamento subterráneo 
ou de transporte a demanda son un 
pequeno parche que non soluciona 
o problema da mobilidade en Marín, 
pero que permite levar subvencións.
A mobilidade non se pode mellorar 
cunhas pequenas actuacións illadas 
en cada concello, non se poden so-
lucionar os problemas sen mellorar o 
transporte público para comunicar e 
integrar as parroquias, a comarca e 
as comunicacións con Pontevedra e 
Vigo.
A mobilidade en que estar coordena-
da e planificada entre os concellos, a 
Xunta e do goberno central (mentres 
Galiza non teña as competencias). 
Que son os que teñen potestade so-
bre o transporte de viaxeiros e as vías 
de comunicación.  E xa vemos como 
actúa a Xunta favorecendo os intere-
ses dunha empresa privada de trans-
porte por estrada, e como actúa o go-
berno central co transporte ferroviario 

na Galiza. Para uns e para outros 
somos unha colonia no noroeste pe-
ninsular que non precisa duns medios 
de transporte que integren o territorio.
En definitiva en Marín temos festas, 
moita propaganda e moitas fotos dos 
políticos locais en cada evento, pero 
poucas solucións aos problemas 
reais. Entre festexo e festexo segui-
remos paseando polas rúas de Marín 
deleitándonos cos edificios abando-
nados e os solares cheos de silveiras.

“Este goberno carece de modelo de vila para Marín. O úni-
co que fai, e para iso mal, e xestionar o día a día e tratar 
de resolver os problemas segundo van aparecendo.”

Lucía Santos,  voceira do BNG de Marín

Falamos coa voceira do BNG de Marín, Lucía Santos, para coñecer a valoración dos nacionalistas sobre os primeiros meses deste 
novo mandato da alcaldesa popular María Ramallo. Velaí vai o que deu de si a nosa conversa

           Como valoras os primeiros cen 
días deste novo mandato de María 
Ramallo?
 No que se refire ao noso grupo muni-
cipal só podo dicir que a intensidade 
do traballo está sendo moi elevada. 
Asemade creo que podo dicir que tra-
tamos de levar propostas que sexan 
en verdade útiles para a veciñanza 

de Marín.  E con toda 
a humildade creo que 
o estamos a conse-
guir pois se algo ca-
racteriza e este gru-
po humano que teño 
a honra de liderar é 
que somos un equipo 
pragmático.
          Dime algún 
exemplo concreto 
de propostas “be-
neficiosas e útiles” 
que teñades levado 
ao concello?
 Destacaría dúas das 
nosas mocións:
 1) Solicitamos algo 
tan necesario para 
Marín como a cons-
trución de vivenda 
social que leva máis 
de 20 anos sen nova 
construción, e hai 
unha demanda moi 
importante.

 2) Solicitamos que Marín sexa dota-
do dun punto limpo, cuxos beneficios 
serían máis que evidentes.
                Cal foi a reacción do go-
berno a esas dúas propostas?
 Deixalas no caixón.
          Ben, xa valoraches o voso 
traballo. E agora tócache valorar 
ao goberno?

 Por desgraza seguimos na liña ha-
bitual .Este é un goberno que care-
ce de modelo de vila, que non ten un 
plan para desenvolver as inmensas 
potencialidades que posúe Marín. 
Este goberno o único que fai é xestio-
nar o día a día, e tratar de resolver os 
problemas segundo van aparecendo, 
e para iso xeralmente adoita facelo 
mal.
            Dime un exemplo concre-
to dese suposto mal goberno que 
mencionas?
 A dotación dun Centro Cultural para 
Marín:Vemos que xorden novos pro-
blemas a maiores que implican o 
aumento do custe desa construción, 
problemas que resultan da improvi-
sación e da mala xestión dun gober-
no que presume precisamente diso, 
de boa xestión , pero que a teimuda 
realidade dos feitos amosa o lonxe 
que está de xestionar ben.
              Que pasou co cartel da 
festa de “San Migheleiro”?
 Esta é unha festa que ven organi-
zando a hostalaría de Marín desde 
hai máis de 20 anos. O que critica-
mos é que o Concello estea a cola-
borar nunha festa que se foi conver-
tendo nun “macrobotellón”.E dígoo 
con todo o respecto eo cariño para 
a hostalaría do noso pobo. No que 
atinxe ao cartel consideramos que a 
utilización da boneca “ Barbie” para 

fomentar o consumo de alcol non é o 
máis adecuado.
            Quero preguntarche por 
unha cuestión en concreto da que 
percibo certo malestar nas rúas de 
Marín: A xestión da recollida do 
lixo. Cal é a opinión do BNG?
 É unha xestión moi deficiente. De 
feito nos últimos anos estamos tras-
ladando continuas queixas ao go-
berno municipal por un servizo que 
obxectivamente é moi malo. Hai acu-
mulación de lixo nas illas de contedo-
res e unha falta de limpeza eviden-
te. Esta cuestión é particularmente 
grave nas parroquias de Marín. De 
aí a pertinencia absoluta da proposta 
que antes che comentaba do punto 
limpo. Tamén necesitamos un punto 
verde no que poder deixar os restos 
da limpeza de fincas .
              Como está o funcionamen-
to do centro de saúde?
 Segue ser a ser moi grave o mal que 
está. Nesta verán a lista de espera 
para o médico de cabeceira chegou 
a ser de dúas semanas.
          Se cadra un dos máis gra-
ves problemas que padece Marín 
é o demográfico. A perda de habi-
tantes que sofre a vosa localida-
de é en realidade alarmante. Está 
facendo algo o goberno de María 
Ramallo para reverter esta tenden-
cia?

Lucía Santos

O Morrazo entrevista de Tino lago 



Outubro 2023 XIV

����������������

 Non, por desgraza seguimos na liña 
de sempre de mirar para outro lado.
            E vós facedes algo para 
impulsar que o goberno tome al-
gún tipo de medida nun tema tan 
importante como este?
 Por suposto que si, desde o minu-
to 1. Por exemplo trasladamos unha 
iniciativa para concienciar ás persoas 
que residan en Marín e que non es-
tean censadas se animen a censarse 
aquí.
              En que consistiría esa ini-
ciativa?
Unha carta informativa dirixida a todas 
as vivendas , unha serie de carteis 
publicitarios situados en puntos estra-
téxicos e unha campaña polas redes 
sociais.
               Como reaccionou o equipo 
de goberno?
 Aprobouna pero cun matiz: sen incluír 
o da carta informativa.
                 Vaia que curioso,pois se ca-
dra é o máis importante. E por que?
 Din que non o ven viable. Pero sen dar 
ningún tipo de explicación, din que non 
e punto. Apostan unicamente por unha 
campaña nas redes sociais o que ao 
noso xuízo é claramente insuficiente.
             Rematamos: como está a 
saúde do BNG de Marín e o teu áni-
mo persoal?
As dúas respostas son idénticas: Ex-
celente. Estamos convencidos e con-
vencidas de que este é o mandato que 
vai situar ao nacionalismo galego ás 
portas de facer historia e gobernar Ma-
rín a partir do 2027. Si quixera rema-
tar dicindo que o adxectivo excelente 
quédase curto para describir a calida-
de humana e política das persoas que 
me acompañan, Tino.  Estou inmensa-
mente agradecida pola súa compañía 
e teño a certeza de que se o pobo de 
Marín  nos honra coa súa confianza 
esa mesma valoración  farase exten-
siva á inmensa maioría das nosas ve-
ciñas e veciños.

Bueu

O goberno bueués aproba inicialmente o 
orzamento xeral para o ano 2023

 O documento saíu adiante cos votos a favor dos grupos do BNG e 
PSOE, mentres que o PP se manifestou en contra
 O concelleiro de facenda defendeu que “trátase dun orzamento que 
cumpre para que o axuste do gasto deste ano 2023 sexa máis realista”
 O orzamento ascende á 7,2 millóns de euros tanto no capítulo de 
gastos como no de ingresos, unha nova cifra récord para o Concello 
de Bueu

Imaxe do pleno

A corporación municipal de Bueu cele-
brou este martes, 17 de outubro, unha 
sesión plenaria extraordinaria na que 
se aprobou inicialmente o Orzamento 
Xeral do Concello, o cadro e o anexo 
de persoal para o exercicio 2023, que 
saíu adiante cos votos a favor dos gru-
pos do goberno (BNG e PSOE), men-
tres que o PP se manifestou en contra.
O documento publicarase agora no 
Boletín Oficial da Provincia de Ponte-
vedra (BOPPO), tras o que se abrirá 
un período de exposición pública de 
quince días para a presentación de 
alegacións, despois do cal se aprobará 

definitivamente. 
O orzamento ascende a 7.200.000 
€ no capítulo de gastos, e a mesma 
cantidade na parte de ingresos. Como 
avanzan dende o goberno local, e en 
palabras de Xosé Leal, concelleiro de 
facenda, “trátase dun orzamento que 
cumpre para que o axuste do gasto 
deste ano 2023 sexa máis realista, co 
que cumprimos con todos os provedo-
res, co que actuamos en diversos ei-
dos e que mostra un concello saneado 
economicamente”. Leal insistiu durante 
a súa intervención en que o presupos-
to “consolida as melloras nas condi-
cións salariais do persoal municipal” e 
tamén “permite levar a cabo grandes 
infraestruturas con axudas doutros or-
ganismos, como é o caso da biblioteca 
e como fora anteriormente a piscina”. 
No capítulo de ingresos divídense 
da seguinte forma: impostos direc-
tos, 2.622.000 €; impostos indirectos, 
200.000 €; taxas e outros ingresos, 
570.400 €; transferencias correntes, 
3.7799.830 €; ingresos patrimoniais, 
23.970 €; e activos financeiros, 3.800 
€. Na parte de gastos, os capítulos 
son os seguintes: gastos de persoal, 

3.721.000 €, compras correntes de 
bens e servizos, 2.621.500 €; intere-
ses, 24.500 €; transferencias corren-
tes, 662.500 €; investimentos reais, 
164.500 €; transferencias de capital, 
1.000 €; e pasivos financeiros 5.000 €.
Daniel Durán, concelleiro do PP, inter-
veu para explicar as emendas presen-
tadas polo seu grupo ao orzamento so-
bre o que acusaron ao goberno da súa 
demora na aprobación. O edil reivindi-
cou que “o orzamento ten que atender 
ás peticións da cidadanía” e por iso 
fixeron chegar oito propostas, como o 
incremento da contía do Premio Johan 
Carballeira de Poesía, a colaboración a 
través dun convenio con Cáritas Bueu, 
o concurso de ideas da Banda do Río, 
o incremento das contías outorgadas 
ás asociacións de nais e pais, a crea-
ción duns bonos de compra de libros, e 
unha maior aposta polas infraestrutu-
ras culturais e deportivas. Así mesmo, 
o PP presentou algunhas ideas para 
ter en conta no próximo orzamento, 
como a creación dun plan bienal de 
saneamento, plan de ancheamento do 
camiño de A Vela, implementación de 
obradoiros de emprego ou a creación 
dun plan de accesibilidade para a eli-
minación das barreiras arquitectónicas 
das praias e beirarrúas. 
Estas emendas non saíron adiante, ao 
contar só cos votos favorables do PP, 
e Félix Juncal, alcalde da vila, esgrimiu 
que “o PP parece que goberna mellor 
na oposición que cando está no gober-
no”, ao tempo que lembrou a herdanza 
de débeda económica que recibiu dos 
gobernos populares no 2007, dun im-
porte que se achegaba aos 2 millóns 
de euros. 
O outro dos asuntos que se aprobaron 
na sesión plenaria extraordinaria deste 
martes foi a primeira modificación do 
organigrama e relación de postos de 
traballo, co que se crearán novos pos-
tos de traballo adaptados ás necesida-
des e demandas da administración dos 
últimos anos. Esta proposta contou cos 
votos favorables de BNG e PSOE, e en 
contra do PP.

o teu 
xornal en 

galego

ramÓn 
cabanillas, 
105
moaÑa
986 31 56 25

Visítanos, estaremos encantados de que a nosa casa sexa a túa!!!

Avda. de Ourense, 48
Cangas

Lorem ipsum

O BNG propón melloras de xestión 
ecolóxica dos residuos

O BNG aposta por iniciativas de xestión intelixente de residuos para 
acadar un Marín máis limpo e sostible. José Luis Souto Piñeiro suxi-
re propostas de xestión ecolóxica de residuos en Marín.

 O pasado 4 de outubro de 2023, José 
Luis Souto Piñeiro, Concelleiro do Blo-
que Nacionalista Galego (BNG), pre-
sentou unha moción para levar ao pleno 
a necesidade de abordar un problema 
evidente na xestión e recollida de resi-
duos, representado polos contedores 
desbordados que xeraban unha imaxe 
de descoido e sucidade nos espazos 
públicos.
A iniciativa propuña a creación dun 
Punto Limpo, un espazo deseñado para 
facilitar a recollida selectiva de residuos 
de maior tamaño ou específicos, co fin 
de evitar a acumulación de refugallos 
ao redor dos contedores e mellorar a 
imaxe do municipio, especialmente en 
períodos de alta afluencia turística. Este 
espazo converteríase nun punto inter-
medio entre os cidadáns e a transfor-
mación final dos residuos, fomentando 
así a recollida selectiva e a colaboración 
entre o concello e os seus habitantes.
 A proposta incluía a implementación 
de Puntos Móbeis Ecolóxicos para fa-
cilitar o depósito de residuos en diferen-
tes ubicacións, especialmente para as 

comunidades en áreas afastadas. Este 
enfoque contribuiría a reducir o exceso 
de residuos e fomentaría a disposición 
adecuada de obxectos non desexados, 
beneficiando a persoas con mobilidade 
reducida e á poboación maior. Ademais, 
propoñíase a creación dun Punto Verde 
comunitario para a correcta eliminación 
de residuos vexetais, procedentes de 
xardíns e fincas, contribuíndo á limpe-
za e ao rendemento de espazos verdes 
urbanos.
 Aínda que a proposta non foi aproba-
da na xunta do Concello, o BNG refor-
za a súa relevancia para a mellora da 
calidade de vida da comunidade e a 
necesidade de preservar o medio am-
biente. Nesta liña, acordouse traballar 
de forma colaborativa entre os distintos 
grupos políticos para incluír a proposta 
do Punto Limpo no próximo concurso, 
garantindo así a súa implementación no 
futuro. O BNG está aberto ao diálogo e 
considera que esta proposta representa 
unha oportunidade de mellora significa-
tiva para a actual e futura calidade de 
vida dos cidadáns.

Marín

Aarón Franco, Historiador

opinión

Apuntamentos para o 2027 (I)
arín sae dunhas eleccións muni-
cipais recentes e da constitución 
dunha nova corporación. Pasados 
os primeiros cen días cómpre anali-
zarmos o acontecido ata hoxe pero 

por riba de todo planificar a seguinte batalla 
que terá lugar no 2027, e non, non queda tan 
lonxe. En menos tempo do que pensamos 
as formacións políticas comezarán a vestir 
as súas mellores galas. 
O punto de partida é traducir as cifras a le-
tras porque iso finalmente, mal que pese, é o 
feito básico a estudar para armar os vimbios 
que permitan exiliar ao Partido Popular do 
goberno municipal. 
Doce concelleiros para o Partido Popular, 
que perdeu tres; cinco para un PSOE que 
queda como estaba; e catro para o BNG 
que sube 3 actas de golpe. A cuestión é o 
número de votos, e aí é onde observamos 
por unha banda que o Partido Popular per-
manece prácticamente inamobible e que o 
BNG ascende de xeito espectacular case 
1.300 votos. Do PSOE mellor non dicir nada 
por aquelo de non querer facer leña da ár-
bore caída.
Se observamos os resultados de convoca-
torias anteriores non existe trasvase de su-
fraxios de dereita a esquerda, e iso significa 

que María Ramallo ten un 
voto fiel e estanco. Difícil-
mente mobible e que lle 
perdoa e xustifica cualquera 
das súas accións. 
Por tanto, é Ramallo inven-
cible? 
Radicalmente non. Ten de-
bilidades e ela coñeceas. 
Precisa un Marín que durma 
e non se axite. Que nada se 
mova. 
Esa precisamente, e tendo 

en conta que o PP de Marín vive en campa-
ña electoral todos os días do ano, é a forma 
que ten de tapar as súas debilidades. 
O tecido asociativo de Marín foi fulminado, a 
actividade cultural reducida ao mínimo e úni-
camente se potencia aquelo que, ou ben lle 
aporte publicidade, ou ben pertence ao seu 
sesgo ideolóxico. 
A xuventude foi expulsada da vila por falta 
de alternativas laborais, culturais e de ocio. 
A única política para a mocidade é traer ao 
orquestra de turno, cando non veñen os 
“Paquirrínes” a meterlle medo no corpo ao 
persoal. Porque claro, outras cousas poden 
facelos pensar, e non queremos mentes 
pensantes, queremos mentes que acaten, 
pensa o goberno municipal. 
Isto todo ten que ver cos números? Cuestio-
narase o lector. Pois si. Ten que ver e moito. 
Se a esquerda marinense,neste caso o 
BNG, porque o PSOE non se sabe onde 
está e proba dela foi o seu voto activo para 
reducir a presenza do BNG nos órganos mu-
nicipais e sobrerrepresentar ao PP (véxase 
o acontecido na constitución das comisións 
informativas), pero como dicíamos benque-
rido lector, se a esquerda real quere acceder 
a alcaldía, debe observar os datos de parti-
cipación. A consecuencia de alonxar á cida-
danía marinense da política real e do día a 
día, e que a porcentaxe de participación nas 
eleccións municipais supera por pouco o cin-
cuenta por cento. Por tanto hai un segmento 
de poboación inmenso que entende que a 
política municipal nin lle vai nin lle afecta. 
Toca axitar pois a eses segmentos, incorpo-
ralos, actívalos e sobre todo darlles a proba 
de que si lles afecta a política municipal. 
Non vai haber trasvase de votos, débese tra-
ballar para sacar da abstención a toda esa 
cidadanía que despois si vai votar cando hai 
eleccións no Estado ou ao parlamento gale-
go. Estamos a falar de vinte puntos porcen-
tuais de diferencia entre un proceso electoral 
e os outros. 
Aí a xuventude xoga un papel crucial, porque 
está a ser ese o sector máis abstencionista 
nas eleccións municipais. 
Ollo ao piollo. 
Sacar a 1000 persoas do abstencionismo 
mudao todo. 
Sacar a un 4% da poboación de Marín da 
casa e da calma catastrófica é o principio do 
final para eles. É a saída cara a luz para nós. 
A análise de como facelo quedará para outra 
entrega. 

M

 O pasado 11 pro 12 de Outubro inau-
gurouse na parroquia de Priegue do 
Concello de Nigrán polo Alcalde do 
mesmo, Juan González, un parque 
con Sequoias. A Sequoia é unha ár-
bore endémica de California (EEUU) e 
que na actualidade ven sendo a máis 
alta e máis lonxeva árbore do planeta. 
Vostedes preguntaranse que teñen de 
especial e porqué se buscou pra inau-
gura-lo parque, a data en que pra os 
desta parte do mundo, un galego hai 
523 anos descubriu un novo mundo 
(Salvo proba de mellor dereito, como 
din os xuristas...)
Estas “Sequoiñas”, imos chama-las 
así, e agora verán porqué, teñen moi-
to de especial por moitas razóns que 
imos ir debullando. 
 Primeiramente dende o punto de vis-
ta Biolóxico, porque son as Primeiras 
nadas en territorio galego de xeito na-
tural, sen a intervención da man do 
home, como practicamente faise hoxe 
en día na súa rexión orixinaria, dado 
que se teñen que dar á vez unha se-
rie de factores complicado de darse 
como son que as sementes so poden 
agromar con moita temperatura am-
biente, pero nun chan rico en minerais 
e con un grao elevado de humidade 
e libre de vexetación competidora, e 
ademais estas condicións teñen que 
darse 8 ou 9 meses despois da poli-
nización. E isto deuse nun cachiño 
de monte de Baiona no Val Miñor, de 
xeito totalmente casual como veredes 
máis adiante.
E dende o punto de vista Histórico, 
porque son fillas –nin máis nin menos- 
que das 500 Sequoias doadas polo 
Congreso dos EE.UU. de América –e 

 As “sequoiñas” de Priegue-Nigrán
Por José Manuel Rodríguez Crespo

rubricado ca sinatura do Presidente 
do País- co gallo do 500 Aniversario 
do descubrimento de América, o fa-
moso “V Centenario” (unha sequoia 
por cada ano), e coma árbore en-
démica de EEUU pareceulles unha 
magnífica idea pra amosa-la súa Ir-
mandade Transatlántica. Dita doazón 
fíxose baixo a cobertura legal da PU-
BLIC LAW 102-472-OCT. 23, 1992 do 
Congreso USA. E o autor da idea foi 
o hoxe octogenario (o ano que ven 
cumpre 90) Catedrático de Literatura 
Americana da Universidade de Arizo-
na e Historiador John Harmon MacEl-
roy, o cal “moveu fíos” pra que a súa 
magnífica idea puidese ter éxito. Hai 
que dicir que alí é máis doado pra un 
cidadán acceder ás altas instancias 
que aquí, se a túa proposta redunda 
no beneficio do país. Chegados a este 
punto, temos que salientar que nos 
EEUU, o dia de Cristovo Colón é un 
dos doce festivos Nacionais Federais, 
xa que é considerado o primeiro inmi-

grante Europeo en América.
 Aquela idea, que o Profesor MacElroy 
soubo transmitir, pareceu brillante e 
nun espazo de tempo que pros lares 
hispánicos parecería de “lóstrego”, 
chegou ata o Despacho Oval, onde o 
Presidente dos EEUU George Bush 
(Pai) asinaba a Orde Presidencial. A 
Partires daquí o Profesor organizou a 
“The Columbus Kids Expedition”, un 
grupo de 24 rapaces e rapazas Nor-
teamericanos estudantes de entre 15 
e 18 anos, que viñeron pra planta-las 
devanditas Sequoias. E aquí comeza 
a “typical spanish” historia destas ár-
bores que por veces tivo tintes surrea-
listas. 
Unha vez chegados a España, men-
tres a “Columbus Kids Expedition” é 
recibida polo naquel intre Rei de Es-
paña Juan Carlos I no seu pazo da 
Zarzuela, as Sequoias son “recibidas” 
na Alfándega...Alí na aduana, se as 
pobres árbores tivesen conciencia e 
falasen, poderiamos dicir que coñece-

ron ós funcionarios españois de adua-
nas...Bienvenidas a España! A ver, 
papeles!...oiga que vienen donadas 
de USA con la firma del Presidente... 
¿cómo?...No, eses no, otros... En fin, 
interveu o Profesor -naquelas alturas 
25 anos máis novo- e ó final as “pe-
quenas sequoias” puideron por rumbo 
a Galicia. A Poio. Ó lugar elixido polo 
Profesor MacElroy porque cando esti-
vo nos anos 60 de “Lector” na Univer-
sidade de Salamanca tra-los pasos de 
Washintong Irving, que publicara un 
libro en 1828 sobre Cristovo Colón, 
atopouse a teoría do Colón Galego de 
Celso García de la Riega, e viaxa a 
Pontevedra, empápase dela, e tamén 
chega a conclusión de que pode ser 
de San Salvador de Poio, pero tamén 
se decata de que o clima das rías 
baixas e moi semellante ó dos conda-
dos de California onde son orixinarias 
as sequoias, e así llo comenta ó Pre-
sidente George Bush na elección de 
Poio xa que o noso clima é o tal pra 
esta árbore... ¡Manda carallo!, como 
diríamos vulgarmente.
 Unha vez en Poio, e ca axuda inesti-
mable do Garda Forestal Manuel Viei-
tes e os membros da Xunta de Montes 
en Man Común de San Xoán de Poio, 
comezan a seren plantadas, pero can-
do estaban en plena faina estudan-
tes e veciños (os primeiros estaban 
aloxados repartidos polas casas dos 
segundos), “alguén” decátase que a 
Carabela Pinta ¡non chegou á ría de 
Pontevedra!, nin a Combarro, nin a 
Marín nin ó Porto de Moureira, senón 
que dúas rías máis ó Sur, ó porto de 
Baiona. Entón collen as 50 últimas 
que quedaban por plantar e tráenas 

Momento final do prantío das sequoiñas

Val Miñor

pra Baiona a toda presa, onde esta-
ba de Alcalde Manuel Vilar, o cal o ser 
preguntado onde as plantaban, após 
de barallar varias ubicacións, acorda 
no terreo onde poucos meses despois 
construiríase o instituto de Bachare-
lato, chamado precisamente “1º de 
Marzo”, data da Arribada da carabela 
Pinta ó porto de Baiona.
Alí son plantadas a finais do 92, mais 
pouco despois cas obras de constru-
ción do edificio do Instituto, as peque-
nas sequoias resulta que “estorban” 
(ou parte delas)...Mi Madriña! Que 
facemos agora? Pra onde as leva-
mos? Pois nada! Cámbianse ó monte 
de Chan da Lagoa –ou por alí cerca-, 
total...todo é monte. Total, que son 
transplantadas, e total, que se es-
quecen delas!. As que quedaron no 
Instituto de Bacharelato foron coida-
das polo profesorado e alumnos, pero 
sobre todo polo Profesor de debuxo 
técnico “Chema”, que se encargou de 
rega-las e protexe-las.
 Pero esta Historia no tocante a nos, 
que lles vou contar, arranca no vran de 
2017 cando o que isto escrebe, recibe 
unha chamada telefónica de Pedro 
Martín Gilarranz, daquela Secretario e 
actual Presidente da asociación “Gali-
cia Histórica” (que defende a tese do 
Colón Galego identificándoo con “Pe-
dro Madruga”), comentándome que en 
Poio encabezados polo que hoxe é o 
actual Alcalde Ángel Moldes, estaban 
preparando a viaxe de volta a Galicia 
do historiador John Harmon MacElroy, 

lembremos, o “pai” intelectual de que 
hoxe teñamos no monte Castrove o 
maior bosque de sequoias de Galicia; 
Pero non só no monte Castrove como 
vemos...
 Esta viaxe era polo 25º cabodano da 
plantación das 500 Sequoias doadas 
polo Congreso dos EE.UU. 
 E pasan así os 25 anos ata que este 
que escribe e o seu fillo maior (na 
aquela altura con dez anos) collen as 
bicicletas de montaña despois de reci-
biren a chamada de Pedro (e as súas 
indicacións), decididos a atopa-las 
“pequenas sequoias”. Realizamos a 
busca en varias etapas. A primeira no 
IES Primeiro de marzo. Efectivamen-
te, alí as están, maxestosas e con 
boa saúde –aparentemente- e proce-
den “os expedicionarios” a conta-las: 
Resultado 21, máis tres “brotes” que 
saíron de senllas sequoias nai, pero 
que debido ó “cego cumprimento do 
deber” dos operarios de mantemento, 
virtuosos da “desbrosadora”, non so-
breviviron a ese ano.
Postos á fala con Pedro Martín, dinos 
que cría lembrar que escoitou dicir 
que as trasladaron ou que parte de-
las xa as plantaron directamente nun 
monte preto daí cun lugar de merenda 
ou algo así...Tira pois pra “Chan da 
Lagoa”, un monte relativamente pre-
to, pero que como o seu nome indica 
é o lugar dunha antiga lagoa que se 
formaba ca auga da chuvia e que pra 
“civiliza-lo lugar” foi aterrado pra colo-
car mesas de pedra e grellas e “apro-

veitar” o lugar pra desfru-
te de xente; alí chegamos 
non sen esforzo (pois a 
costiña de subida “tira” un 
pouco) e efectivamente, 
alí atopamos catro delas 
e restos doutra. Ledicia 
por unha banda mais tris-
tura pola outra pola perda 
dunha delas. Empezamos 
a cavilar onde poderían 
estar as outras ca espe-
ranza que estivesen vivas 
e non lle pasara o mesmo 
que a que atopamos o pe-
queno cañoto. Volvemos 

pra casa, e o domingo seguinte pola 
tarde fun dar un paseo ca miña muller 
–no coche- ata Chan da Lagoa. Afas-
támonos do lugar abrindo a busca...
Pois se están vivas, teñen que ser do 
alto das outras!... eu ollando pros pi-
nos, e nisto báteme miña muller nas 
costas e dime: ¿non serán esas que 
saen por riba das copas dos piñeiros? 
Doume media volta, e ¡alí as estaban! 
–e seguen estando- ¡maxestosas cos 
seus máis de doce ou quince metros 
e por riba da pirucha dos piñeiros!. 
Unha visión realmente reconfortante.
 Días despois volvín co meu fillo e con-
tamos trece, a maioría cun perímetro 
de dous metros ou máis. Pero...ollo, 
trece adultas! Porque cando vemos, 
había outra que era pouco máis alta 
ca min e que non podía ter baixo nin-
gún concepto 25 anos, e máis adian-
te outra tamén noviña. Imaxinádevos 
a sorpresa. A ver quen nos ía crer!. 
Botamos man de “San Google” e em-
pezamos a buscar información; saen 
moitas imaxes e efectivamente, saen 
imaxes con información ben clariña e 
polo que di na Internet deben ter 6 ou 
7 anos!. Seguimos inspeccionando, 
e vexo unhas plantas pequenas dun 
par de palmos de alto que as folliñas 
parécense moito ás das grandes... 
Mi Madriña! Pero se son crías! Terán 
un par de anos como moito! Agora sí. 
Descubrimento bomba. Empezamos 
a buscar e contamos ata quince naci-
das dun ano ou dous. Nadas de xeito 
espontáneo neste microclima do Val 
Miñor. 
Comunicámosllo á Directiva da aso-
ciación e noutro dia tamén fun bus-
ca-lo Presidente da Xunta de Montes 
en Man Común de Baíña, Juan Do-
mínguez, pra amosarllas xa que esta-
ban plantadas no seu monte. Foi ve-
las, e xa alguén había arrincado unha 
que levou (estaba o buraco) e deixou 
outra tirada alí das “Xuvenís”. Decidi-
mos non facer público o achado ata 
que estivese mellor garantida a cousa.
 Pasan os meses axiña, e en Abril de 
2018 por fin ven o Profesor John Har-
mon MacElroy ca súa dona, as súas 
fillas e algún neto, e algúns daqueles 

rapaces e rapazas dos “Columbus 
Kids” xa corentóns. Chegan a Santia-
go de Compostela, onde son recibidos 
como corresponde, tanto polo Presi-
dente da Xunta de Galicia coma polo 
Presidente do Parlamento Autonómico 
e despois pola Corporación do Conce-
llo de Poio. Dias máis tarde visitan ofi-
cialmente Baiona, pero o daquela Al-
calde, disque ten que marchar a Santa 
Fe en Granada ós actos cos Pobos 
Irmandados e delega na Concellei-
ra de Cultura, esta a súa vez decide 
marchar tamén a Granada e delega 
na Concelleira de Educación aducindo 
que “xa que fala inglés”...
 Os distinguidos visitantes na súa vista 
a Baiona son levados –como non po-
día ser doutro xeito- ó Instituto 1º de 
Marzo, onde se descobre unha pla-
ca conmemorativa. Alí danse varias 
anécdotas, entre elas unha dos “ra-
paces” (+ - 25 anos de erro), que se 
dirixe a unha das sequoias e sinálanos 
a que el plantara todo orgulloso.    
Despois do xantar, levouse por sorpre-
sa o Profesor e demais visitantes ó lu-
gar de Chan da Lagoa a onde estaban 
as nosas “Sequoiñas” porque estás 
sí que xa son galegas. Son as nadas 
aquí, fillas das “pequenas sequoias” 
que viñeran de América. MacElroy 
queda abraiado, uns intres en silencio 
ollando pras pequeniñas, e nisto meu 
fillo dálle a asinar o esbozo de plano 
que fixemos con elas e que o rapaz 
foi marcando, o cal aquí amosamos 
na foto. Tempo despois decatámonos 
que o Profesor escribe o nome das ár-
bores en galego, con “Q” e “i latino”, 
Sequoias. Curioso. E a vez un respec-
to pola nosa lingua. Todo un detalle 
que o honra. 
 Pasan os dias, volvemos e pegadas 
ás silvas –pero soas- descubrimos 
máis “sequoiñas”. Ledos, falamos co 
Presidente da Xunta de Montes de 
Baíña, a cal decide entón limpar a to-
mada a seguir das Sequoias nais, pra 
transplanta-las pequeniñas, e ampliar 
o bosque. Mais a ledicia dura pouco...
Pasan unhas semanas e descubri-
mos que xa faltaban catro ou cinco. 
A ese ritmo levaranas todas. Acordo 

co Presidente retira-las que quedan 
e leva-las a lugar seguro ata que se-
xan grandeiras; pra elo falo co dono 
de “Viveiros Sabarís” Pedro López, un 
grande entendido en especies vexe-
tais e moito mellor persoa, o cal sú-
mase encantado ó proxecto despois 
de contarlle toda a historia.  Ca axu-
da dos meus fillos levámolas pra un 
dos seus invernadoiros onde alí as vai 
colocando en caldeiros con prepara-
dos pra que boten raizame; e cando 
empezaban a crecer fermosas atáca-
lles ¡un fungo! A fitóctora...que mata 
a catro das doce rescatadas. Quedan 
oito. Pedro aconséllame que as leve 
pra miña casa, onde alí non estarán 
tan en risco por non haber tantas es-
pecies de plantas e árbores e recéita-
me o único que as pode remediar, un 
preparado o “Aliete”, o cal funlle ad-
ministrando cada mes ou cada quince 
días segundo a temperatura. Así pa-
san case que cinco anos con coidados 
agarimosos, ata que case son coma 
as miñas filliñas. Neste tempo, “certo” 
membro da familia preguntándome 
con retranca qué froito daban esas 
árbores...
 Cando as “sequoiñas” xa están ben 
lustrosas, é entón cando falo co Alcal-
de de Nigrán, Juan González, expón-
dolle o caso. O Alcalde fai de inmedia-
to o proxecto de facer un parque cas 
sequoias fillas “da conmemoración 
do Descubrimento”; ata se encarga 
el persoalmente de busca-la localiza-
ción, e unir así o seu Concello ó fito 
histórico da Arribada da Pinta, xa que 
hai indicios reais de que o Piloto da 
carabela Pinta fose de Nigrán, e máis 
tendo en conta que hai 500 anos o 
propio Piloto declarase que era “do 
Miñor de Galicia”, uníndose así Nigrán 
a conmemoración do Descubrimento 
de América e á Arribada da Carabela 
Pinta ó Miñorano porto de Baiona.
Agora só desexar que crezan sans 
e robustas pra que no futuro as xe-
racións vindeiras veñan a Priegue e 
poidan desfrutar do seu maxestático 
porte. Ese será sen dúbida o “froito” 
que darán as nosas “sequoiñas”.

A finais de setembro entregáronse en Gondomar, nun acto celebrado en 
Casa Peralba, os diplomas acreditativos aos participantes nos obradoiros 
duais “Coidando Miñor II”.

 Nesta edición impartíronse as espe-
cialidades de “atención sociosanitaria 
a persoas maiores” e “servizos de lim-
peza e xestión de residuos urbanos” 
e participaron un total de 20 persoas, 
principalmente mulleres, que se atopa-
ban en situación de desemprego, nos 
que durante 12 meses recibiron for-
mación teórica e práctica de maneira 
remunerada.
Seis profesionais conformaron o equi-
po directivo; un director, unha titora, 
unha administrativa, e unha docente 
para cada unha das especialidades.
Trátase dun obradoiro financiado a 
través dunha subvención de 503.000 
euros concedida pola Xunta de Gali-
cia, na que cada un dos tres concellos 
miñoráns, Gondomar, Nigrán e Baiona 
aportan 5.000 euros, e que se cele-
braron no Concello de Gondomar, que 
proporcionou semade o apoio loxístico 
e de espazos necesarios.
 No acto de clausura e entrega de di-
plomas participaron os alcaldes de 
Nigrán, Juan González, o de Baiona 
Jesús Vázquez Almuiña, e o de Gon-
domar Paco Ferreira, que actuou de 
anfitrión do acto. Ademáís en repre-
sentación da Xunta de Galicia estivo 
presente o Delegado Territorial de Em-
prego Jose Antonio Fernández.
Na súa intervención o alcalde de Gon-
domar tivo palabras de agradecemen-
to á Xunta de Galicia “por apostar por 
este tipo de obradoiros que permiten 
a capacitación e a inserción laboral 
de persoas, principalmente mulleres, 
que ademáis de recibir unha titulación 
teñen unha remuneración durante un 
ano” O rexedor tamén quixo “destacar 
a labor de todo o corpo docente e do 
seu director polo gran traballo realiza-
do durante estes doce meses”
Por último Ferreira quixo destacar “o 
gran porcentaxe de inserción laboral, 
que chega case ao 100%, o que de-
mostra o prestixio que alcanzaron es-
tes obradoiros”

Os obradoiros duais do Val Miñor acadan 
unha inserción laboral de máis do 90%

Paco Ferreira intervindo no acto

Gondomar

Baixo Miño

A situación do fútbol  modesto en Vigo e Comarca
Por G . Figueiredo

Estes equipos de fútbol modesto teñen 
unha media de 200 nenos e nenas que 
queren participar no deporte por exce-
lencia de, vou dicir, gran parte do pla-
neta. O fútbol. 
Para chamar a atención destes peque-
nos e pequenas deportistas, os equi-
pos buscan a estes futuros xogadores 
e xogadoras de fútbol tanto nas redes 
sociais como nas portas dos coles re-
partindo folletos e animándoos a asistir 
a unha xuntanza no campo de adestra-
mento  para darlles información e mo-
tivalos a participar nos seus proxectos 
deportivos. Estes contan con catego-
rías por idades desde biberóns, pre-
benxamín, benxamín, alevín, infantil, 
cadete, xuvenil e afeccionado e com-
prenden un rango de idade desde o 4 
aos 35 anos aproximadamente. Desde 
a categoría de benxamín xa teñen que 
estar federados para poder xogar e 
competir en Liga. Un deporte que se-
gue estando moi masculinizado a día 
de hoxe, aínda que si se nota certo progreso, hai como uns cinco equipos 

de Vigo e a súa contorna 
que contan con equipos 
femininos e compiten en 
Liga Feminina, isto é un 
avance malia que cla-
ramente insuficiente no 
camiño á igualdade real. 
O resto dos equipos ata 
a categoría de cadete 
son mixtos, onde xogan 
nenos e nenas e é aquí 
onde a diferencia entre 
participación de sexos é 

notable.
 O financiamento des-
tes equipos modestos 
faise a través das fa-
milias que a principios 
de tempada fan unhas 
achegas cuxas contías 
poden variar depen-
dendo do club, estas 
van desde os 100€ a 
500€ ao ano e fanse 
nunha ou en varias 
cotas. Tamén ingresan 
por publicidade privada 
e por subvencións ins-
titucionais. A maiores 
os clubs adoitan ven-
der Lotería de Nadal ou 
organizar algún evento 
deportivo para aumen-
tar as cantidades coas 
que teñen que sufragar 
os gastos das fichas 

dos e das xogadoras, facer fronte aos 
pagos de árbitros, equipaxes dos equi-
pos e o pequeno mantemento por uso 
das instalacións deportivas que son de 
propiedade municipal. As subvencións 
recibidas son por parte do Concello, da 
Deputación e da Xunta de Galicia cha-
madas “subvencións de axudas ao de-
porte federado”. Só para pagar a meta-
de das licenzas destas 200 persoiñas 
vanse, nun equipo medio, uns 8000€ . 
Da outra metade faise cargo a Xunta a 
través dun programa chamado “Xoga-
de” que paga as fichas desde as cate-
gorías de benxamíns ata cadetes. Hai 

clubs grandes, que teñen catro ou cin-
co equipos por categoría e isto permí-
telles ter moitos ingresos para sufragar 
todos estes gastos e pagar aos equi-
pos de fútbol profesional mantendo 
un nivel e unha categoría. Os equipos 
modestos, que son os máis abundan-
tes, hai tempadas que non ingresan  as 
cantidades necesarias e, son os seus 
directivos os que acaban achegando 
diñeiro do seu peto, a parte do traballo 
altruísta que supón formar parte dunha 
directiva, para que estes equipos non 
desaparezan. Son estes equipos mo-
destos os máis solidarios tamén coas 
familias con menos recursos e, mesmo 
chegan a perdoar total ou parcialmen-
te estas cotas familiares a principio de 
tempada para que os seus pequenos 
ou pequenas non deixen de participar 
e xogar ao seu deporte favorito. Isto 
adóitano facer maioritariamente todos 
os equipos da comarca. 
A parte negativa dos tempos que co-
rren no deporte, creo que podo asegu-
rar que, en todos eles, pero no fútbol é 
no que máis o vexo por ser o que máis 
volume de participantes ten, é a per-
da  de valores que son substituídos por 
unha visión comercial da práctica de-
portiva. O que outrora se facía de ma-
neira altruísta, tanto equipo directivo, 
equipo técnico e deportistas, estamos 
nuns tempos que isto se revirou e ago-
ra só se fai por diñeiro. Menos os di-
rectivos todos cobran, adestradores e 
adestradoras ou os propios xogadores 
que a partir dos doce anos xa se em-

Co gallo de poder acadar unha visión o máis global posible sobre a situación deste deporte, que atinxe a tantos mozos e mozas na nosa bisbarra, pe-
dín a opinión tanto  a  directivos de diversos equipos modestos, como a familias de xogadores e xogadoras de pouca idade. E a modo de conclusión 
das miñas conversas podo dicir que a situación do fútbol  modesto reflicte, como un espello ao que nos miraramos reflexa a nosa imaxe,  o estado da 
sociedade  contemporánea: a salvaxe competencia é unha constante vital. .

Un dos xogadores da comtorna

peza a comerciar con eles, teñen re-
presentantes e cobran por iso coma si 
se tratase de xogadores ou xogadoras 
adultas de fútbol profesional. Xa non 
hai ese sentimento de equipo como 
antes, nin compañeirismo tampouco, 
senón que movemos a estes peque-
nos dun equipo a outro segundo con-
veña por interese de diñeiro e nome. 
Estamos nuns tempos que todos teñen 
que chegar a ser como Cristiano Ro-
naldo ou Mesi, temos que ser sempre 
os mellores, sen pensar no fracaso que 
poden sentir estes pequenos e peque-
nas cando vexan que non chegan a ser 
tan ricos, mediáticos ou internacionais 
como eles. Mercadeo que empezan xa 
polas propias Federacións que pare-
ce que só están para ingresar diñeiro 

coas súas regras. Calquera persoa 
que se sente nun banco ten que estar 
federada e iso non é necesario. Estas 
fichas destas persoas custan un diñei-
ro que vai directamente á federación. 
Estamos nun punto que todo se move 
a través do diñeiro e do recoñecemen-
to, deixando polo camiño eses valores 
de compañeirismo, amizade, agarimo 
ao equipo onde empezaches a prac-
ticar o teu deporte favorito e a prácti-
ca do deporte san e cuns valores. O 
que eu vexo agora é todo o contrario, 
adéstrase a estes nenos e nenas para 
competir e non para compartir. Por isto 
é polo que facía mención ao principio 
deste artigo, estamos nun momento da 
sociedade na que competimos e non 
compartimos.  

Irlanda considera “inspirador” o modelo 
de recuperación do espazo público para 

as persoas de Tomiño
 Dúas investigadoras da Technological University of Dublin visita-
ron a vila enviadas pola Ireland’s Road Safety Authority (RSA) para 
estudar o modelo de mobilidade tomiñés
 Carrigan e Rock remataron a xornada de traballo impresionadas e 
resaltaron a calidade urbana para un núcleo tan pequeno e a estra-
texia desenvolvida para pasar do 15% de espazo público recuperado 
para as persoas ao 70%

 Un modelo “absolutamente inspira-
dor”. Así cualificaron o traballo de recu-
peración do espazo público realizado 
en Tomiño a delegación do Goberno 
de Irlanda que estes días visitou o mu-
nicipio para coñecer de primeira man 
os mecanismos de redución do tráfico 
e levar as recomendacións tomiñesas, 
adaptalas e aplicalas no seu país.
As investigadoras da School of Archi-

tecture, Building and Environment da 
Techological University of Dublin Jor-
dana Corrigan e Sarah Rock, encarga-
das de estudar o modelo de mobilidade 
tomiñés para a Ireland’s Road Safety 
Authority (RSA), amosáronse abraia-
das polo traballo de recuperación do 
espazo público realizado e manifesta-
ron a súa sorpresa ante que “un conce-
llo tan pequeno desenvolva un modelo 

propio con tan bos 
resultados”. 
A visita encádrase 
na estratexia do Go-
berno de Irlanda para 
mellorar a segurida-
de viaria no país, que 
inclúe 50 accións de 
alto impacto entre as 
que está o estudo de 
casos de cidades ou 
municipios nos que 
se adoptaran medi-
das para reducir o tráfico e melorar a 
seguridade das outras persoas usua-
rias da vía. Tomiño foi unha das cida-
de europeas incluída como caso de 
estudo polo progreso significativo na 
seguridade viaria, a acción climática e 
a mellora da vida urbana.  
Durante a visita, as investigadoras ex-
plicaron o seu interese por un municipio 
das características de Tomiño, xa que 
se trata dun municipio principalmente 
rural e con conexións interurbanas, un 
núcleo moi semellante aos existentes 
no territorio irlandés para os que bus-
can solucións e melloras. “Como xa 
prevíamos, Tomiño é un exemplo para 
levar e intentar adaptar á realidade de 
Irlanda co fin de mellorar os nosos nú-
cleos urbanos e rurais e atraer máis 
poboación ás nosas vilas”, recalcaron. 
Despois de facer un percorrido por va-
rias cidades e vilas europeas, como 
Oslo, Gante ou Bruxelas, Corrigan e 
Rock aseguraron que Tomiño destaca 
pola calidade urbana dos espazos, tan-
to polo uso que a veciñanza fai deles 
como pola elevada cantidade de me-
tros cadrados recuperados, que fan 
“que estas actuacións sexan un éxito”. 
As investigadoras remataron a visita 
impresionadas pola transformación de 
Tomiño e resaltaron a calidade urbana 
para un núcleo tan pequeno e a estra-
texia desenvolvida nos últimos 16 anos 
polo Goberno municipal para pasar do 
15% do espazo público recuperados 
para as persoas nos núcleos urbanos 

ao 70%. 
A visita incluíu un programa dunha 
xornada enteira que arrancou cunha 
recepción institucional coa alcaldesa 
de Tomiño, Sandra González, e cunha 
reunión de traballo liderada polo con-
celleiro de Planificación Estratéxica, 
Territorial e Económica, Uxío Benítez, 
na que tamén participaron concelleiros 
e concelleiras da Corporación e per-
soal técnico municipal. 
O edil recalcou que o Concello conse-
guiu eliminar boa parte do tráfico de 
paso e conectar equipamentos con 
itinerarios peonís, “unha liña na que 
seguiremos traballando para facer de 
Tomiño un referente e un exemplo de 
recuperación de espazos públicos para 
as persoas”. 
Para ver in situ as actuacións realiza-
das ao longo dos últimos anos, a de-
legación relizou unhas visitas guiadas 
ao núcleo urbano do Seixo, á Praza de 
Figueiró e ao núcleo urbano de Goián. 
Sobre o terreo, Uxío Benítez explicou 
ás investigadoras que “grazas a unha 
modificación no planteamento foi posi-
ble crear unha gran praza e a conexión 
dos equipamentos xerando zonas de 
preferencia peonil”. 
As investigadoras regresaron xa a Ir-
landa, onde redactaran o informe para 
a Ireland’s Road Safety Authority (RSA) 
do Goberno irlandés, á que lle transmi-
tirán a posibilidade de estudar colabo-
racións futuras co Concello de Tomiño.

Tomiño

A alcaldesa reunida coas dúas investigadoras

Tui

A Nova Peneira no Condado

Grazas á compañía de ducias de anunciantes como os 
nosos amigos de talleres Leirauto en Leirado, e de du-
cias de subscritores comos o noso amigo Camilo de 
Tortoreos é posible a nosa existencia. O noso afecto e 
agradecemento para todas e todos eles son infinitos

Camilo de Tortoreos, un dos nosos subscriptores e amigo

Os nosos amigos de Leirauto leendo a Peneira

Investimento de 2 millóns  de euros do 
Plan de Recuperación, Transformación e 
Resilencia nas obras de rehabilitación da 

praza de Abastos e do Cárcere Vello
Ambos proxectos están agora en fase de licitación

 Tui contará cun investimento de preto 
de 2 millóns de euros do Plan de Recu-
peración, Transformación e Resilencia 
NextGenerationEU que posibilitarán a 
rehabilitación da Praza de Abastos e 
do Cárcere Vello. Ambas obras están 
nestes momentos en licitación e preve-
se que poidan comezan a executarse 
antes de que remate o ano. 
 Por unha banda as obras da Praza de 
Abastos sae a licitación por un impor-
te de 1.127.306,66 euros. O prazo de 
presentación de propostas está aberto 
até o 5 de outubro a través da Platafor-
ma de Contratación do Estado. 
 O proxecto a executar suporá a trans-
formación integral da praza de abastos 
e a súa modernización e dixitalización.  
Na actuación mellorarase a envolvente 
do edificio, instalarase sistemas de ae-
rotermia e aproveitarase a luz natural 
do lucernario co que se mellorará a efi-

ciencia enerxética da praza, un aspec-
to no que redundará tamén a carpinte-
ría de alumiño RPT que se instalará así 
coma a iluminación de baixo consumo.
 A praza estruturase en catro zonas. 
No extremo suroeste estará o acceso 
principal limitando coa nova zona ex-
terior cuberta que se vai crear. No lado 
sureste haberá un acceso secundario, 
mentres a zona noreste terá vocación 
de servizos co acceso de carga e des-
carga. Por último no noroeste crearase 
un local gastronómico e unha área po-
livalente que servirá de obrador e sala 
de formación e degustación para aco-
ller cursos ou charlas.
No centro da praza haberá unha illa in-
formativa visible dende o acceso, que 
proporcionará información ás persoas 
que se acheguen a esta instalación. 
Entre os catro espazos plantexados 
crearanse percorridos  para favorecer 

Recreación da plaza de Abastos

a interacción e a compra. Os postos dos 
praceiros e praceiras ocuparán o perí-
metro da zona central situando no medio 
unha zona de descanso con mesas e ca-
deiras.  
Por outra parte están tamén en proce-
so de licitación o proxecto de rehabili-
tación do Cárcere Vello por importe de 
550.004,43  euros por parte de Turismo 
de Galicia. As empresas interesadas po-
den presentar as súas propostas  até o 3 
de outubro.  
Tras as obras, financiadas con cargo ao 
Plan de Recuperación, Transformación 
e Resilencia NextGenerationEU, o Cár-
cere Vello recuperará a súa estrutura e 
imaxe orixinal para converterse Centro 
de Recepción e Atención de Peregrinos 
e Centro de Interpretación Histórico-Artís-
tico. O proxecto museográfico a realizar 
porá en valor o patrimonio e legado histó-
rico de Tui. O edificio dotarase coa última 
tecnoloxía con de holografías e paneis 
interactivos que permitirán percorrer a 
historia tudenses. Amais será totalmente 
accesible grazas á instalación de elemen-
tos de mobilidade e paneis informativos 
adaptados para persoas con diversidade 
funcional e cognitiva. Contará cunha con-
signa para peregrinos e no patio creara-
se unha praza central que poderá gozar 
tanto a poboación local coma as persoas 
que visiten Tui.
O goberno municipal de Tui, co avance 
na tramitación destas dúas obras, des-
taca a aposta por “proxectos ambiciosos 
destinados a mellorar os equipamentos 
e os servizos da cidade”. Engaden que o 
investimento de case 2 millóns de euros 
nesta actuación é froito “do traballo de 
xestión e planificación realizado previa-
mente na elaboración dos proxectos”, así 
como no traballo rigoroso realizado para  
poder concorrer as liñas de subvención 
das diferentes administracións.

O Concello do Rosal rexeita a información falsa 
difundida sobre a reparación da ponte das Eiras

 O Concello do Rosal rexeita a informa-
ción falsa difundida polo Partido Popu-
lar municipal en relación co proceso de 
arranxo da ponte das Eiras, que sufriu 
importantes danos durante as extraor-
dinarias inundacións que afectaron á 
nosa localidade o pasado mes de de-
cembro. 
 Non houbo ningún tipo de comunica-
ción oficial por parte do grupo popular 
local para trasladar as súas inquietudes 
con respecto ao reacondicionamento 
da ponte, unha infraestrutura que de-
pende única e exclusivamente de Cos-
tas do Estado, a administración que ten 
as competencias.  
 Dende o seu derrubo o pasado Nadal, o 
Goberno municipal está en permanente 
contacto con Costas do Estado para 
supervisar a evolución dos trámites 
relacionados coa reparación da ponte. 
Este proceso segue un procedemento 
ordinario debido a que a Xunta de Gali-
cia non declarou a zona de Emerxencia 
de Interese Galego tras as inundación, 
a pesar de que alcaldes e alcaldesas 
do sur da provincia lle trasladaron a ne-
cesidade de aplicar esta figura tras os 
importantes danos sufridos. Esta decla-
ración aceleraría os trámites adminis-
trativos para a reparación da ponte das 
Eiras, unha cuestión que lamentable-
mente a Xunta non considerou. 
 O Goberno municipal recalca que o 
Concello do Rosal non recibiu ningunha 

subvención por parte da Deputación de 
Pontevedra para a reparación da pon-
te, xa que non ten competencias para 
levala a cabo. Os aproximadamente 
140.000 euros asignados están desti-
nados exclusivamente ao arranxo de 
case 12.000 metros cadrados de cami-
ños que sufriron importantes danos du-
rante as inundacións. Concretamente, 
xa está en proceso de licitación a repa-
ración e mellora dos camiños de Canas 
e Morraceira, así como dunha parte da 
Estrada de Couselo, dende o cruce en-
tre o Camiño Barriños e o Camiño Cou-
selo de Abaixo e o Camiño Vilariños, en 
Fornelos.
 Por outro lado, no que respecta á in-
formación relacionada coa mellora da 
estrada provincial das Eiras é importan-
te destacar que se trata dun proxecto 
realizado de forma íntegra polo equipo 
redactor da Deputación de Pontevedra 
en conformidade coa normativa esta-
blecida para este tipo de vías. Durante 
a execución do proxecto leváronse a 
cabo as cesións de terreos necesarias 
para crear unha senda nos espazos nos 
que era posible segundo a lexislación 
vixente. Nas zonas máis estreitas que 
non cumprían os requisitos necesarios 
estableceuse unha plataforma única, 
a única solución posible. O Goberno 
municipal non realizou ningunha modi-
ficación no proxecto, suxeito a norma-
tiva e cuxas características permitiron 

á Deputación de Pontevedra conseguir 
fondos europeos.
 O Concello do Rosal reitera o seu com-
promiso coa transparencia e a correcta 
xestión dos asuntos públicos, propor-
cionando información veraz e actualiza-
da sobre este e outros temas de intere-
se municipal en calquera momento.

O Rosal

 “O asasinato de Pepe Miñones”
Hoxe imos falar de José Miñones Bernárdez, máis coñecido como Pepe Miñones. Pepe foi  emprendedor, empresario, 
político e home familiar cunha vida intensa xa desde moi noviño pero, sobre todo, marido, pai e boa persoa. Foi fusilado 
no Campo da Rata en decembro de 1936 polos asasinos franquistas
 Pepe Miñones naceu o 1 de maio de 
1900 en Corcubión, na Costa Morte, na 
provincia da Coruña. 
De mozo, Pepe foi un referente social 
en Corcubión e correspondente de va-
rios xornais, fundando a revista Nerio 
con tan só 20 anos. Licenciouse en 
maxisterio e dereito empresarial en 
Madrid e en 1928 trasladouse a Úbeda 
en Xaén para traballar como director 
xeral dunha empresa ferroviaria que 
creara un ano antes xunto con varios 
bancos nacionais. Unha empresa fe-
rroviaria que acabou converténdose 
nunha das empresas máis importantes 
deste sector en España.
 Durante a súa estancia en Xaén fun-
daría varias fábricas de fariña, de xa-
bón e mesmo de refinado de aceite, 
así como unha empresa de xeración 
e distribución de enerxía eléctrica, “A 
Hidroeléctrica A Lomba SA”. Comprou 
ademais un xornal ruinoso, “A Provin-
cia” e converteuno no de maior tirada 
da provincia.
 Con tan só 30 anos, Pepe xa é con-
selleiro de polo menos sete grandes 
empresas españolas.
A súa experiencia en Úbeda levouno 
a fundar “Electra Popular Coruñesa” 
en setembro de 1932, co obxectivo 
de producir e subministrar electricida-
de á súa provincia natal da Coruña. 
A primeira instalación da empresa foi 
unha central hidroeléctrica en Güimil 
no río Lambre, e en 1933 posuía unha 

central diésel cunha potencia instala-
da de 1000 kW na cidade da Coruña 
e outra nas Pontes. Unha central tér-
mica e outra central diésel da Coruña. 
A da cidade da Coruña contaba cunha 
potencia instalada de 1000 quilowatt. 
Estas instalacións estaban conectadas 
por liñas de alta tensión. Con centros 
de distribución na Coruña, Betanzos, 
Sada, Pontedeume e Ferrol.
En 1935 foi nomeado director da Com-
pañía Ibero-Arxentina de Construcións 
e Subterráneos, empresa que construi-
ría o Metro de Bos Aires, da que tamén 

era accionista. Tamén fundou a primei-
ra empresa española de elaboración 
de mapas topográficos e a Compañía 
de Autocares de Ribadeo, e impulsou 
o desenvolvemento de Cidade Xardín, 
unha das comunidades máis populares 
da Coruña.
 Ademais de visionario, emprendedor e 
destacado empresario, Miñones come-
zou tamén unha carreira política, che-
gando a ser representante da Unión 
Republicana no Parlamento e en 1936 
foi nomeado Gobernador Civil en fun-
cións da Coruña.
 Pepe tivo tempo tamén para facerse 
home de familia, xa que casou coa súa 
amada Maruxiña e do seu matrimonio 
naceron catro fillos. Tamén utilizou a 
súa influencia política e as columnas 
xornalísticas para defender a súa terra 
e loitar por uns proxectos moi necesa-
rios para revitalizar a Galicia abando-
nada e esquecida. Entre eles, recla-
mou en reiteradas ocasións o “Tren 
das tres C”: Coruña-Carballo-Corcu-
bión. Defendeu a mellora da vida dos 
labregos e dos seus dereitos mediante 
a creación de cooperativas, dos portos 
e das condicións para os pescadores, 
e loitou polos dereitos das “palilleiras” 
de Camarillas, pola repoboación fores-
tal dos montes e pola protección do 
medio ambiente. Construír unha ponte 
sobre o Río Xallas na desembocadura 
do río Ezaro... Miñones reclama cons-
tantemente melloras e proxectos para 

a Galicia marxinada.
 A súa extraordinaria visión empresa-
rial, moi semellante á dos países da 
nosa contorna que estaban moito máis 
avanzados que España, a súa inte-
lixencia, a súa loita polos desfavoreci-
dos e máis necesitados, e a súa influín-
te figura, espertou envexa e creoulle 
inimigo. Espertou resentimento. 
 En 1936 producíase o Golpe de Esta-
do que daría inicio á Guerra Civil es-
pañola. Pepe atopábase aqueles día 
en Madrid e decidiu volver a Coruña. 
Aínda que os seus amigos dicíanlle 
que non se fose e que tivese moito coi-
dado, el non tiña medo, non fixera nada 
malo. Tras chegar á cidade e poñer so-
bre aviso do que estaba a ocorrer á Ca-
pitanía Xeral, retírase coa súa familia á 
súa residencia de descanso, en Perillo, 
Oleiros. Alí foi apresado.
Tras retelo e interrogalo soltárono. 
Pepe podería escapar, pero non o fixo 
porque estaba convencido de que non 
lle ía a pasar nada, el seguía dicindo 
que non fixera nada. Pero foi detido de 
novo e levado á Prisión Provincial da 
Coruña.
 Alí foi sometido a un Consello de Gue-
rra, que sería sobreseído ata en tres 
ocasións e aberto outras tantas. Du-
rante este proceso realizáronse acu-
sacións falsas contra el, como a de 
transportar armas no tren que lle traía 
á Coruña, lanzáronse trolas e produ-
círonse declaracións inventadas sen 

José Miñones Hernández

Imaxe dun pleno de A Guarda

Tomiño

probas. Segundo Paul Preston, no seu 
final «subxacía unha escura historia 
de envexa persoal no seu pobo natal, 
Corcubión, que implicaba ao tenente 
da Garda Civil, Rodrigo Santos Otero». 
Todo para inculpar a José Miñones, ao 
que ademais impuxeron unha multa de 
1.000.000 de pesetas e todos vos seus 
bens foron confiscados. Electra Po-
pular Coruñesa foi entregada a unha 
sociedade propiedade do Banco Pas-
tor, cuxo dono era Pedro Barrié de la 
Maza, un simpatizante do bando suble-
vado, amigo persoal do ditador Franco 
e competidor directo de Miñones neste 
mercado. En 1943 integrou a Electra 
Popular na súa empresa eléctrica de 
fábrica de gas e electricidade nas for-
zas Eléctricas do Noroeste, máis coñe-
cida como Fenosa, que ostentaría ou 
monopolio absoluto do mercado eléc-
trico en Galicia durante toda a ditadura 
franquista e máis.
Nos seus catro meses de calvario no 
cárcere da Coruña, Pepe escribiu va-
rias emotivas cartas de despedida a 
súa muller e os seus catro filliños:

 
“Maruxiña mía, que quise como 
nadie te hubiera querido; y que 

eras todo para mí.
 Encauza la vida de nuestros hi-
jitos pensando en ellos solamen-
te, ya que en mí, desde ahora, no 
tienes que pensar, más que para 
pedir a Dios. Apártalos de la po-
lítica y si han de trabajar en ne-
gocios, frénales la imaginación, 
que a mí me fue perjudicial.
Acordaros de mí, Maruxiña, Re-
zad por mi alma. Y piensa que a 
mí me agradará cuanto en la vida 
te haga feliz.

¡Adiós, Mujercita e hijitos de mi 
alma! En vosotros queda toda mi 
ilusión, mis recuerdos y todas 
mis horas de felicidad.
Adiós para siempre, Maruxiña, 
santa mía, no puedo con mi ca-
becita, pero no quiero dejar de 
escribir.
¡Adiós, neniña de mi alma e hiji-
tos de mi corazón!
Siempre con vosotros, aunque 
en la Eternidad, vuestro Pepe.”
  
 Finalmente Miñones foi fusilado o 2 
de decembro de 1936, cando só tiña 
36 anos e unha longa carreira laboral 
, persoal e política. Foi asasinado no 
coñecido como “Campo dá Rata”, na 
Coruña, lugar do que xa temos falado 
anteriormente e onde serían asasina-
das centenares de persoas polos pe-
lotóns de fusilamento franquistas. Co 
seu fusilamento Galiza perdeu a un 
gran visionario, pai, fillo, irmán, mari-
do, político, empresario… Un bo home, 
unha boa persoa defensora dos derei-
tos das persoas a da Galiza rural . Un 
político, avogado e empresario que, 
por mor da envexa, acabou sendo con-
denado á morte. Un galego que loitou 
ata o seu último día proclamando a súa 
inocencia: 
 
“Pido que perdonéis a todos, y 
que siempre creáis que los deli-
tos que me han imputado no fue-
ron verdad, y que muero inocen-
te. 31-10-1936». … José Miñones 
Bernárdez.

*Fontes:
Wikipedia, El saltodiario, El español quincemil  e Car-
tas de republicanos galegos condenados a morte de 
Xesús Alonso Montero.

O BNG insta ao alcalde da Guarda a  
retomar as retransmisión dos plenos

O portavoz municipal do BNG, Anxo Baz, insta ao alcalde da Guarda a 
que volva a retransmitir os plenos, como se viña facendo durante estes 
anos.

O último pleno que se retransmitiu , 
foi  o extraordinario  do 17 de xuño de 
2023, no que  tomou posesión o novo 
goberno municipal.  A partir dese  día, 
o Partido Popular de Carrero e  Fa-
riñas, optaron polo apagón informati-
vo, impedindo  que  á veciñanza da 
Guarda coñeza de primeira man as 
decisións que toman os seus repre-
sentantes.
“A transparencia, o acceso á informa-
ción pública e as normas de bo gober-
no deben ser os eixos fundamentais 
de toda acción política. A supresión 
das retransmisións denota escurantis-

mo e falta de transparencia” comentou  
Anxo Baz.
 “A veciñanza da Guarda ten dereito 
a estar informada do que sucede no 
concello, das propostas que se fan 
tanto dende o equipo de goberno 
como desde os grupos da oposición. 
A sociedade merece coñecer como se 
toman as decisións que lle afectan, ou 
como se manexan os fondos públicos” 
argumentou Anxo Baz para acabar 
concluíndo: “ Dende o BNG esixímos-
lle ao equipo de goberno que recapa-
cite, que retome a vía democrática e 
volvan  retransmitir os plenos”.

CC de Figueiró
Bar

Tomiño

 O Concello de Tomiño participa un 
ano máis no programa Vilas en Flor de 
Galicia, unha iniciativa que procura a 
mellora ambiental, social e económica 
dos municipios galegos de menos de 
50.000 habitantes. Despois de obter na 
pasada edición o máximo galardón, To-
miño continúa a traballar para revalidar 
as súas catro flores de honra. 
 Organizado pola Fundación Juana 
de Vega, a Asociación de Viveiristas 
do Noroeste (Asvinor) e a Asociación 
Galega de Empresas de Xardinería 
(Agaexar), dous membros do xurado 
visitaron este mércores a vila para co-

ñecer os últimos avances en materia 
medioambiental e paisaxística e ache-
garse de primeira man a algúns dos 
proxectos levados a cabo nos últimos 
meses. 
 A visita comezou cunha reunión no sa-
lón de plenos do Concello, no que, tras 
o saúdo da alcaldesa, Sandra Gonzá-
lez, se lles amosou as intervencións e 
proxectos desenvolvidos ao longo do 
último ano. Acompañados pola con-
celleira de Medio Ambiente e Axenda 
2030, Ana Belén Casaleiro; polo de 
Obras e Acción Rural, Alexandre Pé-
rez, e polo técnico municipal da Euroci-

Tomiño traballa para revalidar o seu
 recoñecemento no certame ‘Vilas en Flor’
O xurado visitou este mércores o municipio para coñecer os novos avan-
ces en materia medioambiental e de recuperación de espazos

Organización e participantes do certame “Vilas en Flor”

Participantes nas Olimpiadas Senior

Tomiño

Tomiño

O equipo transfronteirizo Cerveira-To-
miño conquistou por cuarto ano conse-
cutivo o trofeo Olympics4All ao abeiro 
das sétimas Olimpíadas Sénior, que 
reuniron estes días en Viana do Cas-
telo a preto de 400 participantes de 14 
equipos. O evento, que estivo marcado 
por un grande espírito de convivencia 
xunto cunha competición saudable, 
será organizado no 2024 polo concello 
de Monção.
De carácter anual e itinerante polo Alto 
Minho, as olimpíadas interxeracionais 
contaron coa participación de maiores 
residentes de Tomiño e Cerveira, así 
como doutros nove concellos alto-mi-
ñotos, do municipio de Fornos de Al-
godres, de representantes da Asso-
ciação Portuguesa de Pais e Amigos 
do Cidadão Deficiente Mental de Via-
na do Castelo e do concello galego de 

Sanxenxo e italiano de Cesena, froito 
do proxecto internacional ‘In Common 
Sports+’.
Durante os tres días de encontro as 
e os participantes desfrutaron dunha 
competición saudable en modalidades 
deportivas universais e xogos tradicio-
nais, confirmando a puntuación final 
das probas a revalidación do título do 
equipo de Cerveira-Tomiño, constituí-
do por 40 persoas. Nesta nova edición 
das Olimpíadas Sénior destacou o re-
forzo de antigas e novas amizades e 
as experiencias compartidas, ademais 
dos innumerables beneficios para a 
saúde e o benestar, xa que o obxecti-
vo principal é que as persoas maiores 
continúen practicando actividade física 
no seu día a día e incentiven a outras 
persoas a sumarse ao envellecemento 
activo.

As VII Olimpíadas Sénior estiveron 
marcadas por un momento de unión 
entre todos os equipos cando, durante 
a actuación da Tuna de Veteranos de 
Viana do Castelo – Teatro Sá de Miran-
da, protagonizaron unha sentida e me-
recida homenaxe ao atleta do equipo 

de Cerveira-Tomiño Manuel María Pe-
reira da Costa, que faleceu o pasado 
mes de abril durante a celebración dos 
xogos intercalares. Os seus amigos e 
amigas lembraron o grande espírito al-
truísta, a súa boa disposición e o seu 
compañeirismo. 

Cerveira-Tomiño revalida o seu título das 
Olimpíadas Sénior

O encontro reuniu a preto de 400 participantes de 14 equipos en Viana do 
Castelo

            Malia que repites como al-
caldesa os resultados non foron 
tan bos como no 2019: perdestes a 
maioría absoluta e fostes superados 
polo PP que pasou a ser a forza máis 
votada. Cal é ao teu xuízo o motivo 
que explica ese retroceso?
 Ben, non se pode entender  o resulta-
do do 2023 sen ter en conta a realidade 

 “Seguiremos desenvolvendo as liñas 
mestras da nosa política: Sostibilidade, 

conexión entre os distintos núcleos do noso 
concello, cultura e lecer”

excepción de Oia no que mantiveron 
resultados, e que probablemente obe-
dece a dinámicas da pospandemia. O 
noso é un concello pequeno e moi pou-
cos votos marcan as maiorías. O PP 
entre o 19 e o 23 só subiu 108 votos e 
temos que valorar que no 19 presentá-
rase C,S que quitara 125.
           A realidade é que o teu pri-

do 2019. Hai catro anos nós obtivemos 
a maioría absoluta por tan só 17 votos. 
E o salto do 15 ao 19 fora enorme pois 
pasamos de ter 3 a ter 7 actas. É di-
cir a nosa maioría absoluta do ano 19 
fora terriblemente axustada. E por ou-
tra parte na nosa comarca deuse unha 
dinámica xeral de suba do PP, foi así 
en todos os concellos da comarca con 

Ánxela Fernández,  alcaldesa de O Rosal

 A alcaldesa do BNG revalidou vitoria no con-
cello de O Rosal e repetirá catro anos máis ao 
fronte do consistorio desta localidade do Baixo 
Miño. Nesta ocasión  perde a maioría absoluta 
que si obtivera nas eleccións do 2019 aínda que 
de forma moi axustada. Non hai nada, pero ab-
solutamente nada , que poida ofrecer o PP que 
poida mellorar o proxecto dun Rosal humano, 
sostible, accesible , solidario, culto e ecolóxico 
que desenvolveu o BNG no mandato anterior e 
que seguirá desenvolvendo no presente, desta 
volta coa colaboración do PSOE, baixo o lide-
rado dunha muller brillante, a alcaldesa  Ánxe-
la Fernández Callis. Velaí vai o que deu de si a 
nosa conversa

Änxela Fernández

entrevista de Tino lago 

dade Cerveira-Tomiño Xabier Macías, 
o xurado visitou tamén o Campo da 
Feira, un grande espazo renovado, 
sostible e deseñado para promover a 
convivencia, a estancia e o lecer nun-
ha contorna segura e agradable.
 O Concello tamén lles presentou 
como actuación destacada o realiza-
do en Vilameán, onde se transformou 
o  torreiro para convertelo nunha pra-
za amable, sostible e accesible que 
pon en valor a arquitectura e patri-
monio da contorna mentres se con-
tinúan recuperando espazos públicos 
para as persoas. Os novos sendeiros 
peonís que unen o centro urbano de 
Tomiño co IES Antón Alonso Ríos e o 
CEP Plurilingüe Pedro Caselles Bel-
trán foron otros dos proxectos expli-
cados. 
 Este é o quinto ano que o Concello 
de Tomiño participa no certame Vilas 
en Flor, un programa que pretende 
por en valor a mellora e potenciación 
dos espazos verdes urbanos, a súa 
xestión sostible e a concienciación ci-
dadá no coidado do medio ambiente. 
 A pasada edición, na que Tomiño 
conseguía por primeira vez o máximo 
galardón, o xurado destacou espe-
cialmente as intervencións artísticas 
realizadas nas rotondas a través do 
proxecto Cultivando Paisaxes, unha 
iniciativa posta en marcha grazas 
á colaboración da paisaxista Sinda 
Linda e dos viveiros da comarca coa 
Fundación Xabier Pousa que permitiu 
converter as cinco rotondas da Ave-
nida do Baixo Miño nun escaparate 
da actividade do viveirismo, principal 
motor económico da vila. Durante a 
resolución, o xurado quixo tamén re-
saltar “a mellora constante do Conce-
llo e o esforzo feito para sacar adiante 
todas estas iniciativas innovadoras”.

llora do espazo público.
- Desenvolvemos unha firme aposta 
pola educación de proximidade e a efi-
ciencia enerxética.
-Creamos novos espazos e sendas se-
guras.
-Fixemos actuacións firmes e decidi-
das no eido medioambiental .
-As melloras no universo da cultura e 
das actividades para o lecer son máis 
que evidentes.
             Nunha entrevista que tivera-
mos cando aínda non eras alcaldesa 
dixérasme que unha das túas teimas 
era levar a cultura e o lecer a todos 
os currunchos do concello. Cres 
que o conseguistes?
 Con todo a humildade creo que podo 
dicir que si. Aproveito para agradecer 
a inestimable colaboración do tecido 
asociativo en xeral e da agrupación 
musical en particular. Estou particular-
mente orgullosa do programa “ Rosal 
Cámara Fest” e agora todos os barrios 
gozan de actividade cultural.
             Sobre a transformación da 
praza do Calvario a valoración final 
cal é?
 Este verán acreditouse sen ningún 
tipo de dúbida o balance positivo desta 
importante actuación. E dígoo de ma-
neira obxectiva salientando a cantida-
de de actividades que se fan e a canti-
dade de veciños e veciñas que a gozan 
, moi superiores ao que había antes.
               Como valoras a experiencia 
do co goberno co PSOE?
 Valóroa de maneira moi positiva. So-
mos un único goberno forte e unido. 
As áreas que leva o compañeiro Jose 
Carlos do PSOE, deporte turismo e 
educación , están moi ben xestionadas 
e hai absoluta lealdade e confianza re-
cíproca.
           Tes constancia de que antes 

da investidura o PP intentou con-
vencer por todos os medios a Jose 
Carlos Martínez, o concelleiro do 
PSOE, para obter o seu voto?
 Non teño probas pero a min tamén me 
chegou esa información referente a 
que o PP tratou de captar o voto deste 
concelleiro. Nós o que fixemos foi un 
acordo político baseado nun programa 
de goberno. Agora mesmo estamos 
unidos nun proxecto pioneiro de ener-
xía sostible.
               En que se concreta iso?
 Fomos un dos poucos concellos en 
obter unha subvención europea para 
a creación dunha oficina de transfor-
mación comunitaria . O obxectivo é 
camiñar a un novo escenario de sos-
tibilidade ambiental das  comunidades 
enerxéticas.
          E neste novo mandato cales 
son os proxectos máis significati-
vos?
- Vamos seguir insistindo nas nosas 
liñas mestras de traballo: sostibilida-
de,desenvolvemento das comunida-
des enerxéticas, cultura e lecer. A este 
respecto neste mandato temos o gran 
reto de crear novas áreas de lecer en 
todos os barrios do Rosal aproveitando 
a nosa marabillosa paisaxe e por su-
posto seguiremos levando a cultura a 
todos os currunchos do noso concello. 
Queremos darlle un impulso importan-
te ao “Rosal Cámara Fest”porque ten 
potencialidade para se converter nun 
referente importante a nivel galego.
-O noso é un concello marabilloso que 
ten enormes atractivos e que nós que-
remos potenciar en toda a súa dimen-
sión .Nese sentido trataremos de darlle 
unha dimensión moi importante ás ru-
tas de sendeirismo espectaculares que 
temos, pensando tamén nun sendeiris-
mo inclusivo.

-Imos intentar crear no núcleo urbano 
un grande espazo verde
-Temos dous proxectos importantes 
a desenvolver: Un coa Deputación 
que é a estrada que conecta o centro 
coa que vai de Pancenteo a Fornelos 
e outro é coa Xunta que consiste en 
conseguir a continuación da senda de 
Marzán ata Fornelos. Ambos inseridos 
no noso gran sono que é o reto que 
denominamos :” Conectando O Rosal”
-Outra cuestión relevante é aumentar 
a participación veciñal. O concello é 
de todas as persoas que aquí vivimos 
e todas as opinións son importantes, 
porque non hai unha soa persoa que 
non queira un concello mellor.
             Que pasos se están a dar 
para aumentar a participación veci-
ñal?
Tratamos de ir a todos os barrios e tra-
tamos de interesarnos por coñecer as 
opinións de todos.
           Como valoras o resultado da 
estrada Eiras-Goián?
 Está aínda en execución as segun-
da fase que se prever no primeiro tri-
mestre do ano que ven. Pero entendo 
que é un importante exemplo da nosa 
aposta pola mobilidade sostible acce-
sible e segura que mellora os diferen-
tes núcleos que conecta.
             Notaches algún cambio nas 
relacións coa DEPO desde que mu-
dou a administración provincial?
 De momento non tivemos ningún con-
tacto oficial. Estamos convocados a 
unha próxima xuntanza na que se nos 
vai explicar como vai ser o reparto de 
fondos- esta entrevista fixémola o día 
13 de outubro  e  a devandita reunión 
estaba convocada para  o luns 16- 
Agardo que siga respondendo a crite-
rios obxectivos como coa administra-
ción anterior.

meiro mandato como alcaldesa foi 
condicionado pola pandemia
 Pois si, igual que todo o mundo que 
quede claro, pero o certo é que o fito 
histórico de que o nacionalismo galego 
accedera por primeira vez a ao gober-
no do noso concello estivo marcado 
por ese terrible episodio  que fixo que 
durante dous anos a xestión estivese 
en gran medida dirixida a resistir os 
efectos da pandemia.
           En relación ao resultado elec-
toral hai unha opinión espallada na 
sociedade do Rosal, polo menos a 
min me chegou de moitas fontes 
diferentes, sobre que o PP fixo nos 
momentos previos ás eleccións 
unha política brutal de captación de 
votos case casa por casa, e vós non 
fixestes nada parecido. Que percep-
ción tes ao respecto?
 Pode ser que sexa así, si, pode ser 
que o PP fixera esa campaña que dis e 
que responda a dinámicas do seu par-
tido. Nós non imos casa por casa, pa-
réceme algo invasivo e en certo modo 
coercitivo da liberdade individual, pero 
si fomos a todos os barrios do Rosal 
coa honestidade do traballo feito resul-
tante do proxecto co que nos presen-
tamos hai catro anos. Eles foron casa 
por casa  e sei que foron prometendo 
cousas de todo tipo. En calquera caso 
asumo que temos que aprender a fa-
cer mellor as campañas electorais: sen 
invadir a liberdade de ninguén e por 
suposto sen mentir, pero temos que 
mellorar nese campo.
            Cales son os principais ei-
xos de traballo cos que defenderías 
a xestión do voso goberno no man-
dato 19-23?
- Iniciamos un camiño de transforma-
ción en termos de sostibilidade que 
queda totalmente acreditado coa me-

entrevista 

pepel reciclado

“A práctica do boxeo achega numerosos beneficios á vida cotiá”
Alberto Armada Iglesias, adestrador de Boxeo

Alberto é un home de 42 anos natural de Vigo que ten o título de adestrador nacional de boxeo e boxeo adaptado. Esta última é unha dis-
ciplina que se utiliza para axudar a mellorar as capacidades motrices de persoas que sufran algún tipo de discapacidade .Alberto adestra 
en varios ximnasios, entre eles no Loren de Ponteareas, e nós conversamos con el para coñecer un pouco máis a este deporte .

          Como chegaches ao mundo 
do boxeo?
 Eu , desde moi neno, sempre sentín 
paixón polo deporte, por todo tipo de 
deporte. Comecei pola natación, che-

guei a competir, logo practiquei diver-
sas artes marciais, competín tamén, 
ata que finalmente cheguei a este ma-
rabilloso mundo do boxeo.
          E que camiño chegaches ata 

seres adestrador?
 Eu comecei con Antonio Rebouras, un 
adestrador que ten moita experiencia e 
el foi quen me animou a que me sacara 
a titulación. Fun gradualmente sacan-
do os títulos básicos ata chegar a ser 
adestrador nacional.
            Adestraches en varios ximna-
sios verdade?
 Si, desde que quitei o primeiro título 
de adestrador  pasaron arredor de 10 
anos e xa estiven exercendo en distin-
tos centros.
            Agora mesmo estás no xim-
nasio Loren de Ponteas?
 Si, e en dous máis un en Nigrán e ou-
tro en Vigo.
            A cantas persoas adestras?
 Algunha máis de 40.
            De que abanos de idade esta-
mos falando?

O máis novo que teño é de 13 anos e o 
máis maior ten 62.
              Son todo homes?
 Non, de feito hai máis mulleres que 
homes.
          Pregúntocho con todos os 
respectos Alberto, pero teño que 
preguntarcho: O boxeo é un deporte 
para xente violenta?
 Non. Iso non deixa de ser unha lenda 
urbana. Hai moita xente que fai boxeo 
e faino para estar en forma, para man-
terse ben e incluso hai quen o practica 
para recuperar a mobilidade despois 
de ter algún episodio que lle causara 
problemas motrices. O boxeo é un de-
porte como calquera outro. Hai xente 
que o practica para estar en forma e 
hai quen o fai para competir.
             A lenda de que algúns boxea-
dores poden rematar, despois de 

Alberto Armada e algúns d@s seus/súas alun@s

O Condado

estar anos recibindo golpes na ca-
beza, con serias lesións cerebrais 
responde á realidade?
 A medias. Non está demostrado que 
os golpes na cabeza poden producir 
ese tipo de lesións pero se ti tes pro-
pensión xenética a padecelas si poden 
acelerar o proceso.
         Ti adestras só a persoas que 
fagan boxeo para manterse en for-
ma ou tamén a persoas que queiran 
competir?
 Eu teño ido a veladas de primeiro e de 
segundo adestrador pero na actualida-
de a xente á que adestro son persoas 
que practican boxeo só para manterse 
en forma.
           Canto tempo dura unha das 
túas  sesións de adestramento?
 Algo máis dunha hora.
              E en que consisten?
 Comezamos cun quecemento xeral, 
mobilidade circular e logo xa o enfoca-
mos a un quecemento máis específico. 
Finalmente comezamos coa escola de 
boxeo e cada día é diferente. Un días 
traballamos uns golpes determinados, 
defensas, ataques.....
              Que beneficios pode achegar 
a práctica do boxeo na vida diaria?
 Moitísimos. Mellora a coordinación, os 
reflexos, a capacidade de reacción, a 
forza explosiva, a capacidade cardio-
respiratoria, evita o estrés , dá confian-
za e mellora a autoestima
          E supoño que para a defensa 

persoal tamén servirá?
 Si, claro. Iso non está demais pero o 
enfoque fundamental é que axude a 
estar ben.
        Pódese vivir das clases de bo-
xeo?
 Non é fácil. De feito eu traballo tamén 
noutra cousa. Case todo o mundo que 
vive disto é porque ten un ximnasio.
          Que condicións ten que ter un 
boxeador para chegar a elite desta 
disciplina?
 Sobre todo sacrificio e constancia.
        E un boxeador medio pode vivir 
disto?
 Si, si que pode.
          A ti como afeccionado gústa-
che ver un combate profesional?
 Ten que ser algo moi especial senón 
non o vexo. O que se ve no boxeo 
profesional non é aplicable no mundo 
amador. O boxeo amador e o profesio-
nal son moi diferentes: o sistema de 
adestramento, a puntuación , os pesos 
, as vendaxes ....todo é diferente.
       Que é máis importante saber 
golpear ou saber esquivar os golpes 
do contrario?
 Sen dúbida saber esquivar os golpes 
do contrario.
         Rematamos Alberto cunha cu-
riosidade persoal, creo que temos 
unha amiga en común verdade?
Sii, Sonia  Viñas, .Adestrei con ela moi-
tos anos. Moi boa rapaza por certo
        Estou de acordo.

  cidadanía de Ponteareas 
nas eleccións do 28 de maio 
decidiu cambiar o goberno do 
Concello. O BNG, por supos-
to, valorou a nova situación, 

asumiu o novo estatus e, como non 
podía ser doutro xeito, comezamos a 
traballar para recuperar a confianza 
de toda a veciñanza.
 Sabendo que nestas dúas lexislatu-
ras pasadas o traballo feito foi moito 
e dentro dunha estratexia ben pla-
nificada, preocúpanos a situación 
actual dende a toma de posesión 
da alcaldesa do Partido Popular e a 
constitución do novo goberno.
 Logo de situar á nosa querida vila, 
Ponteareas, como referente na Co-
marca e no País, vemos achegarse 
a reversión e a involución rápida-
mente. O PP ten moitas promesas 
que cumprir e moitos favores que 
devolver, como nos seus mellores 
tempos...
 Aos que agora só fan queixarse de 
atopar un concello endebedado e 
sen cartos para gastar, hai que lem-
brarlles a situación que atopou o an-
terior goberno no ano 2015:
a) Unha débeda a proveedores, ban-
cos, inmobles, sentenzas, segurida-
de social, CHMS, Augas de Galicia, 
Sestelo, xuros, indemnizacións por 
máis de 11 millóns €
b) Herdamos unha vila destrozada 
urbanísticamente na superficie e no 
subsolo, onde  gran parte do orza-
mento destínase a facer arranxos 
nos afundimentos das rúas, onde 
se atopan depósitos de gasóleo ou 
mesmo aparcamentos privados.
c) A xuño de 2015 a planificación era 
0. Non existía previsión nin crédito 
para cuestións básicas como cam-
pamentos de verán, aula matinal, 
axudas de libros, eventos culturais 
e de verán, actividades para infan-
cia,... pero sí tivemos cortes de luz 
en instalacións deportivas, e demos 
prioridade ao seu pago.
 E puxémonos a traballar de inme-
diato:
1.- Pagáronse as débedas en tres 
anos. O crédito do banco Santan-
der (da etapa do PP para refinanciar 
débedas que estaban en execución 
por sentenza xudicial) quedará can-
celado este ano.
2.- Adquirimos patrimonio: Terreos 

en Pías, Arnoso, Xinzo e Bugarín 
para os centros culturais e dous edi-
ficios na Praza Maior: para Centro 
de Emprendemento e para o Centro 
Cívico.
3.-  Deseñamos proxectos de mobi-
lidade e para novos servizos á veci-
ñanza, desenvolvemos a Estratexia 
DUSI e numerosas obras e conse-
guimos subvencións millonarias nas 
que agora tocaría avanzar.
4.- E para realizar todas estas me-
lloras e adquirir patrimonio, como 
calquera veciño ou veciña, tivemos 
que solicitar créditos (moitos deles 
sen xuros e a devolver en 8 anos), 
claro está... que só se concederon 
porque o Concello estaba saneado e 
eramos unha garantía. Por suposto, 
no 2015, non nolos houberan conce-
dido.
5.- Aprobamos documentos impor-
tantes como o PXOM para mellorar a 
economía local, captar empresas ou 
ampliar outras, incrementándose así 
o emprego. Amáis co PXOM dispo-
ñemos gratuítamente de terreos que 
permite ter aparcamentos públicos 
ou o novo centro de saúde.
6.-  E sí, a CHC, a comercializadora 
de electricidade reclama unha débe-
da, pero provocada pola ela mesma 
por un erro informático. Foron devol-
tas as facturas por Intervención e fo-
ron reclamadas rectificadas.
A Sra. Castro di que a cantidade re-
tida para suministro eléctrico no or-
zamento é insuficiente para asumir 
o consumo actual. É obvio que sí, 
xa que o orzamento actual fíxose no 
2021 (antes da subida) e aplicouse 
no 2022 onde repuntou o seu custo, 
sendo prorrogado polas eleccións 
municipais ao 2023. Polo tanto o que 
procedía en xuño era presentar o or-
zamento de 2023 para recalcular o 
custo dos gastos deste ano. Pero o 
PP de novo non foi quen de facelo.
7.- O noso goberno foi precavi-
do e coherente, deixamos máis de 
700.000 € dispoñibles para gastos 
e preto de 12 millóns de euros reti-
dos para gastos comprometidos en 
investimentos (obras EDUSI, IDAE) 
e para o pago do persoal para o ano 
2023.
Chama a atención que digan que 
non teñen cartos para gastar, pero 
sí para pretender aumentarse os 

A
Cristina Fernández, ex alcaldesa 
de Ponteareas

opinión
entrevista

salarios e ter persoal de confianza, 
repintar rúas, modificar proxectos xa 
autorizados, gastar novamente para 
ceder terreos para a Conselleria de 
Sanidade cando xa había outros en 
trámite... Pero non pagan a moitas 
empresas coa escusa de que non 
hai fondos pero co risco de perder 
subvencións ao non xustificar en 
prazo.
O PP pode interpretar a conta de re-
sultados como queira, pero os datos 
están aí:
-Aforro neto a 31.12.22: 1.673.387,19€ 
- a 31.12.21: 836.082,24€
- Resultado orzamentario positivo: 
2.377.203,34€
- No estado de execución, falta por 
recaudar 6,5 millóns € de subven-
cións concedidas ao concello para 
obras e servizos (pendente de fon-
dos europeos, Xunta, Ministerios...)
- O patrimonio incrementouse de 35 
mill. En 2021 a 36,7 mill. En 2022.
- O Resultado da Liquidación de Te-
sourería negativo en 1,4 mill. será 
positivo en 1,6 mill. en canto xestio-
nen o ingreso das subvencións pen-
dentes de pago e xa xustificadas.
O BNG seguirá traballando para que 
Ponteareas avance e non voltar a 
épocas nas que ocupabamos os titu-
lares da prensa internacional por ser 
visitados pola policía xudicial ou por-
que as edís escapaban polas ventás.

A
Vanesa Fernández Soage, Portavoz do PSOE de Ponteareas

opinión

Sra. Nava Castro fixo un ba-
lance dos seus primeiros 100 
días ao fronte do goberno mu-
nicipal acusando ao goberno 
anterior de gastar todos os 

cartos e deixar apenas 97.000 euros 
para gastos. O que ignora a Sra Cas-
tro é que a mentira ten as patiñas moi 
curtas, como ben dicía miña avoa, e os 
seus actos desminten todos os seus 
lamentos. Cómpre sinalar que o PP 
está a gobernar co orzamento do ano 
2022 porque a Sra. Castro renunciou 
a facer un orzamento para este ano. 
O goberno progresista, BNG-PSOE, 
dicidiu non facer un orzamento para o 
ano 2023 cogallo de non comprometer 
ao goberno que saíse das eleccións 
municipais de mayo deste ano. Nou-
tros concellos, como o que temos aquí 
preto de nós, O Porriño, o seu alcalde 
nada máis tomar posesión tramitou e 
aprobou un orzamento para este ano.
 Calquera pode entender que o que 
no ano 2022 custaba 100 euros, agora 
custa 200. Ser ir máis lonxe, a factura 
da luz incrementouse irracionalmente 
para todos e todas nós. Para o Conce-
llo tamén. Afortunadamente a concelle-
ría do PSOE conseguiu case 4 millóns 

de euros para mudar as
luminarias de todo o concello, centro 
da vila e parroquias, a luces LED, por-
que senón a factura hoxe aínda sería 
maior. E qué fixo a Sra. Castro nestes 
100 días? Deixar que corten a luz como
ocorreu nos campos de fútbol. Por cer-
to, esa subvención ainda non foi ingre-
sada nas contas municipais.
 No concello existen uns gastos fixos 
como nóminas, comunicacións, electri-
cidade... que o anterior goberno encar-
gámonos de deixar retidos, apartados, 
para poder acometelos. A cantidade 
retida, da que dispón a alcaldesa, as-
cende á cifra de 12 millóns de euros.
 Lamentablemente a Sra. Nava Castro, 
ante a falta absoluta de xestión política 
e as facturas que vai acumulando sen 
pagar, decidiu contarlle na prensa á ve-
ciñanza o de sempre: que o goberno 
anterior era malo, malísimo e que gas-
tou todo e non deixou cartos.
 Para a súa desvergoña, como din os 
nosos maiores, onde hai papeles ca-
lan barbas, e calquera pode consul-
tar o portal de transparencia e ver os 
documentos. O 15 de xuño o crédito 
dispoñible para gasto era de 777.000 
euros, ademáis dos 12 millóns retidos.
 E seguimos coas mentiras do PP. O 
pasado 6 de outubro a Sra. alcaldesa 
firmou dos decretos, un para autorizar 
gasto por importe de 193.105 euros 
de facturas dos meses de xuño, xullo, 
agosto e setembro; e outro para pagar 
facturas das festas de setembro por 
23.200 euros. Por certo, facturas que 
non teñen contrato. Así por exemplo 
a Sra. Castro pagou ao pregoeiro das
festas, sen desmerecer o traballo 
do profesional, a calofriante cifra de 
5.445 euros . Acaso non temos per-
soeiros destacados en Ponteareas 
para dar un pregón das nosas festas?

 Como era o conto de que só había 
638 euros para festas e 97.000 para 
gastos?
A Sra. Nava Castro esquece que ela 
é a que ten que decidir onde gasta os 
cartos públicos, onde pon e quita car-
tos, é dicir, ten que xestionar e facer o 
traballo polo que cobra 45.000 euros
ao ano.
 O que si ten pendente a alcaldesa é 
rematar de xestionar os fondos euro-
peos, eses mesmiños fondos aos que 
o seu partido votou en contra, eses 
fondos conseguidos polo PSOE en 
Europa. Deliberadamente ou incons-
cientemente, non sei cal opción será 
peor, a Sra. Alcaldesa está cambian-
do os proxectos ainda por executar 
sabendo que así non vai ser quen de 
telos rematados o 31 de decembro, o 
que significará que todos os veciños 
e veciñas de Ponteareas perderemos 
os millóns que viñeron de Europa.
 A maior grosería política é esconder 
a incompetencia de xestión na mani-
da herdanza. Iso de que a culpa é do 
que xa non está non o cre ninguén. A 
maior burla é dicir que non hai cartos 
e firmar un decreto para mercar mo-
bles para a Alcaldía porque os que hai 
non lle chegan; ou mudar a decisión 
da ubicación do novo centro de saúde 
e ter gastado xa máis de 15.000 euros 
e non ter
nin sequera os terrenos.
Nunca Ponteareas avanzou tanto 
como nos oito anos de goberno pro-
gresista. Nunca Ponteareas incremen-
tou tanto o seu patrimonio como nos 
oito anos de goberno progresista. De 
momento o único que leva feito a Sra. 
Castro é destruir todo o que outros 
fixemos e comezar unha nova época 
de facturas sen pagar a proveedores. 
Veremos cómo remata o conto.

O caos económico nos 100 días de 
goberno de Nava Castro

Ponteareas volve vibrar co Hóckey nas súas festas de setembro

“Animo a todos os nenos e nenas  aos que lles guste patinar a 
que veñan a coñecer con nós o marabilloso deporte do Hóckey”

José Carlos Álvarez “Portu”, adestrador do equipo Hóckey Club de Ponteareas  

O pasado 30 de setembro, no marco das festas da vila  do Corpus  , Pon-
teareas acolleu un espectacular torneo de  Hóckey que reuniu a   arredor 
de 200 participantes , nenos e nenas practicando deporte , e que culminou 
cun partido sénior entre  os equipos  femininos de  Ponteareas e de Cam-
bre, ambos da 2º categoría máis importante do estado Español. O feito 
de que tantas nenas e nenos  practiquen  este deporte  é un indicio  moi 
relevante do enorme mérito que  teñen os organizadores : O Hóckey  Club  
Ponteareas, en xeral e o seu alma mater  en  particular. El é “Portu”, no seu  
día xogador de elite naquel mítico  Liceo da Coruña que lideraba  Daniel 
Martinazzo,  para quen non o saiba o  Messi da historia do  Hóckey, nas 
pistas dos pavillóns e  Augusto César Lendoiro nos despachos.  Hoxe o 
noso protagonista desta conversa é directivo do club de Ponteareas e o 
adestrador do equipo sénior feminino. “Portu” é un vello amigo da nosa 
casa e para nós foi un pracer volvermos conversar con  el. Velaí vai o que 
deu de si a nosa charla.

O equipo feminino do Hóckey Club de Ponteareas

             Portu estas satisfeito de como 
foi o torneo do 30 de setembro. ?
 Si moi satisfeito, a verdade que si. Este 
torneo disputárono as tres categorías 
que temos. Prebenxamín, benxamín e 
alevín. Disputárono 200 participantes 
entre as 8:30 H da mañá e as 21:00 H 
da noite, que foi a última sesión e foi 
todo realmente ben. 
             Ti es o adestrador do equi-
po sénior feminino, en que categoría 
compite? 
 En Ok Prata Feminina, en Primeira Di-
visión nacional. 
            E nas categorías inferiores 
que mencionas  os equipos que dis-
putaron o torneo son mixtos ? 
 Si, son equipos mixtos. 
                Logo tivestes tamén un par-
tido do equipo sénior feminino. 
Si, xogamos contra o Cambre da Co-

ruña que xoga na mesma liga que nós. 
              Cal foi o resultado? 
 O equipo vencedor foi o de casa, 4-2 
gañou Ponteareas. Foi un partido de 
pre temporada, xa a fin de semana se-
guinte comezamos a liga. E malia que 
foi un partido amigable, o resultado su-
puxo unha suba de moral moi impor-
tante para nós e deunos azos e folgos 
para iniciar a tempada a tope.
              Xa me dixeches que a asis-
tencia en participantes foi moi boa 
con 200 nenas e nenos. Como foi a 
afluencia de público? 
 Foi espectacular, o Cambre viña 
con 3 categorías, o Oroso de Santia-
go tamén, logo estaba o Travesas de 
Vigo, Cíes, o Berenguela de Santiago 
e o Monçao de Portugal. Todos equi-
pos galegos excepto un portugués. 
Todos estes equipos de categorías in-

feriores traían pais, familiares... foi im-
presionante a afluencia de xente. 
           Esta foi a primeira edición do 
torneo? 
 Si, antes faciamos outro moi importan-
te en nadal de veteranos, o “Memorial 
Quico Represas” no que participaron 
equipos de Barcelona ou de O Porto. 
Este ano é a primeira vez que orga-
nizamos este torneo para categorías 
inferiores polas festas de Ponteareas. 
            Como xurdiu a idea de orga-
nizar este torneo? 
 Coa entrada da nova directiva e pen-
sando nos nenos. 
          Cando se constituíu a nova 
directiva? 
 No mes de xuño despois de terminar a 
tempada de hóckey.  
                Que tal se portou o Concello 
de Ponteareas convosco na organi-
zación do torneo? 
 Ben. Achegounos a infraestrutura para 
montar a cantina coa que demos para 
comer a 170 participantes. Achegou 
tamén os trofeos, as medallas e o tor-
neo desenvolveuse no pavillón munici-
pal Álvaro Pino de Ponteareas. 
           Hai previsión de facer máis 
edicións?  
 Si, hai previsión de repetilo o ano que 
vén polas festas e supoño que en Na-
dal faremos algunha cousa tamén cos 
nenos e os veteranos. 

         Falabamos de que empeza a 
tempada, que expectativas tedes 
para esta? 
 A verdade é que temos un equipo moi 
novo, as xogadoras teñen entre 14 e 
18 anos. Moitas delas é o primeiro ano 
que xogan en Primeira División. Este 
partido de Pretemporada do Torneo 
deulles como che dixen antes un plus 
de moral moi importante. Gañarlle ao 
Cambre, que é un equipo con moita 
tradición en Primeira División, con xo-
gadoras de moita experiencia e con 
moitos anos nesta categoría foi moi im-
portante para nós. Témolo que tomar 
con calma de aquí a decembro para 
coller experiencia, xogar e seguir tra-
ballando sen poñernos ningunha meta. 
 Para rematar quixera aproveitar a 
oportunidade das vosas páxinas para  
animar a que calquera neno ou nena 
que lles guste patinar, que colla os pa-
tíns e se  achegue   a coñecer este ma-
rabilloso deporte.

o teu 
xornal en 
galego

Pida su Cita

Antón Lorenzo, “Xaque”, veciño da vila

Cousas de Salvaterra

 historia
 Guerra Restauración Portuguesa, ano 1644. 

(Ven de setembro)

asados algúns días, derrotou o 
Capitán Antonio de Abreu dúas 
compañías de Infantería pa-
gas, que se aloxaban no lugar 
de Sorga, ó que lle puxo fogo. 

Igual suceso tivo o Sarxento Maior Luis 
de Oliveiros Famel con outras dúas 
compañías de Infantería, que se aloxa-
ban nas ruínas do lugar de Liñares. O 
Marqués de Távora procuraba non per-
der ocasión de molestarnos con igual 
dano. Mandou fabricar no lugar de Ta-
muxe cantidade de barcos grandes, 
determinando conseguir con eles em-
presas de importancia. En canto que 
o Conde de Castell-Melhor tivo esta 
noticia, mandou a Francisco de França 
con 500 Infantes e a Rodrigo Pereyra 
Sotto Maior, Alcaide Maior e Gober-
nador de Caminha con outros 400, e 
ordenoulles que trouxesen ou quei-
masen todos os barcos que o inimigo 
fabricaba. Embarcáronse, e divididos, 
envestiron os dous lados da ponte de 
Tamuxe, chegando ambos o mesmo 
tempo, fixéronse señores de 35 barcos 
que estaban no Río e a outros que se 
estaban fabricando en terra, puxéron-
lles lume. Animados deste bo suceso, 
excedendo a orde que levaban, que 
era retirarse, conseguida a empresa 
dos barcos, marcharon a queimar al-
gúns lugares daquel distrito. Deron 
con este exceso tempo a Don Luís de 
Viveros para reunir toda a xente do seu 
Tercio e dos lugares veciños, a xuntar 
tres batallóns de Cabalería e con este 
poder viu buscar a nosa xente. Tanto 
que Francisco de França e Rodrigo Pe-
reira recoñecendo o perigo a que es-
taban expostos, formaron a Infantería 
e viñéronse os barcos. Non lles deu ó 
inimigo tempo a embarcarse, envestiu-
nos valerosamente e foi de tal magnitu-
de o encontro que durou tres horas de 

loita, pelexándose con igual valor de 
ambas partes. Neste tempo conseguiu 
con grande destreza a nosa xente irse 
achegando o río conseguindo embar-
car a vangarda. Creceu o perigo a os 
que ficaban na retagarda, pero defen-
déndose con gran valor lograron em-
barcarse finalmente xa coa auga pola 
cintura, axudados pola mosquetería 
dos barcos. O Capitán de aventurei-
ros, Antonio de Queirós Mascarenhas, 
que nesta e noutras ocasións se sina-
lou con gran valor, Pedro de Betancor, 
João da Cunha e os Capitáns Pedro 
Roiz de Sousa e Rodrigo Pereira re-
gresaron feridos. Ficaron mortos 25 
soldados, afogáronse oito nun barco 
que emborcou, feridos foron outros 30. 
Inda así lograron traer consigo os 35 
barcos do inimigo máis os despoxos 
dos lugares que queimaron.
Sentiu moito o Conde de Castell-Mellor 
esta desorden e desexando emendala 
da mellor maneira, mandou a Lopo Pe-
reira de Lima, Gobernador de Salvate-
rra con 500 Infantes, e ó Tenente Lanú, 
valeroso francés, con 60 cabalos, que 
se emboscaran xunto a unha quinta, 
media legua de Salvaterra, onde o ini-
migo acostumaba adiantar as tropas 
da sua forza pero foran descubertos e 

non chegaron  os Galegos 
a sair. 
 Lanú, vendo a xornada 
infrutuosa, adiantouse á 
Infantería, pero foi descu-
berto, saíndolles o encon-
tro a cabalería que o fixe-
ron retirar con facilidade. 
Incorporouse de novo á In-
fantería e querendo Lopo 
Pereyra retirarse para Sal-
vaterra, deuse conta que 
o inimigo lle cortaba a re-
tirada con mil infantes das 
guarnicións de Fornelos, 

Meder e outros cuarteis próximos.
 Non só se xuntaran mil Infantes e al-
gunha cabalería que viñera con eles, 
pois en socorro destes viñan marchan-
do outros 600 Infantes. Vendo Lopo 
Pereyra o perigo a que se expuña se 
os dous corpos atacasen o mesmo 
tempo, envestiu co primeiro que lle cor-
tara o paso, axudado de Lanú, levando 
todos os soldados as espadas na man, 
e sen valerlle o inimigo a vantaxe do 
poder, foron atacados os mil Infantes, 
perdendo a vida 90. 
 Lopo Pereyra recolleuse en Salvate-
rra, traendo consigo dous Capitáns e 
un Sarxento prisioneiros, e solo dez 
feridos dos seus soldados. Estimou o 
Conde este suceso, como merecía o 
valor con que se conseguiu. Sinalouse 
nel, como en outras ocasións o fixera, 
Diogo de Britto Coutinho, trinchante do 
Rey.
 Desexando o Marqués de Távora li-
brar os lugares da Galiza da opresión 
que padecían coas continuas entradas 
procedentes do baluarte de Salvate-
rra, mandou levantar dous redutos na 
Chán da Salgosa, media legua distan-
te. Decidido o Conde de Castell-Melhor 
a desfacer este incomodo, ordenou ó 

Mestre de Campo Diogo de Mello Pe-
reyra que con 500 Infantes e 80 caba-
los atacar estes redutos. Executou el 
a orden con  tanto éxito, que levando 
na vangarda os Capitáns Antonio de 
Queyrós e Rodrigo de Moura Coutin-
ho, o romper o día foran atacados e 
rendidos ditos redutos, ficando mortos 
e prisioneiros todos os oficiais e sol-
dados que os guarnecían. O mesmo 
resultado tiveran catro compañías de 
Infantería, que viñeran dar socorro ós 
redutos, foron desbaratadas con pou-
ca resistencia. 
 Seguido  deste ataque man-
dou o Conde de Castell-Melhor ó 
mesmo Mestre de Campo Diogo de 
Mello con 700 Infantes a queimar os 
lugares que poboaban a marxe do Río 
Miñó pola parte do val de Ribarteme, 
que eran muitos e ricos. Receando o 
perigo da retirada, por estar aloxados 
por quel distrito os Mestres de Campo 
D. Gabriel de Queyrós, D. Benito de 
Abaldrez e D. Francisco de Valladares 
cos seus tercios, mandou fabricar na 
vila de Valadares unha grande barca. 
Aproveitando que o río por aquela par-
te corre moi acantilado, non podía su-
por o inimigo que por ela se retirase a 
nosa xente. Executou Diogo de Mello 
a empresa con grande dano daquel 
distrito, e en canto os tres Mestres de 
Campo Casteláns con 2000 Infantes o 
agardaban na estrada de Salvaterra, 
onde supuñan encontralos na retirada, 
pasou a Valadares na barca que esta-
ba preparada, e axudados dunha ma-
roma, retirouse toda a xente sen máis 
oposición que a de algúns paisanos, 
resistindo con moito valor polo Capitán 
Antonio de Abreu, sendo o último que 
se embarcou con unha bala nunha per-
na. 
 Continuará…

P

O goberno das Neves anuncia que a Xunta 
comprométese a solucionar o grave pro-
blema de seguridade viaria que padece a 
parroquia de Setados, solución que lle ne-
gou á veciñanza das Neves nos 8 anos de 

goberno do BNG-PSOE
 O pasado  13 de outubro esta redacción recibía a primeira nota de prensa 
do novo goberno das Neves. Si, non é broma , a primeira nos aproximada-
mente cinco meses que levan no goberno. Non sei se é que non lles gusta 
moito traballar, se prefiren dar a coñecer o seu traballo a través de publi-
cacións no facebook, ou se, como é habitual nos gobernos do PP, simple-
mente vetan aos medios de comunicación que eles identifican como non 
amigos condenándonos a ser ignorados e a realizar un esforzo extra para 
que os nosos lectores e lectoras deste fermoso concello poidan coñecer nas 
nosas páxinas a actualidade municipal.
 En calquera caso alegrámonos de que por fin nos teñan en conta, agar-
damos que se converta na práctica habitual, e desde logo non imos dar as 
grazas por algo que non é ningún tipo de mérito, senón que debera ser 
unha obriga de calquera administración decente: trasladar a información 
por igual a todos os medios de comunicación con independencia da súa 
liña editorial
As Neves

 Na devandita nota anúnciase que 
o goberno autonómico vai solu-
cionar o problema de seguridade 
viaria que padece Setados. Ale-
grámonos moito a verdade é que 
é unha moi boa nova para a veci-
ñanza da parroquia, pois o asunto 
é moi serio. A saída de Setados 
á estrada que vai para Arbo ten 
unha visibilidade escasísima, ás 
veces  non queda outra que saír 
por intuición pois non é posible 
ver os coches que veñen.
Pero o que é lamentable e indicio 
dunha baixeza moral estratos-
férica é que ese mesmo proble-
ma fora formulado á Xunta polo 
anterior alcalde Xose Manuel 
Rodríguez en innumerables oca-
sións reclamando unha solución, 
e a resposta da Xunta, a reposta 
desa mesma conselleira que se 
menciona na nota de prensa fose 
sempre a mesma:
 Non.
 Se cadra ao PP só lle importa a 
seguridade das persoas cando 
gobernan eles?, e que ao PP uti-
liza a seguridade das persoas e 
os cartos públicos para tirar rédito 
político?

Reproducimos o titular e o primeiro parágrafo da nota de 
prensa referida:

O concello das Neves acada o compromiso da xunta para construír 
o enlace da estrada po-400 en setados e unha senda peonil ata o 
centro da capital municipal-O alcalde, José Manuel Alfonso, xestio-
nou esta mellora viaria coa conselleira Ethel Vázquez en xullo e xa 
recibíu o proxecto definitivo desta actuación e unha comunicación 

de que a expropiación será asumida polo Goberno galego

xisten dous tipos de gobernan-
tes, os que gobernan e xestio-
nan os recursos públicos para 
atender as necesidades da cida-
danía, e os que empregan eses 

mesmos recursos para manter os seus 
traseiros en sillóns desde os que poder 
garantir para si mesmos parte deses re-
cursos públicos.
 Teño claro que se alguén adquire a res-
ponsabilidade de xestionar o de todos, 
debemos, entre todos,  pagarlle por o 
seu traballo, sempre e cando sexa algo 
razoable e proporcional á cantidade de 
responsabilidade que conleve. O proble-
ma ven cando a persoa que manexa o 
de todos, pretende “mercar” o seu soldo, 
con cartos alleos.
 Os do segundo grupo, os que manexan 
fondos públicos para financiar boa parte 
das súas campañas electorais, levando 
a cabo iniciativas prohibitivas económi-
camente en moitos casos, baixo o lema, 
máis déspota que ilustrado, de “todo 
para o pobo, pero sin o pobo”, tamén 
abundan nos concellos pequenos coma 
o noso. 
 Votando a vista atrás, concretamente a 
hai catro anos, cando se falaba do ser-
vizo deficitario da piscina climatizada, 
cando se reuniu á veciñanza nun audi-
torio para contarlle o mal que resultaba 
económicamente que as persoas pui-
desen empregar dita instalación, e se 
armara todo aquel rebumbio co peche e 
“secuestro” desta piscina, penso que o 
noso é un deses municipios nos que se 
poden constatar algunhas das contradic-
cións que ocasionan este tipo de accións 
totalmente propagandísticas.
 E que non alcanzo a comprender, como 
é posible que se faga unha inversión mi-
llonaria para abaratar o custo dun servizo 
e que se lles impoñan coutas máis altas 
aos usuarios para poder mantelo, inclu-
so chegando a reducir a propia instala-
ción, entendendo que é suficiente para 
os veciños que a empregan, pero por 
outra banda, se constrúe unha pista de 

skate “profesional” de máis de 360.000€, 
porque unha máis modesta non é sufi-
ciente para os usuarios nosa vila.
 Haberá quen diga que esa instalación 
vai a atraer xente  e que iso é algo bo 
para a economía local, porque ese foi o 
discurso que os socialistas venderon en 
campaña para xustificar tal dispendio, 
mentres en concellos con máis poboa-
ción e polo tanto con máis recursos, gas-
taban a quinta parte nunhas instalacións 
semellantes.  E este sería un argumento 
válido e moi positivo, se este proxecto se 
tivese baseado nun estudo que confir-
mase este dato. Sen embargo, o único 
que todos podemos comprobar, é que 
a xente que ven a utilizar esa pista de 
cando en vez, faino nas as súas propias 
furgonetas camperizadas e as neveiras  
de camping co bocadillo e a cocacola da 
casa.
 Nunha punta do concello, redúcese un 
servizo e cóbrase máis por el, mentres 
no outro extremo se gastan cartos sen 
mesura en vísperas electorais, podendo 
facer unha obra máis sinxela, pero realis-
ta e acorde aos nosos recursos.
 Penso que venderon despilfarro e fume 
cunha man, mentres que coa outra ven-
dían unha débeda e un “barco nas pe-
dras”, que por outra banda e ao mesmo 
tempo, lles permitía facer gastos desor-
bitados para un concello de menos de 
cinco mil habitantes. Toda outra contra-
dicción difícil de comprender.
 Agora que o barco si que está nas pe-
dras de verdade, falta saber que táctica 
empregarán para facernos crer que a 
mala situación actual, é por culpa dun 
alcalde que leva máis de catro anos fóra 
do goberno municipal, en lugar da mala 
xestión e do gasto hiper elevado que se 
levou a cabo para facer campaña elec-
toral durante todo o mandato socialista, 
sen ningún tipo de estudo das necesida-
des dos veciños nin ter en conta a ca-
pacidade nin os recursos reais do noso 
consistorio. 

Serán sofistas ou veletas? 

Marta Rodríguez,  secretaria do PP da Cañiza

E

Sofistas Ou Veletas?
Opinión

Que vergonza, que indecencia e 
que inmoralidade.

A Cañiza

O Condado

O BNG insiste en que se solucione o 
problema do mal cheiro da EDAR da 

PLISAN e que a nova estación de ferrocarril 
ofreza tamén servizo de transporte de persoas

 23 anos despois do seu inicio, a PLI-
SAN empeza a querer ser unha realida-
de. Chega tarde e con débedas aínda 
sen aboar aos propietarios dos terreos 
onde asenta, pero é moi necesaria para 
o desenvolvemento industrial e loxísti-
co da nosa Comarca e, sobre todo, de 
Salvaterra e As  Neves; xa que supón 
un imprescindible polo de atracción 
económica e un espazo de oportuni-
dades laborais. A pesar dos recentes 
avances, as noticias ofrecidas polos 
promotores e polos Concellos apuntan 
a dúas frontes diferentes que seguen a 
preocupar ao Bng:
 Por unha banda, a estación intermodal 
de ferrocarril é unha infraestrutura im-
prescindible e diferenciadora para unha 
área Loxística como a nosa, que aínda 
vai tardar un par de anos en funcionar, 
e que debe ter a vocación de servir tan-
to para mercadorías como para as per-
soas. É o momento de insistir no que 
dende o BNG levamos anos solicitan-
do; que esa  infraestrutura actúe como 
un servizo de transporte para toda a 
nosa poboación, un medio eficiente, 

ecolóxico e se-
guro de trans-
porte, que nos 
conecta coas 
áreas industrias 
viguesas, do Po-
rriño e con Ou-
rense e o AVE. 
Non aproveitar 
esta oportuni-
dade é un erro 
estratéxico que 
non podemos 

permitirnos.
Por outra, a depuradora, instalada ac-
tualmente nos terreos da PLISAN, está 
prexudicando notablemente á xente de 
Fiolledo e Liñares con malos cheiros 
constantes que non responden aos es-
tándares de calidade dunha instalación 
deste calibre, e que entorpece o des-
envolvemento social destas parroquias, 
empobrecendo as expectativas de cre-
cemento da súa área. Resulta impres-
cindible resolvelo xa. O diagnóstico que 
no seu día ofreceron os xestores da 
planta era que ao contar cun único tipo 
de residuos (os da conserveira Albo) 
non se conseguía a adecuada depu-
ración e por esa causa se producía o 
desagradable cheiro ambiental. Temos 
aí unha gran oportunidade para resol-
ver dous problemas: Acabar co cheiro 
e mellorar a situación ambiental do Xu-
liana eliminando a decantadora de Li-
ñares nas Neves. Dende o BNG incidi-
mos na necesidade dunha negociación 
dos Concellos cos promotores da PLI-
SAN  para que o saneamento de boa 
parte das Neves se leve a esas  instala-
cións,  substituír así a decantadora de 
Liñares de xeito eficiente e acabar cos 
cheiros da actual EDAR. 

Malos cheiros provocan o malestar da 
veciñanza da Caniza

 O BNG da Caniza pide solucionar os 
problemas de malos cheiros que se 
veñen sucedendo dende fai uns me-
ses na zona do paseo do Regato do 
Regueiro, da Fonte e do Lavadoiro. 
Algunhas veciñas comentan que mes-
mo aparecen residuos sólidos.
 “Non pode ser que a veciñanza sufra 
estes feitos dende finais do pasado 
mes de febreiro e aínda non se apli-
case nin a máis mínima acción para 
solucionalo”, denuncia Trini Labaca, 
Responsábel Local do BNG da Cani-

za. “Esta é unha zona natural moi con-
corrida pola veciñanza da vila, polo 
que non é admisíbel que nin sequera 
se investigase a procedencia dos ver-
quidos”.
 Dende o BNG insisten na importancia 
do coidado da contorna e, en espe-
cial, das súas augas, “estamos ante 
un desafío de vital importancia para o 
noso futuro, o reto da auga. Non nos 
podemos permitir o luxo de desbotar 
nin unha soa pinga”, sentencia a Res-
ponsábel Local.

O regato do regueiro

O concello de Salvaterra de Miño realizará unha transformación
integral na rúa da Forca

Aprobado o convenio coa Deputación de Pontevedra para a humanización da Rúa da Forca, unha actuación que terá unha inversión de 
máis de 500.000,00€

 O Concello de Salvaterra de Miño soli-
citou no pasado ano a través do Progra-
ma Pon 2030 da Deputación Provincial 
unha subvención para unha obra de 
humanización na Rúa da Forca, unha 
rúa que se encontra no centro da Vila 
e que o Concello busca renovar cunha 
urbanización de espazos públicos que 
segue os parámetros Ágora, coa recu-

peración do espazo para o uso peonil 
da rúa. A través desta actuación de 
máis de 500.000€ búscase darlle unha 
nova vida a unha rúa que demandaba 
unha modificación urxente e que segue 
a liña de humanización das rúas da vila.
 Unha vez aprobado o convenio avan-
zarase para que nos próximos meses
comence a obra

Salvaterra de Miño

Salvaterra de Miño

Covelo

Salvaterra de miño formará parte da rede 
estatal decentros de capacitación dixital

A subvención de 24.500 euros procedente do Ministerio de Edu-
cación e Formación Profesional posibilitará a posta en marcha do 
centro.

A Subdirección Xeral de Planificación 
e Xestión da Formación Profesional 
acaba de informar da resolución de 
concesión de axudas para a creación 
dunha rede estatal de Centros de Ca-
pacitación Dixital da que Salvaterra de 
Miño formará parte.
 Para a súa posta en marcha o Concello 
de Salvaterra de Miño recibirá 24.500 
euros cos que se pretende achegar a 
cidadanía formación en competencias 
dixitais transversais, ofrecendo posibi-

lidades de formación con independen-
cia do lugar de residencia ou formación 
previa da mesma e facilitando, polo 
tanto, un acceso á formación compa-
tible coas obrigas da cidadanía deriva-
das de distintas condicións persoais, 
laborais ou sociais.
 Unha vez creado o centro impartirase 
formación que consistirá en cursos de 
dixitalización aplicada, enfocados en 
competencias dixitais básicas, contem-
plándose a asistencia presencial.

O alumnado do curso de carretillas 
elevadores do VII Plan de Formación do 
Concello de Covelo obtén o seu diploma

Este curso súmase ao de acompañante de transporte escolar e de come-
dor  e manipulador de alimentos e ao de permiso de condución ADR

 A concelleira de Emprego e Formación 
do Concello de Covelo, Lourdes Enes, e 
a concelleira de Igualdade, María José 
Valiñas, entregaron os diplomas do cur-
so de carretilleira/o, impartido dentro de 
programación do VII Plan de Formación 
do Concello de Covelo, un documento 
deseñado de xeito transversal entre as 
dúas concellerías para a promoción da 
inserción laboral con especial atención 
á formación das mulleres. 
 Do 16 ao 18 de outubro e cunha du-
ración de quince horas desenvolveuse 
este curso de operador/ de carretillas 
elevadoras cun horario de tarde de 
15:30 a 20:30 e con clases teóricas no 
auditorio municipal e clases prácticas 
con exercizos e cun circuíto dentro do 
punto limpo do Concello.
 No marco deste sétimo plan desenvol-
véronse no mes de outubro tres novos 
cursos íntegramente no concello de 
Covelo para evitar os desprazamentos 
e facilitar a participación e un nas ins-

talacións de APETAMCOR no Porriño 
para obter o permiso de condución ADR 
básico e cisternas para o que peche o 
prazo de inscrición mañá día 20.
 Por outro lado no marco do III Plan Mu-
nicipal de Igualdade de Oportunidades 
entre homes e mulleres do Concello 
de Covelo ofertouse para as mulleres 
maiores de 29 empadroadas no conce-
llo seis prazas para obter os carnés de 
conducir B, C e CAP. 

Alumn@s do curso co seu diploma

Casa 
do Pobo

Bar

A Lama

            De onde es ti natural Pepe?
 Eu son natural de Antas , malia que 
como tantas e tantos galegos son fillo 
da emigración. O meu pai e a miña nai, 
ambos de Antas, emigraron a Brasil, pois 
aquí non era posible que puideran gañar 
a vida e alí nacín eu. Volvín a Antas can-
do tiña 12 anos. Os meus pais sempre 
nos transmitiron o sentimento e o vínculo 
a Antas. Eles sempre tiveron moi claro 
que a estadía no Brasil era só temporal.
          Unha vez que volviches que 

estudaches?
 Estudei enxeñería industrial
           E a que te dedicas profesional-
mente?
 Teño unha empresa de mobles de co-
ciña.
           Cando se iniciou a túa vincula-
ción coa política?
 Un mes antes das eleccións municipais 
de maio.
          Como se tomou a decisión de 
montar IPR?

 Foi algo totalmente espontáneo. No 
mes de abril houbo unha manifestación 
en Santiago para expresar a posición ve-
ciñal contraria ao parque eólico de Mon-
te Peóns. Cando volviamos no autobús 
comezamos a conversar e houbo como 
unha coincidencia xeral en que estaba-
mos sós, en que se queriamos defender 
os nosos intereses teriamos que ser nós 
mesmos os que os defenderamos por-
que ninguén o ía facer por nós.
          Entón decidistes lanzarvos á 
piscina?
 Pois si, decidimos facer unha agrupa-
ción de electores. Como sabes para po-
delo facer é preciso presentar o 1% de 
sinaturas do censo electoral. Nós conse-
guímolas nun día, no último día.
          A vosa aparición foi totalmente 
inesperada. Naquel momento  UCIN, 
a lista de Carlos Rivero,  xerara unha 
expectativa de cambio razoablemente 
sólida e chegou a circular a teoría de 
que IPR era unha marca branca do PP 
creada para dividir o voto da oposi-
ción e facilitar un novo triunfo popu-
lar. Hai algo de verdade niso?
 Nada en absoluto. É máis, dígoche con 
rotundidade que é radicalmente falso. 
Resulta asombroso que se nos acuse 
diso cando naquel momento sufrimos 
insultos e difamacións na parroquia de 
Antas como que queriamos dividir a pa-
rroquia.

          Cal foi o obxectivo fundacional 
de IPR , só pelexar contra o parque 
eólico?
 Non. Nós nacemos a partir de aí, pero 
fixémolo para chegar ás maiorías sociais 
do noso pobo e defender  un modelo 
de xestión diferente. A Lama esmorece 
aos poucos, o actual goberno carece 
dun modelo de vila  e non ten un plan 
para reverter a situación tan mala na que 
estamos. Cando comezas a espallar as 
túas preocupacións ves que é unha in-
quietude compartida e que IPR ten todo 
o sentido do mundo.
          IPR nace con vocación de con-

tinuidade?
 Si, sen dúbida. Agora mesmo estamos 
nunha fase expansiva para tratar de 
chegar a todos os currunchos do noso 
concello.
        Cal é a orientación ideolóxica de 
IPR?
 Somos unha forza transversal. Temos 
persoas que nunhas eleccións galegas 
poden votar desde ao PP ata ao BNG. 
O que nos une é o amor á Lama e a 
convicción de que o concello precisa un 
cambio político.
         Ben, presentádevos  a toda pre-
sa e sacastes unha acta, algo que ten 
moito mérito. O asento correspon-
díalle á vosa número un, Andrea Cor-
deiro, unha rapaza moi solvente que 
de maneira sorprendente non chega 
a tomar posesión do cargo e dimite. 
Por que?
 Ben, a súa decisión foi estritamente per-
soal. E non vou entrar a valorar temas 
persoais. Só quero dicir  que concordo 
contigo  en que é unha persoa moi sol-
vente e ademais engado que apreciada, 
querida e respectada na Lama. O que 
podo dicir é que se creo unha situación 
de certa incomodidade que non era grata 
para ela e finalmente decidiu dimitir. An-
drea Cordeiro ten todo o noso aprecio e 
todo o noso respecto. Tamén quero dicir 
e isto é unha opinión estritamente per-
soal que Andrea ten todas as condicións 
para ser unha excelente alcaldesa  e que 
no futuro acabará sendo alcaldesa.
          Con que ánimos asumiches ti a 
acta de concelleiro?
 Con todos os ánimos do mundo e con 
toda a ilusión de facer unha oposición 
construtiva , de propostas pero firme e 
decidida reclamando un novo modelo de 
goberno na Lama.
       É tan necesario un cambio na 
Lama?
 É imprescindible. A Lama é o concello 
máis pobre da provincia de Pontevedra e 
o 3º  máis pobre de Galicia e parece que 
loita por ser tamén o 1º.
         O resultado electoral na Lama 

“A Lama é o 3º concello máis 
pobre de Galicia e parece que 
está loitando por ser o 1º ”

Pepe Ogando,  concelleiro de IPR na Lama

Nas pasadas eleccións municipais apareceu moi pouco antes dos comi-
cios unha nova forza de modo un tanto sorprendente. Eles son Iniciativa 
polo rural e , de forma moi meritoria, acadaron representación no conce-
llo. Pero, de novo de maneira sorprendente, a súa cabeza de lista, Andrea 
Cordeiro, dimitiu antes de coller a acta que pasou a mans da persoa que 
ía de número dous na lista. El é Pepe Ogando un veciño da parroquia de 
Antas: lúcido, amable e cordial co que foi un pracer conversar.

Pepe Ogando

entrevista de Tino Lago  Pontevedra

pode chamar a engano. PP 7- Oposi-
ción 4 parece que indica unha vito-
ria abafadora do goberno, pero non 
é así. A diferencia entre os votos do 
PP e os da oposición son só 143. O 
PP está sobre representado pola di-
visión da oposición e polo sistema 
electoral español que sempre lle dá 
un plus ao partido máis votado. Non 
é que haxa unha situación de em-
pate técnico entre os partidarios do 
goberno e os partidarios do cambio 
pero está moi cerca. Desde IPR ides 
traballar para que nos próximos co-
micios a oposición non estea tan di-
vida e haxa opcións máis serias de 
cambio político?.
 É moi pronto para contestar a iso. O 
que si pode ter absolutamente claro a 
sociedade da Lama é que desde IPR 
imos traballar arreo para mellorar as 
condicións de vida do noso pobo , e 
isto implica a necesidade imperiosa 
de que haxa un cambio político. Este 
goberno vai por un camiño diferente 
ao do interese xeral da poboación da 
Lama.
        Que relacións tedes con UCIN, 
PSOE e BNG?
 Moi boas.
        Liches e entrevista a Carlos Ri-
vero na última Peneira?
Si.
        El opina que quen segue man-
dando na Lama é Jorge Canda. E ti?
 Eu opino o mesmo.
        El falaba de que existía falta 
de transparencia no goberno e que 
cando querían acceder a algún ex-
pediente tiñan moitas dificultades. 
Cal é a túa opinión a este respecto?
 A mesma. De feito presentamos ante 
o valedor do pobo varias queixas pola 
falta de información do noso goberno.
         Que faría IPR se tivera ocasión 
de gobernar?
 Desenvolver un plan que contemple 
un modelo de pobo que aproveite as 
nosas potencialidades. Somos un con-
cello rural temos unhas potencias in-
mensas e non podemos estar no podio 
dos máis pobres de Galicia. Isto , que é 
unha desgraza, só se pode explicar por 
unha moi deficiente xestión .Fomentar 
a cooperación do tecido asociativo de 
todas as comunidades do noso conce-
llo e outro dos nosos obxectivos máis 
importantes.
       O votante progresista da Lama 
pode seguir mantendo a esperanza 
de cambio?
 Si, radicalmente si. Esta situación non 
vai durar para sempre.

entrevista/ poesía

Os Poemas de Mar Míguez

E si non es quen de ver as sombras nos 
meus ollos tristes... 
Non debes chamarme AMOR.
Si os teus pasos se afastan do meu ca-
miño e xa non queres comtemplar as raio-
las mornas da tarde...
Non debes chamarme AMOR.
Cando non teñamos paredes que nos sos-
teñan e as portas se pechen 
con distintos sons...
Non debes chamarme AMOR.
Si as bolboretas perderon as cores e xa 
non se distinguen 
entre as flores murchas...
Non debes chamarme AMOR.
Non me chames amor si o meu reloxo xa 
non marca as túas horas,
si o peso do tempo acabou por esmagar o 
sentimento, si nas conversas o único que 
fala é o silencio...
Non me chames AMOR...

Non debes chamarme AMOR

Préstamo de material inventariable a asociacións
Cercedo- Cotobade

 O Concello de Cerdedo- Cotobade, 
conta cun material factible de prés-
tamo para diferentes actividades e 
eventos, que pon a disposición dos 
colectivos, comisións de festas e aso-
ciacións do municipio para facilitar e 
favorecer o desenvolvemento de ac-
tividades comunitarias e de relación.
 A participación veciñal está sendo un 
eixe importante no desenvolvemento 
do traballo do Concello de Cerdedo- 
Cotobade que tenta conseguir con 
este medio  chegar a sentimento de 
pertenza ao municipio e promover a 
vertebración cultural e social de todos 
.

OBXECTO
 A presente norma regula as condi-
cións para a cesión, de uso temporal, 
de material propiedade do Concello 
de Cerdedo Cotobade.

MATERIAL DISPOÑIBLE

Conxunto de mesas e bancos
Casetas de madeira

BENEFICIARIOS
 Poderán recibir dito material, as Aso-
ciacións do Concello de Cerdedo- 
Cotobade que organicen actividades 
abertas a toda a poboación, en base 
ás seguintes prioridades:
a) Asociacións culturais.
b) Asociacións veciñais.
c) Comisións de festas.
d) Comunidades de Montes.

PROCEDEMENTO
 Para poder acollerse ao préstamo 
será necesario cumprimentar o impre-
so de solicitude  e presentar comuni-
cación da festa/evento ou actividade 
para a que o solicitan.
 Estudiadas as solicitudes, o Concello 
resolverá o material dispoñible e co-
municarase ao solicitante, por escrito, 
o material que se lle cede.

 Na presentación da solicitude de ma-
terial, terá que especificarse a data de 
recollida por parte dos solicitantes ea 
data de devolución e o compromiso de 
facerse cargo de tódalas perdas que 
sufra o material.
 Por parte das Asociacións designa-
rase a unha persoa responsable que 
fará a recollida e entrega do material 
nas instalacións do Concello en Cer-
dedo ou en Carballedo.
 Asinará o escrito de cesión de mate-
rial e o entregará ao encargado muni-
cipal xunto co compromiso de facerse 
cargo de tódalas perdas que serán 
avaliadas economicamente polos téc-
nicos municipais e reclamados ao so-
licitante e ao seu representante.
 Unha vez rematada a actividade de-
volverá o material a mesma sede na 
que o recolleu, dando o aviso de reci-
bimento ao encargado municipal

 CONDICIÓNS XERAIS
 O material recibido do Concello de-
berá ser destinado ao solicitado pola 
Entidade e nas debidas condicións.
A perdida, roubo ou calquera outra 
incidencia fora do habitual que afecte 
ao material, deberá ser posta de in-
mediato en coñecemento do Concello 
con informe e parte de denuncia en 
caso de roubo.

.  Educación infantil 0-3 anos 100% subvencionada

. SCD (Ludo, Deberes): Trades Vacacións

.Plan Madruga e sservico comedor nen@s de 3-12 anos

pontecaldelas

. Horario 07:30- 20:30

            Ti tes dous negocios en fun-
cionamento e un terceiro en trami-
tes de reapertura verdade Victoria?
 Si, eu teño o pub La Parada, que foi 
o meu primeiro local en Ponte Calde-
las, e a tapería  Victoria. Hai un par de 
anos collín a histórica discoteca Reivi 
e quero reabrila por suposto conforme 
a todas as medidas de seguridade que 
esixe a lei. Este é un local moi antigo 
e tiña moitas necesidades e proble-
mas pendentes de resolver. Aínda non 
logrei resolvelos de todo pero eu son 

unha persoa moi loitadora, das que 
nunca se renden, e seguirei ata que 
todo estea en perfecto estado para po-
der ofrecer este servizo á mocidade de 
Ponte Caldelas e de toda a comarca.
             Naciches aquí?
 Non, eu son de Vide nas Neves .Alí es-
tiven moi pouco tempo, só catro anos, 
logo fomos vivir a Salvaterra ata que 
aos 19 anos  collín a maleta e lanceime 
eu soa aos camiños da vida.
         Sendo tan nova tivo que ser 
unha decisión de enorme dificul-

tade. Imaxino que os motivos per-
tencerán  ao campo estrito da túa 
intimidade e desde logo que non 
me quero meter alí, pero si teño cu-
riosidade por saber baixo que pará-
metros unha moza tan nova decide 
botarse a peito descuberto, ela soa, 
á vida sen a axuda nin a protección 
familiar?
 Tiven unha vida moi difícil si. Os pri-
meiros anos foron realmente duros. 
Non vou entrar en detalles porque non 
ven ao caso, pero si quixera recordar 

con cariño ás miñas amigas que na-
quel momento me axudaron a poder 
coller un piso en Vigo e a poder vivir, 
literalmente así :a poder vivir, ata que 
comecei a traballar e puiden pagar eu 
os meus gastos.
           Tiveches a oportunidade de 
estudar algo?
 Si, soldadura e caldeirería. Era a única 
muller entre 22 homes.
            E puideches traballar nese 
sector?
 Non. Era a miña intención pero non 

“Detrás dunha barra unha muller sofre actitudes 
que non sofren os homes”

Victoria González, Hostaleira

 Non, esta reportaxe non pretende 
facer apoloxía do valor individual 
nin da forza de vontade como os 
motores que poden impulsar a 
mellora das condicións de vida 
cando unha persoa tivo a mala 
fortuna de nacer e pasar a súa in-

fancia nun contexto complicado. De feito estou radicalmente en contra desa forma de entender a rea-
lidade que basea o éxito na vida na pura actitude persoal , como se  vivir fose unha pugna que fixese 
imprescindible competir para poder acceder a unhas condicións vitais minimamente dignas. Só resulta 
eticamente aceptable para min, unha sociedade artellada arredor da colaboración e da xustiza social, na 
que todos os individuos teñamos claro que todos temos que axudarnos a todos, porque nin unha soa 
persoa pode non ter unha vida digna .O contrario é un fracaso colectivo moralmente inaceptable.
 Si, esta reportaxe pretende dar a coñecer a figura de Victoria González. Ela, que naceu e pasou a súa 
infancia nun contexto moi difícil, posúe non sei se de maneira innata ou se aprendida a base das feridas 
vitais persoais,  cualidades que lle van permitir chegar sempre a onde queira chegar. Ela é, como cantaba 
Bertolt Brecht, das que loitan toda a vida, das imprescindibles. Victoria é unha persoa lúcida, ten unha 
enorme capacidade de traballo, moi boa conversadora, sensible e  xenerosa. Ela é unha vella amiga da 
nosa casa que, moi nova como é, posúe dous negocios en Ponte Caldelas, a tapería Victoria e o Pub La Pa-
rada, e está en trámites de abrir un terceiro, a antiga discoteca Reivi. Había bastante tempo que tiña gañas 
de sentarme con ela e coñecela un pouco mellor. E a nosa conversa non me defraudou .Todo o contrario,  
foi  un momento moi agradable deses que ás veces che agasalla a vida. Velaí vai o que deu de si.

 “Hai persoas que loitan un día e son boas.
Hai outras que loitan un ano e son mellores.

Hai quen loita moitos anos e son moi boas. Pero hainas que 
loitan toda a vida , esas son as imprescindibles”

Bertolt Brecht

Victoria González

entrevista de Tino lago 

O Ex Tenente Segura presenta o seu 
último libro na libraría Cartabón de Vigo

O acto será dirixido por Tino Lago director de “ANova Peneira”
O sábado 28 de outubro, o que fora Te-
niente de transmisións, Luis Gonzalo 
Segura, presentará a partir das 12:30 
o seu novo libro La trampa ucraniana
na libraría cartabón de Vigo. Neste libro 
o Ex Teniente analiza as claves da gue-

rra de Ucraína dende unha perspectiva 
moi diferente a dos medios de comuni-
ción occidentais. Luis foi expulsado do 
exército por negarse a participar nas 
corruptelas do exército español e pos-
teriormente denunciar tales situacións.

negocio?
 A miña ilusión sempre foi ter un local 
de comidas xa de nena tiña esa idea. 
De feito cando só tiña o Pub tamén 
traballei nunha tapería de Fornelos de 
Montes. Logrei aforrar algo de cartos 
porque xa che digo que tiña a espe-
ranza de coller un local de comidas e 
as ilusións están moi ben e son moi 
bonitas pero xeralmente custan cartos 
e  hai que pagalas. Este local quedou 
libre no 2018 , coincidiume ben e co-
llino.
            Cales son as características 
da tapería Victoria?
 Fundamentalmente pretendo que 
sexa unha bocatería , hamburguesería 
solvente, sólida cun produto de calida-
de e a un prezo razoable. Tamén te-
mos menú, pizzas e outros pratos na 
carta pero o esencial son os bocatas e 
as hambuguesas.
          Que valoración fas destes 
anos?
 Unha valoración moi positiva. Sempre 
se pode ir mellor claro pero en xeral 
traballamos moito e eu quixera agra-
decer desde o máis profundo de min a 
todos os meus clientes e clientas a súa 
confianza e compañía. Sen eles isto 
non sería posible.
              Cantas persoas traballades 
en “ Victoria”?
 Cinco en total, contando comigo. No 
Parada teño outras dúas camareiras 
para os venres.
             Caramba, non debe de ser 
fácil xestionar iso?
 Pois houbo momentos  que cheguei a 
ter 14 persoas empregadas. E iso que 
son unha persoa nerviosa, e ás veces 
as persoas do meu entorno dinme que 
me meto en demasiadas cousas .Pero 
eu son así, necesito ter metas .As ilu-
sións son os motores da miña vida.
             Es capaz de imaxinar a túa 
vida lonxe da hostalaría?
 Son absolutamente incapaz. O cami-
ño da miña vida creo que nunca se vai 
separar deste sector: que é duro claro 

que si, que ten cousas malas claro que 
si, pero que mo deu todo e do que nun-
ca me quero separar.
                A tapería Victoria é o nego-
cio da túa vida?
 Creo que si.
                 Dúas preguntas sobre Pon-
te Caldelas e acabamos Victoria:
Que relación emocional tes con 
Ponte Caldelas?
 Eu son das Neves, nacín alí e é o 
que digo cando alguén mo pregun-
ta porque é a verdade. Pero os meus 
vínculos afectivos con Ponte Caldelas 
son enormes e eu quero moito a este 
pobo . Vivo aquí, non considero irme a 
outro sitio e quero quedarme aquí para 
sempre.
                Que valoración fas do tra-
ballo do alcalde Andrés Díaz?
 Ben, el fai o seu traballo o mellor po-

sible, ten feito cousas moi boas polo 
pobo e indiscutiblemente está moi 
implicado no benestar colectivo das 
veciñas e veciños de Ponte Caldelas. 
Falando en clave estritamente per-
soal dicirche que me gustaría que a 
administración municipal comprende-
ra que poder abrir  a discoteca sería 
beneficioso para todos, non só porque 
crearía postos de traballo, que tamén, 
senón porque nos daría un plus na mo-
cidade, non só da localidade senón de 
todos os pobos da comarca, que inci-
diría en positivo no conxunto de Ponte 
Caldelas. A sala ten capacidade para 
acoller alén de ocio nocturno outro 
tipo de   actividades :música,  teatro, 
infantís, cultura nas súas distintas ex-
presións..... Oxalá haxa boa vontade e 
poidamos superar todos os obstáculos 
para poder abrir pronto.

puiden e o primeiro que encontrei por-
que o necesitaba foi un traballo de 
camareira. Estiven en varios locais de 
Vigo ata que a casualidade fixo que 
me coñeceran os antigos propietarios 
de La Parada. Eles ofrecéronme vir 
traballar aquí
             Coñecías Ponte Caldelas?
 Non, nunca estivera. De feito confe-
so que as primeiras veces que vin me  
perdín.
              De que ano estamos falando?
 Do 2015. Comecei a traballar alí e 
realmente estaba eu soa entón falei 
con eles e compreino. Comecei de em-
pregada en xuño, e en agosto xa era a 
propietaria.
          Mi maaa Victoria vaia ovarios 
lle botaches
 A vida obrigoume a ser moi valente 
Tino, asegúroche que non me quedou 
máis remedio.
          Levas 8 anos con actividade 
ininterrompida na Parada ?
 Si. Agora mesmo só abro os venres á 
noite. Ata a pandemia abría todos os 
día, pero realmente o día forte de fac-
turación era a noite dos venres, polo 
tanto decidín facelo así e adecuar o 
horario á demanda.
            Que horario e que servizo tes?
Abrimos os venres de 12 da noite ás 5 
da mañá. Somos un PUB convencional 
con cubatas, cervexas e refrescos. Te-
mos un  produto de calidade e  penso 
que os prezos son bos.
          En todos estes anos no mun-
do da hostalaría notaches actitudes 
machistas?
 Si, desde logo que si. Unha muller de-
trás dunha barra sofre actitudes que 
non sofre un home.
            E como te defendes do ma-
chismo e o baboseo?
 Marcando as distancias de maneira ni-
dia. Deixando absolutamente claro ata 
onde se pode chegar, e dende onde 
non permito que ninguén pase.
          Ben, falemos agora da tape-
ría. Como chegaches a adquirir ese 

entrevista 

